FOLOVA .
Iesu 'ana tomata'aulelevo yadi

folova, Luke 'ana kilukiluma.

De'e bukinina 'ana wagava Tomata'aulelevo
yadi Folova, Luke yana buki 'ana veluga,
Tomata'aulelevo 'aitamogana 'aitamogana yadi
folova i veifufuyedi de'e bukinina nageneye.
Veifufunidi 'ifwaidi taunidi i veifufuyedi Luke
'waineye we'e 'ifwaidi taunina 1 'asetadi fai
Faulo taiadi i yabayaba wata yadi 'eba mia
'aitamogana. Begaidi daba 16 'waineye ta na
'iseni Luke i vo, 'Ima 'a dodoga,” wata i vo, 'Ima
'a le'wa.” We'e tomotoga 'ifwaidi yadi nuanua i
vo, Tutuyanina Faulo i miamia Loma vanuga 'eba
yogona 'waineye buki de'e Luke i kilumi.

Luke yana nuanua side bani'odi. 'Anu'anunu
'Atumaina yana toketokena tomata'aulelevo
wata tovetumagana 1 veledi bega Toveimea
Iesu faifaina i1 lau'age. Tomata'aulelevo Iesu
'ana wagavayega 'eba nuavogana wata 'eba nua
'ewa 1 'idewadi ma 'adi 'eba 'isa bega tomotoga
'awalawa fuedi 'waidie i vetumagana Iesu
'waineye. Iesu yana tomata'aulelevo 12 yadi
lau'age 1 velamu Ielusalema nageneye, tutuya
kamwaneye 'ifwaidi tomotoga bani'odi Filifi i
nago 'awalawa Samelia bei i lau'age, mulieta
Faulo 'ainegi i nagoi 'awalawa fuedi 'waidie Iesu
valanailau'age-vuvueni.

We'e tamu nuanua de'e buki 'waineye, me Diu
'aisedi tovetumagana we'e mali tomotoga taunidi



ii

kebu Diu i vetumagana Iesu 'waineye. Basenadi
me Diu wata mali tomotoga taunidi kebu Diu kebu
taiadi 1 da miave'itubama, mulieta 'Anu'anunu
'Atumaina yana 'aivaita 'wainega i luvetubama
bega 'aila'a 'aitamogana.

Wata Luke nuanuana Loma gabemani 1
na 'asetal Iesu 'ana tovetumaganavo kebu
todumwe'ai, we'e mogitana Loma gabemani yadi
veimea matatabuna i vematayakeyakeni. Diu
to'edakumetavo tutuya fuedi tomata'aulelevo
1 'i'ive'avinidi i nunawedi 'eba vonayavuga
'waineye. We'e Loma toveimea nuanuadi i na
'asetai ava'ai sakonaga faifaina siwe i lalauala
kebu tamu sakona i da veveluagai 'waidiega.

De'e bukinina nageneye 'Anu'anunu 'Atumaina
yana folova ifufuna i 'eno'eno. 'Anu'anununina
Iesu yana tomotoga i kiavetoketokedi wata nu-
anua tonovidi i veledi. Begaidi 'ai'edi bukinina
ta na goleni'Anu'anunu 'Atumaina yana folova, i
lubwaineni. De'e bukinina 'ana 'idi side bani'odi.

Tovetumaganavo 'adi 'aila'a yana 'eba velamu

wata yana vebwaika. 1:1-5:42

Tovetumaganavo vita i veluagadi siwe i vetoke-

toke. 6:1-9:31

Fita yana lau'age-vuvua faifaina. 9:32-12:25

Faulo yana lauvivila nagami. 13-14:28

Tovetumagana yadi to'edakumetavo 1 va'auta

Ielusalema. 15:1-41

Faulo yana lauvivila 'ana veluga. 16:1-18:23

Faulo yana lauvivila 'ana vetonu. 18:24-21:14

Faulo 'ana 'lve'avina wata yana nago Loma.

21:15-28:31.

12 %Jaku Tiofilo, basenadi yaku buki

kumekumetana® 'waineye a kilumiga tutuyanina
Iesu yana folova i velamu nani matatabuna
i 'idewadi wata i ve faifaidi, i nagoga nika
Yaubada 1 vagavaia i naweni abame. Bola
kebu i da lakaga, nagami 'ana tomata'aulelevo

vevenua'ivinidi veimea 1 veledi 'Anu'anunu
'Atumainega. 3 o»Jesu i yawasa- vaitugana yana

veviga 1 'a'ava, 'aiata 40 nagedie 1 sousouyeni
'ana tomata'aulelevo 'waidie, 'eba 'isa fuedi i
'idewadi bega i na 'asetai mogitana ma yawaina,
wata Yaubada yana veimea tomotoga 'waidie i
veifufuyeni. 4¢Tutuyanina Iesu taiadi i miamiaga
ivelu'ase'asediivo, "Wa na miamiani Ielusalema,

'Anu'anunu 'Atumaina 'wa na lulukamaseni.
Tamaku basenadi bani'odi i vona'awaufaufaga

'waimie bani'odi i na velemi, wata yau bani'odi
a vonemi. 5 *Ioni tomotoga i bafitaisodi ufayega,
siwe 'aiata'ifwaidiina'a'ava, mulieta'Anu'anunu
'Atumaina i na agemi, 'wa da vo Yaubada i da
bafitaisomi.”

Yaubada Iesu i vagavaia i naweni abame.

6 Tamu 'aiata Iesu ma 'ana tomata'aulelevo
1 miava'auta i velutolieni i vo, 'Auvea, kebu
nuanuama me Loma i na veveimeyeda. Ava'ai
tutuyaga 'u na 'ivaisema bega 'ida me Isileli
tauni'avada wata ta na veimeyeda? Tutuya
de'e 'alo bola?” 7 #lesu i vonedi i vo, Nani

de'e nuanuami 'wa na 'asetai siwe Kkebu 1
da lubwainemi. Yaubada Tamaku 'aisena 1

% 1:1-2: Luk1:1-4; Luk 24:49-51 * 1:1-2: Bukinina'anawagava
Luke. ¥ 1:3: Luk24:36-45 % 1:4: Luk 24:49; Ion 14:16-17
% 1:5: Mad3:11 ¢ 1:7: Mak 13:32

veimeyedi ava'ai tutuyaga nuanuana bani'odi
i na 'idewai. 8 *Siwe nani de'e 'wa na 'asetai.
Tutuyanina 'Anu'anunu 'Atumaina i na agemi
'wa na vetoketoke bega 'wa na vetolu'ivona
faifaiku, tomotoga 1 miamiani Ielusalema
'waineye, 'awalawa Iudia 'waineye, Samelia
matatabuna nageneye, wata tomia fwayafwaya
matatabudi 'waidie.” 9 Tutuyanina Iesu yana
vona i 'a'ava, tomata'aulelevo matadie Yaubada
1 vagavaia, 1 vevemata'i'i'ieni i lakalaka nika
waowa 'waineamo iluku abame.

10 Bola i vevemata'i'i'ieni nika tomotoga 'adi
'ailuga abamega i souyedi lilivadie ma 'adi
talauma mataududulidi i tovotovoi. 11 *Bega i
vo, Tomotoga Galili, ava'ai faifaina 'wa 'i'isalaka
abame? Ta'e Iesu 'waimiega i vagavaia 1
nunaweni abame, bola i na vila-vaitugani, wata
beidimo i na mai bani'odi 'wa 'iseni i nunago.”

Tamu tomogo Iudasa tutulina.

12 Tomotoganidi abamega i nagoi, mulieta
tomata'aulelevo ‘'aise'avadi 'Oya Oliveyega i
viladiinagoiIelusalemakebu 'ani'iega, vivideye.t
13 Matatabudi i luku tamu vanuga 'waineye.
Vanuganina 'etotubwatubwana tutudaba
'ifwaidi dibuneye, 'ifwaidi tabwaneye. I laka
tutudaba tabwaneye bei i miamianiga 'waineye.
Tomotoganidi side 'adi wagava,

Fita,

Ioni,

Iemesa,

% 1:8: Mad 28:19; Fol 2:32, 5:32; Efe 3:16  1:11: Luk 21:27; Ve
1:7 T 1:12: 'Anavemanawe kilomita 'aitamogana.



FOLOVA 1:14 \Y FOLOVA 1:19

Anidulu,

Filifi,

Tomasi,

Batolomiu,

Madiu,

Iemesa tamu, taunina Alefasi natuna,

Saimoni, toawa'idi'idi kebu nuanuana Loma
gabemaniina veveimeyedi,

Iudasa, Iemesa natuna.

14 Tutuya fuedi tomotoganidi i vava'auta i
vevelu'ui Yaubada 'waineye, wata 'ifwaidi vevine,
Meli Iesu inana, wata tainavo taiadi.

15-17%'Ajata 'ifwaidii'a'ava, Iesu 'ana tovetuma-
ganavo 1 miava'auta 'adi 'aila'a bani'odi 120. Fita
matadieitovoiivonediivo, Ekwavo, anavonemi.
Basenadiotoga 'Anu'anunu 'Atumaina i venuay-
ato Kini Devida 'waineye bega i kilumi Yaubada
yana Buki 'waineye tamu tomogo Keliso i na
'etogiluveni. Ilubwaineni'akonadi'ana mogitana
isouyenito'etogiluvanina Iudasa Isakaliota, tamu
'ada 'aila'a. Basenadi Iesu i venua' 1v1nen1 'ada
folovavaita, siwe taunina Iesu 'ana to'ive'avina
'adi to'edakumeta.”

18 »We'e Iudasanina yana 'etogiluva tutulina
'wainega tamu fwayafwaya 1 kimwanei.
To'etogiluvanina tabwanega 1 be'u kamona
1 tutulabu'eni kamokamona i yavula i wafa.
19 Tomotoga fuedi Ielusalema 'waineye valana
inogaibegaidi tanoganina Diu bonadiega i goleni
Akelidama, 'ana saivila, Tanoga Dayadayagina.

% 1:15-17: Same41:9 % 1:18: Mad 27:3-10; Luk 22:22

20 *Wata Fita i vonedi i vo, Basenadiotoga
Kini Devida i kilumi Yaubada yana Buki Same
'waineye to'etogiluvanina faifaina i vo,

Yana vanuga i da venage'ava, bei kebu tamu
aitoiina miamiana.”

Wata ikilumiivo,

Tamu tomogo tutulina i da folofolova.”

2122 Fai Yaubada yana Buki bani'odi i
voneyediga, begaidinuanuada tamu tomogo yada
'Auvea [esu yana yawasa-vaitugana 'ana to'aseta,
'waideye i na mai ma fuedeye ta na lulu'ivona.
Tomogonina ta na venua'ivineniga bega Iudasa
1 na tutuli, taunina basenadi ma fuedeye Iesu
taiadi ta yabayaba, wata mataneye Iesuibafitaiso
Ioni 'wainega, wata Iesu yana folova matatabuna
1'isedi, inagoga nika Iesuilaka abame.”

23 Tutuyanina Fita i vona'a'ava, tovetuma-
ganavo tomotoga 'adi 'ailuga 1 'inanadi 'adi
wagava losefa, tamu 'ana wagava Balisaba we'e
'ifwaidi yadi 'eba 'ainana Iusito, wata Mataiasi.
2425 oFyedi i velu'ui i vo, 'Auvea, basenadi
Iudasa i vetomata'aulele siwe i baila i wafa
1 nago ava'aibe bei i lubwaineniga 'waineye.
Tomotoga matatabuma yama nuanua 'u 'asetadi,
bega nuanuama tomotoga de'e 'adi 'ailuga
'waidiega 'u na vema aitoi 'u venua'ivineni
bega 1 na vetomata'aulele Iudasa tutulina.”
26 Yadi velu'ui i 'a'avana, mulieta 'adi 'ailuga
'adi wagava 1 kilumidi kileu 'waidie i dodogidi
vedie, mulieta tamu tomata'aulele ma mata'uluna
kileu 'aitamogana i 'ewai. Kileunina bei Mataiasi
'ana wagava i kilumi bega fuedi i 'asetai taunina

% 1:20: Same 69:25;109:8 % 1:24-25: Ion 2:25

Yaubada i venua'ivineni bega tomata'aulele 'adi
'aila'a 12.
2

'Anu'anunu 'Atumaina yana mati.

1 »Jesu yana tovi-vaitugana mulieta 'aiata
50 1 'a'ava, Diu yadi Sakali Fenitikosi 'ana
tutuya i le'wa. 'Aiatanina 'waineye Iesu 'ana
tovetumaganavo fuedi 1 va'auta 'eba mia
'aitamogana 'waineye. 2l miamiani nika abamega
kaukau bani'odi butu'aina bwaikaotogina i
nogai vanuga matatabuna i susuli. 3 *Fuedi
tamu nani i 'iseni bani'odi 'ai meana i souyedi
1 obuobu tomotoga 'aitamogana 'aitamogana

1 'abitonovidi. 4 o'Anu'anunu 'Atumaina
tovetumaganavo matatabudi i agedi begaidi

'aitamogana 'aitamogana yana 'alavelevelena
'wainega i vonavona, bonanidi basenadi kebu i
da 'asetadiga 'waidiega.

5 Ielusalema 'waineye Diu fuedi i miamiani

Yaubada 'ana tove'ililibu 1 maia 'awalawa tu-
lidi 'waidiega. © Tutuyanina kaukau butu'aina

1 nogai Diunidi i ve'ilililide i nagoi bei tovetu-
maganavo 1 miamianiga 'waineye. 'Aitamogana
'aitamogana bonana i nogai nuadi i voganidi.
7 Nuadi i 'ewai bega i vo, Tomotoganidi i von-
avonaga, matatabudi 'awalawa Galili 'wainega 1
maia. 8 Bani'odi i munega mali vona i 'asetadi, fai
'aitamogana 'aitamogana bonada ta noganogai?
9 'Ifwaida me Falidia, me Midia, me Ilamu wata
'ifwaida Mesafotemiayega ta maia. 'Ifwaida

% 2:1: VeL16:9-11 ¥ 2:3: Mad3:11;Ion3:8 * 2:4: Ion14:17;
Fol 4:31; 10:44-46

me Iudia, 'ifwaida me Kafadosia, 'ifwaida me
Fonito wata 'ifwaida me Eisia. 10 'Ifwaida ta
maia Filigia wata Famifilia 'waidiega, 'ifwaida
Itifita 'wainega, wata 'awalawa Libia Sailini lili-
vanega, wata 'ifwaida Loma 'wainega ta maia.
11 »'Ifwaida Diu mogitana we'e 'ifwaida tulida
siwe ta ve-Diu. Wata 'ifwaida Kilitiega 'ifwaida
Aleibiayega. Matatabuda ta maia 'awalawa tulina
tulina 'waidiega siwe nani bwaikidi Yaubada i
'idewadi 'aitamogana 'aitamogana bonadega i
vonavona ta noganogaidi.” 12 Nuadi i voganidi
bega 'aitamogana 'aitamogana i velutolitoli i vo,
Bani'odi i munega? 'Ana 'aseta ava'ai?” 13 We'e
tomotoga 'ifwaidi tovetumaganavo i sidibidibiedi
igodina ufa toketokenaida yemunuadiidalugau-
gaudi bega i da vona-'avo'avovo.

Fita yana lau'age.

14 Fita yadi vona i nogai, enavo 11 taiadi i
tovoibega Fita bonana bwaikinega 'aila'aivonedi
i vo, Ekwavo, fuemi 'wa miamiani Ielusalema
'waineye wata 'awalawa Iudia nageneye, 'wa
ve'wada naninina i souyeniga a na kiavemagetai.

15 Yami nuanua 'wa vo 'ima ufa toketokena 'a
yemu bega nuama i lugaugaudi. Siwe kebu, de'e

bola 'awa'awai, yada sauluva kebu 'awa'awaie ta
da yemuyemu. 16 We'e mogitana, basenadiotoga
Yaubada yana tolu'ivona Ioeli i vona-vagata vo-
nanina i kilumi ava'ai 'wa 'ise'iseni faifaina.

17 Yaubada i vo, Sai'afoga fwayafwaya 'ana
'eba ve'a'ava 'waineye, 'Anu'anunuku tomia
fwayafwaya fuedi a na veledi bega i na agedi.
Natumiavo i na vona-vagata ava'ai 'awaie i na

% 2:11: Ve 7:9

souyediga faifaidi, 'au'auveavo wata tubuvauvau
nani fuedi a na vedi 'enoneganega 'waidiega.
18 Wata bani'odi 'aiatanidi 'waidie, yaku tofolo-

vavo iavetadi wata vevinedi 'Anu'anunuku a na
veledi bega yaku Vona i na lu'ivoneyedi.

19-20 Tugusa a na vedi abame, inala i na
dudubali wata weta'l i na yamota bani'odi
dayaga. Fwayefwayeye 'eba nuavogana wata
'eba nua'ewa a na 'idewadi bani'odi dayaga, 'ai-
'ala'alata, wata lufwa bwaikina ina 'isedi, mulieta
'Auvea i na souyeni. 'Aiatanina 'waineye fuedi
1 na kololo 'Auvea yana toketokena wata yana
'ai'aiwabu magemagetadi faifaidi.

21 Tutuyanina 'waineye egavo nuanuadi
'aivaita, Yaubada 'waineye i na vegole nika 1
na 'ita'ita'iedi.,” o _

22 »Wata Fita i vo, Me Isileli a na vonemi,
side bani'odi. Iesu Nasalediega faifaina a von-

avona. 'Akonadi 'wa 'asetai taunina 'eba nu-
avogana wata 'eba nua'ewa fuedi i 'idewadi

matamie, naninidi toketokedi 'waidiega Yaubada
i vemi veimea Iesu i veleni. 23 ®*Tomogonina
to'etogiluva i 'aniveleneni 'waimie we'e 'omi 'wa
tauyeni tosakona 'waidie i tutufwaseni 'ai lagala-
gana 'waineye. Nagami Yaubada yana nuanua i
'idewai wata 1 'asetai naninidi i na souyedi bega
i tauyeni Iesu i mai i wafa. 24 Wafa 'ana ve-
viga 'wainega Yaubada i 'ita'ita'ieni i sivetovoi-
vaitugani, fai kebu 'ana fata wafa i na kiave'avina-
vagaseni. 25 *Basenadiotoga Kini Devida i vona-
vagata vonaninaikilumilesu yana vona Yaubada
'waineye ivo,

% 2:22: Ion3:2 ¥ 2:23: Fol4:27,28 % 2:25: Same 16:8-11

A 'asetai 'Auvea tutuya fuedi 'aku 'weabu i
miamia 'aku 'atagiega. Yaubada toketokena i
'I'ivaiseku bega kebu a na be'u vita 'waidie.

26-27 Faifainanina ma yaku sosoana a subisubia.
Tutuyanina a na wafa a 'asetai a na ve'atumai,
avinodi 'anunuku i na nago towafa yadi 'eba mia
'waineye siwe kebu 'u na baileku bega a na wafao-
toga. Yau yamu Tofolova Magemagetaku kebu 'u
na tauyeku bega tomogoku i na bokana.

28 Mia-vagata 'ana 'eda 'akonadi 'u veku wata
matamuye yamu toketokena 'wainega a na

sosoana bwaikina.” _
29 sEkwavo, de'e a na kiavemageta tubuda

Kini Devida faifaina. Basenadiotoga i wafa i
tavuni, 'ana taumata tutuya fuedi ta 'ise'iseni
bega ta 'asetai kebu i da vona-vagata taunina
faifaina. 30 ®Tutuyanina Kini Devida ma yawain-
eye, taunina Yaubada yana tolu'ivona, i 'asetai
Yaubada yana vona'awaufaufa 'waineye bola
yana 'aila'a 'wainega tamu tubuna Yaubada i na

sivetovoia i na ve-kini taunina bani'odi. 31 ©Fai
Devida i 'asetai bola ava'ai Yaubada i na 'idewai
bega Keliso, taunina Yaubada 'ana Venua'ivina,

yana tovi-vaitugana faifaina i vona-vagata i vo,

Yaubada kebu i na baileni towafa yadi 'eba mia
'waineye, wata tomogona kebu i na bokana.”

3233 ©Tomogonina taunina Iesu, Yaubada
wafayega i sivetovoia, matatabuma matamega
'a 'iseni. Yaubada i silakai veimea i veleni
1 miabui 'ana 'atagiega, wata 'Anu'anunu
'Atumaina 1 veleni basenadi bani'odi Tamana

% 2:29: 1Kin 2:10; Fol 13:36 * 2:30: Same 132:11 ¥ 2:31:
Same 16:10 ¥ 2:32-33: Fol 1:4,8, 7:55,56; 1 Fit 3:22

i vona'awaufaufa 'waineye. 'Anu'anununina
Tamada Iesu iveleniga, 'asiau wata 'ima i velema
1 agema, 'akonadi 'wa 'iseni wata 'wa nogai.
34-35%]esu ma tomogona i laka abame we'e Devida
kebu, begaidita'asetai Devidaivona-vagata tamu
tomogo faifaina i vo,

Yaubada i vona 'aku Toveimea 'waineye i vo,

Veimea a velemuga bega 'u na miabui 'aku
'atagiega,

I na nagoga 'amu gaviavo a na leodi bega 'u na
veveimeyedi.”

36 Wata Fita i vona 'aila'a 'waidie i vo, 'Ida
me Isileli fueda ta na 'aseta-'atumaia Toveimean-
ina i voneyeniga taunina Iesu siwe yami veimea
'wainega i tutufwaseni 'ai lagalagana 'waineye,
Yaubada isilakai bega 'ana Venua'ivina wata 'ada
Toveimea.”

'Aila'a bwaikina i vetumagana Iesu 'waineye.

37 »Tutuyanina tomotoga Fita bonana i nogai
nuafoudi i veviga bwaikina, tomata'aulelevo
i velutoliedi 1 vo, Emavo, bani'odi 'a na
munega?” 38 Fita i vo, 'Aitamogana 'aitamogana
'wa na nuavilami yami sakona 'wa na
vedumwe'ubu'ubusedi wata 'wa na bafitaiso
Iesu Keliso 'ana wagavayega bega Yaubada
yami sakona i na nuatavunidi wata 'Anu'anunu
'Atumaina i na velemi. 39 *Basenadi Yaubada
i vona'awaufaufa 'Anu'anunu 'Atumaina i na
veleda, wata vona'awaufaufanina i na damana
natudavo 'waidie wata egavo 1 miamiani 'ani'ie

% 2:34-35: Same 110:1 % 2:37: Fol 16:30-33 ¥ 2:39: Efe
2:12,13,17

'Auvea yada Yaubada i na goledi i na nagoi
'waineye.”

40Wata 'ifwaidi vona 'waidiegaivelu'ase'asedi i
vo, Bola Yaubada tosakona fuediina luvematavu-
logidi bega yadi sauluva sakoidi 'wa na bailedi

nika taunimi 'wa na 'ita'ita'iemi.” 41 #'Ajatanina
'waineye tomotoga bani'odi 3000 Fita yana vona i

vetumaganeni, i bafitaiso i luku tovetumaganavo
'adi'aila'a 'waineye.

Iesu 'ana tovetumaganavo yadi sauluva.

42 Tutuya fuedi tovetumaganavo taunidi
1 tauyedi tomata'aulelevo yadi ve 'waidie,
1 veveiana, Yaubada 'waineye 1 vevelu'ui,

wata Iesu 'ana 'eba nuave'avina faifaina
ma_fuedie i1 'anj'ani. = 43 *Matatabudi ma
yadi kololo Yaubada 1 ve'ililibuyeni, we'e

tomata'aulelevo 'eba nuavogana wata ‘'eba
nua'ewa fuedii'idewadewadi tomotoga matadie.
44 oTovetumagananidi matatabudi i veveiana
wata nani 'ifwaidi 'waidiega i veve'ivaivaita.
45 Yadi kukua i vekimwaneyedi, tutulidi i
'ewadi wekowekoma 1 veledi 'aitamogana
'aitamogana yana nuanua 'ana fata bani'odi.
46 ©'Ajata 'aitamogana 'aitamogana matatabudi
1 mimiava'auta vanuga 'eba velu'ui 'waineye,
wata yadi vanuge ma yadi sosoana wata ma
yadi nuaobu i 'a'aniluvetubama bega Iesu 1

na nuave'avini. 47 »Yaubada i subisubiai we'e
tomotoga 'ifwaidi yadi sauluva i 'iseni nuadi

1 'ewai 1 ve'ililibuyedi. 'Aiata 'aitamogana

% 2:41: Fol4:4;5:14 ¥ 2:43: Fol5:11,12 ¥ 2:44: Fol 4:32-35

'aitamogana tovetumaganavo 'adi ‘'aila'a 1
vevebwaika fai egavo Iesu Valana i vetumaganeni
'Auvea i 'ita'ita'iedi i lukuluku 'adi ‘'aila'a
'waineye.

3

Tomogo 'agena sinunumina i ve'atumai.

1Tamu 'aiata Fita wata Ioni i nagoi vanuga 'eba
velu'ui 'waineye. 'Akonadi 'auyewa i 'awavilai,
velu'ui 'ana tutuya i le'wa. 2 #Vanuga 'eba
velu'ui tamu 'awana 'ana wagava 'Awa 'ana 'isa
'Atumaiotogina, bei tomogo 'agena sinunumina
inana kamodiega i miamia. 'Aiata 'aitamogana
'aitamogana enavo i nunaweni bei i vevemiabuia
egavo i nunagoi vanuga 'eba velu'ui 'waineye,
'waidie mani i vevelu'ui. 3 Tutuyanina Fita wata

Ion1 1'isedi i mimaia 'waidie i velu'ui 'ai'edi tamu
ava'ai i da veleni. 4 Siwe 'adi 'ailuga i 'isadewai

Fita i voneni i vo, 'U 'isamaiema.” 31 'isanawedi
yana nuanua i vo 'ako, Ava'ai i na veleku?”
6 «Nika wata Fita i voneni i vo, Kebu tamu mani
'waikuye bega a na velemu, siwe nani tamu a na
velemu. Iesu Keliso 'atamana Nasaledi 'wainega
yana toketokenayega a na vonemu, 'U tovoi 'u
yaba.” 7-8 Fita 'ana 'atagie i 'abi i sivetovoia nika
'agena wata 'ana buseumatana i vetoketoke i lu-
afwalagi i yaba. Mulieta Fita wata Ioni ma fuedie
1 luku vanuga 'eba velu'ui 'waineye, tomogonina
i yogosousou Yaubada i subisubiai. 910 'Ajla'a
bwaikina tomogonina i 'iseni i yogosousou wata
Yaubada i subisubiai, i 'isa'inanai taunina to-
talavelu'ui yana 'eba mia vanuga 'eba velu'ui

'awaneye begaidi fuedi nuadi i voganidi wata
nuadii'ewai yana ve'atumai faifaina.

Fita yana lau'age vanuga 'eba velu'ui 'waineye.

11 Vanuga 'eba velu'ui masi'edana 'ana wagava
Masi'eda Solomoni bei tomogonina i ve'atumaiga
Fita wata Ioni taiadi i vedima'abi'abi i tovotovoi.
'Aila'a i 'iseni i ve'atumai ma yadi nuavogana i
ve'ilililide i mai 'waidie. 12 Fita tomotoga i 'isedi
1 vonedi i vo, Emavo, awale nuami i voganidi
wata 'wa 'i'isadewama? 'Omi 'wa nuaniga
'wa vo 'ako taunima yama toketokenayega
'alo yama sauluva magemagetadi 'waidiega
tomogo de'e 'a da 'ive'atumaia, siwe kebu. Tamu
tomogo yana toketokena 'wainega i ve'atumai.
13 ®Ebelamo, Aisake, Iakobo, wata 'ifwaidi
tubudavo yadi Yaubada, Natuna Iesu i silakai,
toketokena wata veimea i veleni. Tomogonina
'wa 'aniveleneni yada to'edakumetavo 'waidie
wafa faifaina, igodi Failato i da 'etoyavuya siwe
'wa baileni. 14 Taunina magemagetana, yana
sauluva 'atumai'avana Yaubada mataneye siwe

'omi 'wa vedumwe'ai'aieni Failato 'wa voneni
tamu to'ainike 'ana wagava Balaba i 'etoyavuya.

15 %Begaidi yami veimea 'wainega yawaida
lamuna i luvewafai siwe Yaubada i sivetovoia
wafayega, 'ima matamega 'a 'iseni. 16 Iesu
yana toketokena 'wainega tomogo de'e 'agena
1 'ani'otoidi. Ava'ai 'wa 'iseni 'alo 'wa 'asetai
yama vetumagana wata Iesu yana toketokena
'waidiega. Yama vetumagananina Iesu 'waineye
tomogonina matamie i ve'atumai.

% 3:13: Sou 3:15; Luk 23:13-25 % 3:15: Fol 2:32; 5:30

17 «sFkwavo, side bani'odi. A nuani 'omi
wata 'ida me Diu yada to'edakumetavo taiadi

yami bavu 'wainega Iesu 'wa luvewafai fai

kebu 'wa da 'aseta-'atumaia taunina Yaubada
Natuna. 8 »Basenadi Yaubada i venuayato

yana tolu'ivonavo 'waidie bega i vona-vagata
'ana Venua'ivina Keliso veviga bwaikina i na
veluagai mulieta i na wafa. 'Akonadi 'ana
mogitana 1 souyeni yami veimea 'wainega.
19 Faifainanina yami sakona 'waidiega 'wa
na nuavilami Yaubada 'waineye bega yami
sakonanidi i na 'u'umidi. 20 Wata 'Auvea yada
Yaubada 'aivaita i na velemi bega 'anu'anunumi
1 na ve'atumai wata 1 na vetoketoke, nika
Yaubada 'ana Venua'ivina, taunina Iesu i na
vetunei faifaimi. 21 Tutuya de'e Iesunina i
miamia abame i na nagoga Yaubada yana
tutuya 'ana mogitana i na veluagai. Tutuyanina
'waineye nani matatabuna fwayefwayeye wata
abame 1 na 'ive'ivaudi, bani'odi basenadiotoga
yana tolu'ivona magemagetadi i vona-vagata.
22-23 “Wata bani'odi basenadiotoga Mosese i
kilumi Yaubada yana Buki nageneye Iesu faifaina
ivo,

'Auvea yada Yaubada bola tamu yana
tolu'ivona 1 na vetunel 'waimie yau bani'odi.
Taunina yada tomotoga 'waidega i na silakai
wata nani matatabuna i na lu'ivonaga 'waimie
bonana 'wa na nogai. 'Ai'edi aitoi kebu i na
vematayakeyakeniga Yaubada vyana 'Aila'a
'wainega i na ve'idi'idieni i na wafaotoga.”

24 Wata Fita i vonedi i vo, Basenadiotoga
tolu'ivona matatabudi Yaubada yana nuanua
1 lu'ivoneyediga, 1 vona-vagata naninidi i
souyediga tutuya de'e faifaina. Tolu'ivonanidi
bani'odi Samuela wata 'ifwaidi mulineye i mai.
25 %Yaubada yana vona'awaufaufanidi tolu'ivona
i1 lu'ivoneyediga 'omi faifaimi. Basenadiotoga
Yaubada 1 vona'awaufaufa tubudavo 'waidie
wata 'omi 'waimie. Wata bani'odi i voneyedi
tubuda Ebelamo 'waineye i vo,

Yau a na nuakalikaliemu bega tubumwavo
'waidiega ma yaku nuakalikali a na vesauluva
'atumaina tomia fwayafwaya matatabuna
'waidie.”

26 Nika mogitana Yaubada Natuna i
venua'ivineni nagami 'waimie i vetunei bega i na
vesauluva 'atumaina 'waimie ina kiavenuavilami
yami sauluva sakoidi 'waidiega.”

4

Fita wata Ionii tovoi Kaniselo matadie.
1 Tutuyanina Fita wata Ioni i vonavona

tomotoga 'waidie, 'ifwaidi totafalolo i maia
'waidie. Taunidi tovelomu, Diu 'ifwaidi 'adi
wagava Sadusi, wata tolugavia 'adi to'edakumeta,
taunidi vanuga 'eba velu'ui 'ana to'isave'avinavo.
2Ma yadi nuasako i maia fai yadi nuanua igodina
towafa kebu i na tovoi-vaitugana, siwe Fita wata
Ioni tomotoga 'waidie i veve i vo, Yaubada Iesu
1 sivetovoia wafayega begaidi towafa fuedi i na
yawasa-vaitugana.” 3 #Faifainanina i 'ive'avinidi
siwe 'akonadi i lavia i yatodi vanuga 'eba yogona

'waineye i 'eno. 4 *We'e fuedi Iesu valana i nogai
1 vetumagana 1 luku tovetumaganavo 'waidie i
'imoso'iedi bega iaveta'ava 'adi 'aila'a 5000, siwe
wata vevine kwakwama taiadi.

5 ] 'atai, me Diu yadi toveimeavo, yadi

to'edakumetavo 'au'auveadi wata ve'etoboda
'adi tovevo i va'auta Ielusalema. 6 Wata 'ifwaidi
tomotoga taiadi, Anasa tovelomu bwaikina ma

yana 'aila'avo, wata Kaiafa, Ioni, Alekisana taiadi.
7%] va'auta'a'ava, Fita wata Ioni i miedi matadie i
velutolitoliedi i vo, Tomogo bani'odi 'wa munegi
1 ve'atumai? Ava'aiega yami toketokena 'wa
veluagai 'alo aitoi 'ana wagavayega?”

8-9 Siwe 'Anu'anunu 'Atumaina Fita i agei mog-
itana bega yadi velutoli i tutuli i vo, 'Omi 'ama
to'edakumetavo, wata yama 'auveavo, 'asiau 'wa
velutoliemaga, voke tomogo 'agena sinunumina
'a'ivaiseniive'atumai faifaina. 10#Siwe 'omi wata
me Isileli fuemi 'wa na 'asetai, tomogonina 'wa
'ise'iseni, Iesu Keliso 'atamana Nasaledi 'wainega
yana toketokena 'wainega i ve'atumaiotoga. To-
mogonina Yaubada 'ana Venua'ivina, basenadi
'omi 'wa tutufwaseni'ailagalagana 'waineye siwe
Yaubadaisivetovoia wafayega. 11*Basenadiotoga
ikilumi Yaubada yana Buki 'waineye Iesu faifaina
ivo,

Folovanina 'omi to'aiyogona 'wa baileni,

Yaubada i silakaii ve'unututuyeni.”

12 »Sjde bani'odi. Fai Yaubada Iesu i silakai,
'aiseotogina 'ana fata i na 'ita'ita'ieda. Yaubada
Iesu i veleda bega i na 'ita'ita'ieda, we'e tomia

fwayafwaya matatabuna 'waidega kebu tamu
aitoi bani'odiga.”
13 Diu yadi Kaniselovo Fita wata Ioni yadi

venuafoufa'ala i 'iseni wata i 'asetadi taunidi
tomotoga-'avo'avovo kebu 1 da luku sikulu

'waineye, faifainanina nuadiivoganidi yadi vona
'atumaina faifaina, bega i nuani Iesu 'adi 'weabu

wata 'adi tove. 14 To'edakumetavonidi kebu tamu
ava'ai 'adi fata i da voneyemga fai tomogonina

1 'iseni 'akonadi i ve'atumai taiadi i tovotovoi.
15-16 “Begaivonedi'adi'aitonuisouyeditutudaba

'wainega kaniselovo 'aise'avadi i veifufu i vo,
Bani'odi ta na munegidi? Kebu 'ada fata yadi

folova toketokena ta na awave'eve'eweni fai
tomotoga fuedi Ielusalema nageneye 'akonadi i

'asetai Fita wata Ioni tomogonina i 'ive'atumaia.
17+Siwe 'adi 'ailuga ta na talabodedimo kebu wata
Iesu Valana i na lu'ivona-vuvueni mali tomotoga
'waidie bega nani de'e kebu i na vebwaika.”

18 T goledi i luku-vaitugana 'waidie i
velu'ase'asedi i vo, 'A talabodemi, kebu wata

'wa na veveifufu 'alo 'wa na veve Iesu faifaina.”
19-20 Sjwe Fita wata Ioni yadi vona i tutuli i vo,

'Omi taunimi 'wa na venua'ivina ava'ai nuanuaga
Yaubada mataneye 'atumaina. 'Omi yaminuanua
'anavematayakeyakeni'alo Yaubada? 'A nuaniga
kebu 'ama fata 'a na 'ailove 'a na vonavona, fai
Iesu yana folova matamega 'a 'iseni wata yana
vona tanigamega 'a nogai.”

21-22 Kaniselovo kebu tamu ava'ai Fita wata
Ioni 'waidiega i da veluagai bega i na luve-
matavulogidi we'e tomotoga fuedi Yaubada i

subisubiai tomogonina i 'ive'atumaiaga faifaina,
begaidi kebu 'adi fata i na nikedi. Tomogonina
1 ve'atumaiga kebu tubuvauvaunaga 'ana mala-
mala 40 i 'laweni. Wata Kaniselovo i kwayega i
talabodebodedi, mulieta i vonedi i souyedi.

Tovetumaganavo i velu'ui Yaubada 'waineye.
23 Tutuyanina Fita wata Ioni i souyedi i
viladi i nagoi 'adi ‘'aila'avo tovetumagana

'waidie 1 lu'ivona tovelomu bwaikidi wata
to'edakumetavo 'au'auveadi yadi vona. 241

lu'ivona 1 'a'avana, ma fuedie yadi nuanua
'aitamoganega Yaubada 'waineye i velu'ui i vo,
'Auvea, 'omu bwaikimu, abama, fwayafwaya,

wata ufa 'adi to'idewadewa wata nani fuedi
nagedie i 'eno'enovi. 25 =Basenadiotoga

'Anu'anunu'Atumainaivenuayato yamu tofolova
wata tubuma Devida 'waineye bega i vona-vagata
vonanina i kilumii vo,

Awale tomotoga 'aila'a tulina tulina i nuasako
bwaikina Yaubada 'waineye?

Tomotoganidi yadi nuanua givagivanai'idewa-
wayogeni, igodi i da vesauluva sakoina 'Auvea
'waineye.

26 Kini fuedi yadi 'eba vetalaga i 'idewadi wata
to'edakumetavo i va'auta nuanuadi Yaubada
wata 'ana Venua'ivina taiadi i na vetalaga.”

27 »Yadi nuanuananina basenadiotoga Devida
1 voneyeni siwe 'akonadi 'ana mogitana i
sousouyeni 'atamana de'e 'waineye, fai Kini Elodi

wata Fonitio Failato i va'auta me Isileli wata mali
tomotoga taiadi. Bega yadi nuanua 'aitamogana

'wainega Iesu yamu Tofolova Magemagetana
'u  venua'ivineniga, 1 vedumwe'ai'aieni.
28 »Basenadiotoga ma yamu toketokena yamu
nuanua 'u 'idewai Iesu faifaina, we'e ava'ai
tomotoganidi i 'idewadewadi fai nagami yamu

nuanua bani'odi. 29 *'Auvea 'akonadi 'u 'asetai
tomotoganidi nuanuadi veviga bwaikina i na

velevelema, faifainanina 'ima yamu tofolovavo
"W na 'ivaisema bega yamu vona matatabuna
venuafoufa'alayega 'a na lulu'ivoneyedi. 30 Wata
nuanuama yamu Tofolova Magemagetana Iesu,
yana toketokena 'wainega 'eba nuavogana wata
'eba nua'ewa 'u na 'i'idewadi wata toviga 'u na

'i'ive'atumaidi.
31 »Tutuyanina i velu'ui'a'ava, Yaubada yana

toketokena 'wainega vanuga i yue. 'Anu'anunu
'Atumaina tovetumaganavo i agedi mogitana, ma
yadivenuafoufa'ala Yaubada yana Vonaiveveifu-
fuyedi.

Kukuayega i veve'ivaivaita.

32 sTovetumaganavo matatabudi yadi nuanua
'aitamogana.  Naninidi 'waidie, 'waidiega i
ve'ivaivaita ma ediavo kebu tamu aitoi i da
veumokai. 33 Toketokena bwaikina 'wainega
tomata'aulelevo i lulu'ivona mogitana Toveimea
Iesu yana tovi-vaitugana faifaina, wata ma yana

nuakalikali Yaubada i vevesauluva 'atumaina
'waidie 34-35 ®Tovetumagananidi kebu tamu aitoi

i da 'usa tamu nani 'wainega fai egavo ma yadi
kukua bwaikidi i vevekimwaneyedi tutulidi i
'ewa'ewaditomata'aulelevoiveleveledi, mulietai

veveusedi'aitamogana 'aitamogana yana nuanua
'ana fata bani'odi.

36-37 «Bani'odi Iosefa, tomata'aulelevo i
goleni Banabasa, 'ana saivila To' aivaita, yana
fwayafwaya 1 vekimwaneyeni maninina i

mieni 1 'aniveleneni tomata'aulelevo 'waidie.
Tomogomna i tubuga Imula Saifilosi 'waineye

wata Livai 'ana wauma 'wainega.

)

Ananaiasi wata Safaila yadi vekali.

1 Tovetumaganavo ma ediavo kukuayega
1 veve'ivaivaita we'e iadi tamu 'ana wagava
Ananaiasi ma yana vavine Safaila 'ifwaidi yadi
fwayafwaya i vekimwaneyeni. 2 *Maninina i
'ewali, 'ifwaidii ve'o'oledi wata 'ifwaidi Ananaiasi
inawedi tomata'aulelevo i veledina i vonedi i vo,
Side, yama fwayafwaya tutulina matatabuna
a mieni.” @ Wata yana vavine yana vekali i
'asetai. 3 ®Tutuyanina maninina i veledi Fita i
vo, Ananaiasi, awale taunimu 'u tauyemu Seitani
yana nuanua 'waineye, bega 'u vekali'Anu'anunu
'Atumaina 'waineye? Yamu vekalinina fai
'ifwaidi yami fwayafwaya tutulina 'u ve'o'oleni
'u vo, Matatabuna a mieni.” 4 Basenadi
'omu yamu fwayafwaya, wata tutuyanina 'u
vekimwaneyeniga tutulina 'omu yamu mani.
Awale yamu nuanuananina bani'odi i souyeni?
Kebu 'aisema 'u da vekaliemaga, wata 'u vekali
Yaubada 'waineye.” 5 Tutuyanina Fita yana vona
i nogai i wafa i 'awauliulia. Fuedi valana i nogai

Ananaiasi bani'odi i munega i wafa, i kololo
bwaikina. 6 Mulieta nigolalaga i maia tomogona i

fama i evaiinaweniitavuni.
7 'Awasasa 'aitonu i 'a'ava wata yana vavine

1 mai we'e yadi lamoga yana wafa kebu i da
'asetaiga. 8 Fita i vonedi i vo, Nuanuaku a na
'asetai, vona mogitana de'e yami fwayafwaya
tutulina matatabuna 'alo kebu? Safaila i vo,
E'e matatabuna.” 9 Wata Fita i vo, Awale ma
yami lamoga yami nuanua 'aitamogana 'wainega
'Auvea 'Anu'anununa 'wa silubuya? We'e nigo-
lalaga yami lamoga i tavuniga siwe 'akonadi i
le'wai 'omi wata 'ako 1 na evami i na nawemi i
na tavunimi.” 10 Nika i wafa i 'awauliulidi Fita
'ageneye. Nigolalaganidi i luku i 'isedi 'akonadi
i wafa i evadi i nawedi i tavunidi yadi lamoga
lilivaneye.

11 Tesu yana 'Aila'a matatabudi valadi i nogai i
kololo bwaikina wata mali tomotoga fuedi taiadi.

Tomata'aulelevo toviga fuedi i 'ive'atumaidi.

12 »Tomata'aulelevo 'eba nuavogana wata
'eba nua'ewa fuedi 1 'i'idewadi tomotoga
matadie. Tovetumaganavo yadi sauluva 1
vava'auta Masi'eda Solomoni 'waineye vanuga
'eba velu'ui nageneye. 13 Tomotoga fuedi
tovetumaganavonidi i ve'ililibuyedi siwe kebu
i da nagoi 'waidie i kololo. 14 We'e 'ifwaidi
1 vevetumagana Toveimea Iesu 'waineye 1
lukuluku 'adi 'aila'a 'waineye bega i veve'ila'edi,

vevine wata iaveta. 15 Fa1 tomata'aulelevo 'eba
nuavogana wata 'eba nua'ewa i 'i'idewadi, toviga

ma 'ividi i mimaiedi 'edeye i yatoyatodi bega bola

Fita 'ifwaidi i na 'abitonovidi, we'e 'ai'edi kebu,
'ifwaidi 1 na ve'il'wa'uyedimo i na ve'atumai.
16 ©Wata tomotoga ‘'aila'a bwaikaotogina
'atamana fuedi Ielusalema lilivaneye yadi toviga
1 miedi wata 'ifwaidi yaiaina i agediga siwe
matatabudii ve'atumai.

Tomata'aulelevo i 'ive'avinidi.
17-18 »Tovelomu bwaikina ma enavo totafalolo
Sadusi, ma yadi nuasako, tomata'aulelevo i

ve'unumagigiedi, i 'ive'avinidi i yatodi vanuga
'eba yogona 'waineye. 19 #Siwe lovananina
'waineye tamu 'Auvea yana anelose vanuga
'eba yogona 'ana saiboda i sibaleni i vonedi 1
souyedi. 20 Wata i vonedi i vo, 'Wa na nagoi 'wa
na luku vanuga 'eba velu'ui 'waineye tomotoga

'waidie 'wa na veifufu-dewa mia 'ivauna Iesu
'wainega faifaina.” 2! Tomata'aulelevo bonana i

nogai, mulieta 1 'atai i luku vanuga 'eba velu'ui
nageneye beiiveve tomotoga 'waidie.

'Aiatanina 'waineye Diu yadi kaniselovo
matatabudi i va'auta, taunidi tovelomu bwaikina
ma enavo wata Diu yadi to'edakumetavo
'au'auveadi. Tolugaviavo i vonedi i nagoi vanuga
'eba yogona 'wainega tomata'aulelevo igodi 1
da miedi kaniselovo 'waidie. 2223 Tutuyanina
tolugaviavo i le'wai tomata'aulelevo i 'isa'avadi
bega i viladi i nagoi kaniselovo 'waidie i lu'ivona
i vo, 'A le'wail vanuga 'eba yogona 'a 'iseni 'ana
saiboda fa'alidi wata to'isave'avinavo i tovotovoi
'awa lilivadie, siwe saiboda 'a sibaleniga
kebu tamu aitoi 'a da veluagai nageneye.”

24 Tutuyanina tolugaviavo 'adi to'edakumeta
wata tovelomu 'adi to'edakumetavo yadi vona i
nogai, nuadi i voganidi i vo, Bani'odi i munega i
souyedi?”

25Tvonavona nika tamu tomogo ile'wa i vonedi
ivo, 'Wa ve'wada a na vonemi, tomotoganidi 'wa
yatodiga vanuga 'eba yogona 'waineye, sinoiveve
tomotoga 'waidie vanuga 'eba velu'ui nageneye.”
26 Bega tolugaviavo ma yadi to'edakumeta i nagoi
vona bikanega tomata'aulelevo i veviladi. Kebu
bonadi i da siaya'aia fai tomotoga i kololoyedi,
bolatomata'aulelevoina 'ikasikasisiedi kileuyega
ina nikedi.

27-28 wTolugaviavo tomata'aulelevo i miedi
kaniselo matadie tovelomu bwaikina i vonedi i
vo, Basenadi 'a talabodemi 'a vo, Iesu faifaina
kebu 'wa na veve.” Siwe 'akonadi yami
venina tomia Ielusalema matatabudi i 'aseta,
wata nuanuami 'wa na 'uvanima yana wafa
faifaina.” 29 Fita ma enavo yadi vona i tutuli i
vo, 'Omi, wata mali tomotoga yami vona kebu
'a na vematayakeyakedi, Yaubada 'aisena yana

nuanua i lubwaineni. 30'0Omi Iesu 'wa luvewafai
'al lagalagana 'waineye, siwe tubudavo yadi

Yaubada wafayega i sivetovoia. 31 *Wata i silakai
1 vemiabuia 'ana 'atagiega veimea i veleni bega
taunina yada To'edakumeta wata 'ada To'ita'ita'i,
bega 'ida me Isileli 'ada fata ta na nuavilada
Yaubada yada sakona i na nuatavunidi. 32 %Yana
wafa wata yana tovi-vaitugana matamega 'a 'isedi
wata 'Anu'anunu 'Atumaina i 'asetai. Yaubada

'Anu'anununina 'Atumaina i velema 'ima 'ana
tovematayakayaka 'waimeye.”

Gamelieli enavo i talaboded..

33 Kaniselovo yadi vonanina i nogai i nuasako
bwaikina yadi nuanua 'aitamoganega i vo, Ta

na nikedi i na wafa.” 3435 Siwe tamu iadi
'ana wagava Gamelieli taunina totafalolo Falisi,

ve'etoboda 'ana tove, wata fuedi i ve'ililibuyeni, i
tovoi matadie tomata'aulelevo i vonedi i souyedi.
Mulieta Gamelieli kaniselovo i vonedi i vo, Ek-
wavo, 'al'edi nuanuami 'wa na vo ava'ai 'wa na
'idewai de'e tomotoganidi 'waidie, nagami 'wa
na nuanua tonovina. 36 Basenadi tamu tomogo
'ana wagava Tiudasi i vo, Yau tomogo bwaikiku,
'waikuye 'wa na 'isa wata 'wa na vetutuyameku,”
bega tomotoga bani'odi 400 i nagoi 'waineye.
Siwe mali tomotoga i nikei i wafa, 'ana tovetu-
tuyamavoive'iyavuyavulagi yana nuanuananina
igodi i da 'idewaiga i 'a'ava. 37 Mulieta gabemani
tomotoga 'adi wagava i kilukilumidi tutuyanina
'waineye, tamu tomogo Galili 'ana wagava Iudasa
yana nuanua tamu i 'idewai wata tomotoga fuedi
1 nagoi 'waineye. Taunina wata i wafa, yana
tomotoga wata yana nuanuananina i 'iawelovedi.
38-39 Wata 'asiau bani'odi. A vona mogitana.
'Ai'edi Iesu valana tomotoga yadi nuanua, bola
1 na 'a'ava fai taunina 'akonadi i wafa tomoto-
ganidi 'adi 'ailuga bani'odi, we'e 'ai'edi Yaubada
yana nuanua, kebu 'ami fata 'wa na leodi. Fai
voke bola 'wa na nunagoi Yaubada taiadi 'wa na
vevetalaga. Faifainanina de'e tomata'aulelenidi
kebu 'wa na nikedi. 'Wa bailedi i na nagoi.”

Kaniselovo matatabudi Gamelieli yana vona i no-
gai i ve'ililibuyeni. 40-41 *Mulieta tolugaviavo i
vonedi tomata'aulelevo i miedi i toke i fitalidi
mulieta kaniselovo i talabodedi kebu wata Iesu
faifaina i na veveifufu. I 'a'avana i vonedi i na
nagoi nika ma yadi sosoana i souyedi kebu i da

bunumayaga i vo, Yaubada i tauyeda veviga ta
veveluagai Iesu faifaina.”

42 ®lAjata 'aitamogana 'aitamogana
tomata'aulelenidi i lukuluku vanuga 'eba velu'ui
'waineye wata tomotoga yadi vanuge, 'waidie
1 veve wata 1 lalau'age Iesu Valana 'Atumaina
faifaina i vo, Iesu taunina Keliso, Yaubada 'ana
Venua'ivina.

6

To'aivaita 'adi 7 i venua'ivinedi.

1 'Aiata 'aitamogana 'aitamogana tovetuma-
ganavo 'adi 'aila'a i vevebwaika, siwe 'ifwaidi i
nuavita yadi 'wabu'wabulavo faifaidi. Tovetu-
maganavo 'ifwaidi me Guliki i vonavona i vo,
'Aiata 'aitamogana 'aitamogana tomata'aulelevo
'ani'ani 'wabu'wabulavo i velevelediga, yama
'wabu'wabulavo 'adi 'anivelena siaina, we'e me
Ibeliu yadi 'wabu'wabulavo 'adi veuveuta bwaik-

ina.” 2 Faifainanina tomata'aulelevo 'adi 12
tovetumaganavo matatabudi i goledi 1 va'auta
taiadi i1 veifufu i vo, Yama folova mogitana
Yaubada yana Vona 'a na lalau'age. Kebu i
da lubwainema folovanina 'a na baileni we'e
'ani'ani 'a na 'i'isave'avini. 3 Faifainanina side
bani'odi emavo, 'waimiega tomotoga 'adi 7 'wa

na venua'ivinedi, tomotoganidi ma yadi 'aseta
bwaikina wata 'Anu'anunu 'Atumaina i agedi
mogitana. Taunidi yadi folova, 'a na veimeyedi
'ani'aniina'i'isave'avini. 4 We'e 'ima tutuya fuedi
yama folova 'a na lalau'age wata 'a na vevelu'ui
Yaubada 'waineye.”

5> Tovetumagananidi matatabudi i sosoana
tomata'aulelevo yadi nuanua faifaina. Begaidi
Sitiveni i venua'ivineni, taunina tovetumagana
toketokena, wata 'Anu'anunu 'Atumaina i agei
mogitana. Wata 'ifwaidi Sitiveni bani'odi i
venua'ivinedi. 'Adi wagava:

Filifi,

Filikolo,

Nikanoli,

Taimoni,

Falimina,

Nikola, tomogo Anitioki, basenadi i ve-Diu,
mulieta i vetumagana Iesu 'waineye.

6 sTovetumaganavo tomotoganidi 'adi 7 i miedi
tomata'aulelevo 'waidie, bega tomata'aulelenidi i
velu'ui faifaidi, wata nimadi i yatodi 'unu'unudie
bega Yaubada i na nuakalikaliedi wata i na
'ivaisedi yadi folova 'waidie.

7wYaubada yana Vona i yavula tomotoga fuedi
'waidie. Tovetumaganavo 'adi 'aila'a Ielusalema
nageneye i vebwaika-'afo'afo, wata me Diu yadi
tovelomu fuedi i vetumagana Iesu 'waineye.

Sitiveni 'ana 'ive'avina.

8 Yaubada ma yana nuakalikali i vevesauluva

'atumaina Sitiveni 'waineye wata toketokena

% 6:6: Fol13:3 % 6:7: Fol16:5

1 veleni bega 'eba nuavogana wata 'eba 'isa
toketokedi 1 'i'idewadi tomotoga matadie.
9 Tamu me Diu yadi 'eba miava'auta 'ana
wagava Yavuyavudi Folova-maimaiga 'Wainega,
'eba miava'autanina 'ana tomotoga ‘'ifwaidi
1 maia Sitiveni taiadi 1 ve'ikwayekwayega.
Tomotoganidi taunidi Diu, 'ifwaidi i maia Sailini
wata Alekisanidilia 'waidiega, wata 'ifwaidi
Silisia wata Eisia 'waidiega. 10 ®Tutuyanina i
veve'ikwayekwayega, 'Anu'anunu 'Atumaina
'aseta bwaikina Sitiveni i veleni bega kebu 'adi
fata yana vona i na tutuli.

11-12sFaifainanina tomotoganidi givagivayega i
nagoi mali tomotoga i tutulidi bega i na lu'ivona-

vekavekali tovelomu 'waidie Sitiveni faifaina.
Tolu'ivonanidi i nagoi Diu yadi to'edakumetavo

'au'auveadi, ve'etoboda 'adi tovevo, wata mali
tomotoga 'waidie i vekali i vo, 'A nogai Sitiveni
1 vona-awadamana Yaubada wata Mosese
'waidie.” To'edakumetanidi tovekali yadi vona i
nogai ma yadi nuasako i nagoi Sitivenii'ive'avini
i mieni Diu yadi kaniselovo 'waidie. 13 Kaniselovo
tovekali i goledi i luku 'waidie i vekali Sitiveni
faifaina, igodina i da vo, 'A nogai tutuya fuedi
1 vona-awadamana Yaubada yana vanuga 'eba
velu'ui wata yada ve'etoboda Mosese i veledaga
'waidie. 14 Wata tamu yana vona 'a nogaiivo, Iesu
Nasalediega yada vanuga 'eba velu'ui i na geuya
wata yada sauluva matatabuna i maiga Mosese
'wainega i na siviladi i na vetuli.” 15 Matatabudi
1 miamiani kaniselovo yadi tutudaba nageneye

Sitiveni i 'isadewai, i 'iseni 'ana 'isa'isa i vetuli,
maigina mataududulina bani'odi tamu anelose.

7

Sitiveni yana vonayavuga.

1 Tovelomu bwaikina Sitiveni i velutolieni i
vo, Tolu'ivonanidi i vonaga mogitana 'alo kebu?”
2-3 =Sjtiveni i vo, Tamakwavo wata ekwavo a na
vonemi. Tolu'ivonanidi we'e i vekaliemi. Basena-
diotoga tubuda Ebelamo i miamia Mesafotemia,

bola kebu i1 da nago Elana, Yaubada Magemage-
tana i souyeni 'waineye i voneni i vo, Yamu
'aila'a 'u na 'ilawedi wata yamu 'awalawa, 'u
na nago tamu 'awalawa 'waineye bola a na
vemu.” 4 Bega 'awalawa Kalidia i 'laweni i nago
'atamana Elana 'waineye i mia. Mulieta Ebe-

lamo tamana i wafa Yaubada i voneni i kwekwe
i mai yada 'awalaweye. > *Tutuyanina 'Wameye

bei Yaubada kebu tamu fwayafwaya Ebelamo i
da veleniga, kebu tamu yana fwayafwaya mogi-
tanaga bani'odi 'iave 'ana bababa, we'e Yaubada
i vona'awaufaufa 'waineye bola fwayafwayan-

ina matatabuna i na veleni wata 'ana_ wauma
faifaidi. Vona'awaufaufanina Yaubada Ebelamo
1 veleniga, siwe tutuyanina 'waineye kebu natu-

navo. 6®Yaubada yana vona side bani'odi Ebe-
lamo 'waineye i vo, Bola 'amu wauma i na nagoi
mali 'awalaweye, bei malamala 400 nagedie i na
vetofolova-maimaiga wata vita i na veveluagadi
tomotoga 'waidiega. 7 Siwe tomotoganidi bola
vematavuloga a na veledi bega 'amu wauma i
na viladi i na maia de'e 'awalawanina 'waineye

% 7:2-3: Nag12:1-5 % 7:5: Nagl17:8 * 7:6: Nag 15:13,14;

i na subisubiaku.” 8 *Wata Yaubada Ebelamo i
voneniivo, 'Amu wauma matatabudi bunudiina

bobodi yaku vona'awaufaufa 'u vetumaganeniga
'ana tugusa.” Mulieta Aisake i tubuga, 'aiata 'ana
ve-8 'waineye Ebelamo bununa i boboi. Wata
bani'odi Aisake natuna Iakobo i tubuga, muli-
eta IJakobonina natunavo 12, taunidi tubudavo ta
veve'ililibuyedi.”

9-10 Wata Sitiveni kaniselovo i vonedi i vo,
Tubudavonidi taidi Iosefa i ve'unumagigieni i
vekimwaneyeni mali tomotoga 'waidie bega i
naweni Itifita bei i vetofolova-maimaiga. Siwe
Yaubada i 'wea'weabuya yana veviga 'waidiega i
'ita'ita'ieni. Tamu 'aiata Itifita 'ana kini 'ana wa-
gava Felo, Iosefa i goleniinago 'waineye, wata bei
Yaubada i 'ivaiseni, faifainanina Felo i 'iseni yana
sauluva 'atumaina wata ma yana 'aseta. Bega i
silakai i vetoveimea yana vanuga 'ana tofolovavo
wata 'awalawa Itifita matatabuna 'waidie.

11 »Tutuyanina 'waineye Itifita wata Kenani
'waidie vita i souyeni i loka bwaikina. Tubudavo

kebu 'adi fata ava'aibe bei 'ani'ani i na velua-
gai. 12¢Mulieta Iakobo vala i nogai 'ani'ani Itifita

'waineye bega natunavo i vetunediina kimwane,
watainaviladiinamaia. 13*Tamu tutuya 'adi'adi
1 saigoi wata i nagoi 'ani'ani i na kimwane. Bei
Iosefa taunina i lu'ivoneyeni enavo 'waidie fai i
na vo 'ako i wafa, mulieta Felo i 'asetai Iosefa
yana 'aila'a. 1415 ¢Josefa enavo i vonedi i vo, 'Wa
na nagoi tamada 'wa na voneni matatabumi 'wa

na maia de'e bei ta na mia.” I viladi tamadi i
voneni bega Iakobo ma yana 'aila'avo matatabudi

75 1 maia Itifita. Bei i miamiani mulieta Iakobo i
wafa, wata 'ifwaidi tubudavo. 16 “Basenadiotoga

Ebelamo i miamia Sekemu, tamu fwayafwaya
1 kimwanei Emoli 'ana wauma 'waidiega. Tu-
tuyanina Iakobo wata Iosefa i wafaga tomogodi i
nawedi fwayafwayanina 'waineye i ve'ufadi.

Sitiveni i veifufu me Diu yadi souyagi faifaina.

17 »Malamala fuedi i 'a'ava tubudavo 'adi
'aila'a 1 vebwaika-'afo'afo wata Yaubada
yana vona'awaufaufa Ebelamo 'waineye bola

'awalawa Kenani tubunavo i na veledi, 'ana
tutuya i vevelilivana. 18 Mulieta tamu kini i
tovoi Itifita i veimeyeni, Iosefa i bavuyeni fai
basenadiotoga i wafa. 19 ®Kininina tubudavo
1 vekaliedi wata tutuya vitana i veledi. I
lulukakadedi bega natudiavo wala'aie i
yatoyatodi i wafawafa.

20-21 sTutuyanina 'waineye tamu kwamana
'atumaiotogina i tubuga 'ana wagava Mosese.
Weta'l 'aitonu nagedie inana wata tamana i
giveni vanuge, mulieta i sivemageseni Felo
natuna vevinena i fayayeni, i taulai 'wa da vo
bani'odi natuotogina. 22 Me Itifita yadi nuanua
matatabuna Mosese i veni begaidi ma yana 'aseta
bwaikina. Yana vona 'adi nogaya 'atumaidi wata
yana folova toketokena.”

23 “Wata Sitiveni Kaniselovo i vonedi i vo, Tu-
tuyanina Mosese 'ana malamala 40 i nuanua nu-
anuana i na nago yana tomotogavo me Isileli i

na fogedi. 241 nago tamu tomogo Itifita i 'iseni
tamu tomogo Isileli i nikenikei, bega Mosese iana
i 'ivaiseni tomogo Itifita i nikei i wafa. 251 nuani
ivo, 'Akonadi ekwavo i 'asetai bola Yaubada i na
'ivaisekubega a na 'ita'ita'iedi me Itifita 'waidiega,
kebu wata i na folova-maimaiga,” siwe kebu i
da 'asetaiga. 26271 'atai, wata i nago tomotoga
Isileli'ava 'adi 'ailuga i 'isedi i vevetalaga, Mosese
nuanuana ma iana i na veiana bega i vonedi 1
vo, 'Wa 'ailove, we'e iamu awale tauni'avada 'wa
vevetalaga?” Igodi i da talabodedi nika tomogo-
nina vetalaga i vesivauliga Mosese i bifeleni i vo,
'Omu igodi nuanuamu 'u na veimeyema wata 'u
na 'isave'avinima, siwe 'omu kebu tamu aitoi i
da veimeyemu.” 28 Bogi tomogo Itifita 'u nikei i
wafa, yau wata igodi nuanuamu 'u na nikeku.”
29 Tutuyanina vonanina Mosese i nogai i dega
Itifita 'wainegainago 'awalawa Midiani. Beiinagi
ivenatuna natunavo iavetadi'adi 'ailuga.

30 sMalamala 40 i 'a'ava, mulieta tamu 'aiata
Mosese 1 nunago sali'avu'avuye 'Oya Sainai
lilivaneye, tamu anelose i souyeni 'waineye
'ai-'ala'alata nageneye. 3132 T 'iseni welavi
yauyauvina i 'ala'alata, nuana i vogani i nago
lilivaneye nuanuana i na 'isadewai. 'Auvea
bonana i nogai i vo, Yau tubumwavo yadi
Yaubada. Ebelamo, Aisake, wata Iakobo yadi
Yaubada.” Mosese ma yana kololo i tatava, kebu

nuanuana i na 'ise'iseni. 33 Wata 'Auvea Mosese i
voneni i vo, 'Amu 'ageyafayafa 'u na ta'idi. We'e

bei 'u tovotovoiga 'awalawa tabu fai Yau bei
a miamia. 34 Yaku tomotoga Itifita 'waineye i

% 7:30: Sou 3:1-10

miamiani yadi veviga bwaikina a 'iseni mogitana
wata yadi taivonavona a nogai bega a obuma a na
'ita'ita'iedi. Begaidi de'e 'wainega a na vevilamu
'u na nago Itifita.”

~ 35 Wata Sitiveni i vona kaniselovo 'waidie
i vo, Side bani'odi, me Isileli Mosese i
vedumwe'ai' aieni, i voneni i vo, 'Omu igodi
nuanuamu 'u na veimeyema wata 'u na

'isave'avinima siwe 'omu kebu tamu aitoi i
da veimeyemu.” Mosese Yaubada i vetunei

me Isileli 'waidie anelose wata_ 'ai-'ala'alata
'waidiega bega Mosese 'adi to'edakumeta wata

'adi to'ita'ita'i. 36 *I nago tomotoganidiivagavaidi
Itifita 'wainega malamala 40 nagedie i yabedi
sali'avu'avuye. Itifita 'waineye, wata Eyaga
Yamoyamoina 'waineye wata sali'avu'avuye 'eba
nuavogana wata 'eba nua'ewa fuedi i 'idewadi

matadie. 37 *Wata Mosese me Isileli i vonedi
1 vo, Bola Yaubada tamu yana tolu'ivona i na

vetunei 'waimie yau bani'odi. Taunina yada
tomotoga 'waidega i na silakai.” 38 *Tamu tutuya

Mosese wata tubudavo me Isileli i miava'auta
sali'avu'avuye. Bei 'Oya Sainai 'waineye tamu

anelose Yaubada yana Vonailu'ivoneyeni Mosese

'waineye. Vonanina Mosese i veleda i na 'eno-
vagata.

Sitiveni i veifufu me Isileli yadi

dumwe'ai faifaina.

39eSiwe tubudavo ivedumwe'ai'ai kebu Mosese
1 da vematayakeyakeni, nuanuadi i na viladi Iti-

fita. 40=Begaidi tomotoganidi Mosese tatana 'ana
wagava Eloni i voneni i vo, Mosese basenadi
1 vagavaida Itifita 'wainega i laka 'Oya Sainai
'waineye, siwe kebu ta da 'asetai voke i vuyo.
Nuanuama kumaea 'u na 'idewadi bega 'waidie ta
na 'odu'odu, taunidi i na 'edakumeseda.” 41 Eloni
yadi vona i nogai tamu kumaea i 'idewai 'ana
'isa'isa bani'odi 'aisaya bulumakau natudi, wata
i sakali. Sakalinina 'waineye tamu 'aisaya i
nikei i kabuni kumaea faifaina bega i sosoana
bwaikina fai taunidi 'adi 'idewadewa 'waineye
ma yadi subia i 'odu'odu. 42 ¢Fai Yaubada
1 vedumwe'ai'aieni nuanuadi kumaea, begaidi
Yaubada i bailedi, i tauyedi 'ubwana 'waidie i na

'odu'odu. [ 'a'avana mulieta sauluvanina faifaina
Yaubada yana tolu'ivona Emosi i kilumi Yaubada

yana vona i vo,

Me Isileli, malamala 40 nagedie sali'avu'avuye
'aisayayega 'wa velomu, siwe kebu yau 'wa da
subiaku.

43 Tutuya fuedi lau'weta 'wa yogoyogoni bega
bei yaubada-vekavekali 'ana wagava Maloke
'waineye ma yami subia 'wa 'odu'odu. Wata tamu
nani 'ana 'isa'isa bani'odi 'ubwana 'wa 'idewai
'wa goleni Lifani, 'waineye 'wa 'odu'odu.

Begaidi me Babiloni a na tauyedi i na
'ive'avinimi i na nawemi yadi 'awalaweye i1 na
veimeyemi.”

44 xWata Sitiveni i vo, Basenadiotoga tubudavo
imiamiani sali'avu'avuye, Yaubada Mosese i veni
bega vanuga i yogoni 'aisaya bunudiega yadi 'eba
velu'ui Yaubada 'waineye. Lau'wetanina nagen-
eye Yaubada yana ve'etoboda 10, basenadi i ki-
lumi kileuye, ma didiwakana bei 1 yatoi, yadi

'eba 'isa Yaubada 'adi 'weabu. 45®*Mulieta tubu-
davo lau'wetanina natudiavo i veledi. Tutuyan-

ina Iosua 1 'edakumesedi i 'ewa-vuvueni wata
Yaubada i 'ivaisedi mali tomotoga i sogiedi yadi

fwayafwaya 1 elodi. Bei me Isileli i miami-
ani fwayafwayanina 'waineye wata lau'wetanina
1 'enoga i nago tutuyanina tubuda Devida i
souyeni. 46 ®Devida yana sauluva 'atumaina
Yaubada mataneye, begaidi Yaubada i nuaka-
likalieni. Wata Devida i velu'ui Yaubada 'waineye
1 vo, Yaubada, 'omu basenadiotoga Iakobo i
subisubiamu, 'u da tauyeku yamu vanuga 'eba
velu'ui a da yogoni.” 47 #Siwe Yaubada kebu i
da tauyeni we'e natuna Solomoni vanuganina i
yogoni.

48 “We'e tomotoga 'adi 'a'aiyogona Yaubada
Bwaikaotogina kebu yana 'eba mia. Begaidi tamu
tutuya tamu yana tolu'ivona Yaubada yana vona i
kilumiivo,

4Vanuganidi 'wa yogoyogonidiga yau kebuida
lubwaineku.

Kebu 'ana fata bei a na miaga.

Abama yaku 'eba mia,

Fwayafwaya 'ageku 'adi 'eba yato, wata yaku
'eba veimea.

50 Naninidi'wa da vo Yau kebu a da 'idewadiga.”

51 «Wata Sitiveni kaniselo i vonedi i vo, 'Omi
tutuya fuedi Yaubada yana vona 'wa baileni.
'Wa nogai siwe 'wa kwayega, kebu 'wa da
vematayakayaka. 'Omi 'asa'aiana tubudavo yadi
sauluva 'wa 'ewa-'afo'afoi. 'Omi wata tutuya
fuedi'Anu'anunu 'Atumaina yana folova 'waimie
'wa tatalabodeni. 52 *Tubudavo Yaubada yana

tolu'ivonavo matatabudi 1 vedumwe'ai'aiedi
veviga 1 veledi, kebu tamu i da vesauluva-

'atumaieni. Basenadiotoga Yaubada yana
tomata'aulelevo i vetunedi i vona-vagata yana
Tofolova 'Atumaiotogina Iesu yana mai faifaina,
siwe tubumiavo i nikedi i wafa. We'e tutuyanina
Iesu 1 le'wa 'omi 'wa 'etogiluveni wata 'wa
luvewafai. 33 #'0Omi kumanimiavo Yaubada yana
ve'etoboda 'wa 'ewadi anelose 'wainega siwe
kebu 'wa da vematayakeyakedi.” Side bani'odi
Sitiveni yana lau'age i ve'a'avai.

Sitiveni i lukileuya.

54 Kaniselovo matatabudi Sitiveni yana vona i
noganogaiga gadodii'alasediinuasako bwaikina
'waineye. 35 Siwe Sitiveni, 'Anu'anunu 'Atumaina
1 agei mogitana bega i 'isalaka abame i 'isedi
Yaubada yana mageta mataududulina wata 'ana
'atagiega Iesu i tovotovoi. 56 ] vo, Mataku 'wa na
velugai. Abama i 'anikililia a 'iseni Iesu kuman-
ina 1 vetomotogaotoga i tovotovoi Yaubada 'ana
'atagiega.”

5758 sTanigadi i 'ibodadi wata i vegolegole
Sitiveni bonana i lutavutavum I lilide i tovi-
fifineni i'ive'avini i yo'ei i obuyeni mwalilige bei

i lukileuya. Sitiveni bonana 'ana tonogaya wata
to'ainikenidi 'adi talaumai'a'idi bega i na 'ainike-
'atumai i 'etokwauya tamu tubuau 'ana wagava
Saulo i 'isave'avinidi. 59 #Tutuyanina i nikenikei
Sitiveni bonana bwaikinega i velu'ui i vo, 'Auvea
Iesu, 'Anunuku a tauyeni 'waimuye 'u na 'ewai.”
60 «'Agena i vetufano'uyedi wata i vegole i vo,
'Auvea, yadi sauluva sakoina 'u da nuatavuni.” I
vona'a'ava nika yawainai'a'ava.

1-3 »Saulo Sitiveni yana wafa i 'iseni yana nu-
anua. Tomotoga 'ifwaidi Yaubada 'ana tove-
matayakayaka Sitiveni i mogaia, i 'ewai i nagoi i
ve'ufai.

Keliso yana'Aila'avita bwaikinaiveluagaibega
iyavula.

'Aiatanina 'waineye Sitiveni 1 wafaga,
'ifwaidi Iesu 'ana tovedumwe'ai'ai i velamu
tovetumaganavo lelusalema 'waineye veviga
bwaikaotogina 1 veleveledi. Saulo 1 nago
vanuga 'aitamogana 'aitamogana 'waidie 'ai'edi
bei tovetumaganavo, vevine wata laveta 1
veveluagadi, 1 yo'eyo'edi i nunawedi vanuga
'eba yogona 'waidie. Bani'odi i munegidi igodi
tovetumaganavo 'adi 'aila'a 1 da leo'a'avadi.
Faifainanina tovetumaganavonidi i yavula i
nagoi 'awalawa fuedi 'waidie Iudia wata Samelia

nagedie. Tomata'aulelevo 'aisedi i miamiani
Ielusalema.

Filifiilau'age Samelia ’Waineye
4 Tovetumaganavonidi i yavulaga i nagoi

'awalawa matatabuna 'waidie Iesu Valana i
lulu'ageyeni. > We'e Filifi i nago tamu 'atamana

bwaikina 'waineye 'awalawa Samelia nageneye,
bei i lau'age Yaubada 'ana Venua'ivina Keliso
faifaina. 6 Wata bei tomotoga matadie 'eba
nuavogana wata 'eba nua'ewa i 'idewadi begaidi
yana vona i vinenegeni 'atumaina. 7 #Filifi 'eba
nuavogananidi i 'idewadi side bani'odi. I vona
yaiaina 'waidie ma yadi vebwaubwau tomotoga
fuedi 'waidiega i 'awa'a'idi. = Bwalobwaloko
wata tomotoganidi 'agedi i sinunumidiga fuedi
i 'ive'atumaidi. 8 Faifainanina tomotoga fuedi i
sosoana bwaikina.

9 'Atamananina 'waineye tamu tomogo
'afo'afo'ana i miamia 'ana wagava Saimoni,
taunina i awa'ai'aia i vo, Yau tomogo bwaikiku,
yami 'eba 'isa,” wata me Samelia fuedi nuadi
i voganidi 'ana 'afo'a faifaina. 10-11 Fai tutuya
fuedi 'eba nuavogana wata 'eba nua'ewa i
'I'idewadi, tomotoga bwaikidi wata tomotoga-
'avo'avovo nuadi i 'ewai i ve'ililibuyeni igodi
i vo, Tomogo de'e yana toketokena bwaikina
Yaubada 'wainega.” 12 Siwe tutuyanina Filifi i
le'wa i lalau'age Vala 'Atumaina Yaubada yana
veimea tomotoga 'waidie faifaina, wata Yaubada
'ana Venua'ivina Iesu faifaina. Fuedi i nogai i
vetumaganeni i bafitaiso, vevine wata iaveta.

13 Wata Saimoni i vetumagana i bafitaiso, begaidi
Filifi i yogo'wai'waili yana folova toketokedi i

'isedi nuanai'ewai. =~ =
14 Tomata'aulelevo i miamianiga Ielusalema

'waineye, me Samelia fuedi valadi i nogai
Yaubada yana Vona i vetumaganeni, bega Fita
wata Ioni 1 vetunedi i na nagoi i na 'isedi.
1516 Tutuyanina i le'wai i 'asetai 'akonadi
1 bafitaiso 'Auvea Iesu 'ana wagavayega
siwe 'Anu'anunu 'Atumaina kebu i da agedi.
17+Begaidi Fita wata Ioni i velu'ui faifaidi, nimadi
1 yatodi 'unu'unudie nika 'Anu'anunu 'Atumaina
1agedi.

1819 Tutuyanina  Yaubada 'Anu'anunu
'Atumaina i tauyeni tomotoganidi i agedi,
Saimoni 1 'iseni i nago Fita wata Ioni 'waidie
igodi mani i da veledi i vo, Toketokenanina 'wa
na veleku bega yau wata 'ai'edi nimaku a na
yatodi tomotoga 'waidie, 'Anu'anunu 'Atumaina
i na agedi.” 20 Fita ma yana nuasako Saimoni i
voneniivo,'Omuigodi Yaubada yana nuakalikali
'u na kimwanei maniega. Nuanuaku yamu
maninina taiadi 'wa da luku Seitani 'waineye,
'ai-'ala'alase i da 'alaimu. 21'Omu yamu folova
wata 'ima yama folova kebu i da vesala. Kebu 'u
na 'ivaisema fai yamu nuanua kebu tonovinaga
Yaubada mataneye. 22 Sakonanina faifaina 'u

nuanua 'u na nuavilamu 'u na velu'ui 'Auvea
'waineye bega 'ai'edi i na nuatavunimu. 2324 A

'asetamu 'u ve'unumagigiema, wata sakona
1 yogonimu.” Saimoni i vona Fita wata Ioni
'waidie 1 vo, '"Wa da velu'ul 'Auvea 'waineye

faifaiku, bega veviganidi 'wa voneyediga, kebu
i na sousouyedi 'waikuye. 25> Mulieta bei Fita

wata Ioni i lulu'ivona Iesu faifaina wata 'Auvea
Valanaiveveifufuyeni,i'a'avanaiviladiinunagoi

Ielusalema, 'atamana fuedi Samelia nageneye
'waidiamo Vala 'Atumaina Iesu faifainailau'age i
nagoi.

Filifi wata to'edakumeta Itiofia 'wainega.

26 Tamu 'aiata'Auvea yana anelose i souyeni Fil-
ifi 'waineye i voneni i vo, 'U na 'idewadewa 'u na
tovoi'unanago yavalatayega, 'edeye 'una nunago
tamu 'eda 'u na'iseni Ielusalemega i obuobu Gasa
sali'avu'avu 'waineamo.” 27-28 ©Begaidi Filifi i
'idewadewa i tauya i nunago 'edeye 'awalawa
Itiofia tamu 'ana toveimea i veluagai. Toveimean-
ina tomogo bwaikina, Itiofia 'ana Kwini 'adi wa-
gava Kanidesa, yadi mani 'ana to'isave'avina. To-
mogonina basenadi i luku Ielusalema, Yaubada
'waineye i subisubia, i 'a'ava, 1 vilai i mimai
fwayafwaya 'ana wakeamo, 'aisaya osi iluluyo'ei.
'Edeye i nunago ilulu'iawawa Yaubada yana Buki
basenadiotoga Aisea i kilumi. 29 *'Anu'anunu
'Atumaina Filifi i voneni i vo, 'U vaganago waka
lilivaotogineye.” 30 Filifi i lilide i nago tomogo-
nina i lulu'iawawaga lilivaneye i nogai, begaidi
1 velutolieni i vo, Bukinina 'u lulu'iawawaiga 'u
'asetai 'alo kebu?” 31 Tomogonina Itiofiayega i
vo, Bani'odi a na munega a na 'asetai? 'Ai'edi
aitoi i na kiavemagetai 'waikuye 'aku fata a na
'asetai. 'Ai'edi 'u 'asetaiga 'u lakama lilivakuye 'u
miabui 'u kiavemagetai 'waikuye.” 32 *Vonanina

Yaubada yana Buki nageneye i lulu'iawawaiga
side bani'odi.

Taunina yana sauluva bani'odi 'aisaya sifi.
'Ai'edi sifi vutuvutuna i na bobodiga, kebu i na
'we'welaga, wata 'ai'edi tomotoga i na vo, 'A na
nikei,” Kebu i na vetafewaga.

Wata taunina bani'odi, kebu tamu ava'ai i na
voneyeni.

33 Tomotoga i awaobubouyeni wata veviga
bwaikina i veleni,

Siwe kebu tamu aitoi i da 'ivaiseni veimea
tonovina 'wainega.

Kebu 'ana fata tubunavo ta na veifufuyedi,

Fai yana mia fwayefwayeye i daba-matayo'oi
yana 'aila'a kebu.”

34 Ttiofia 'ana toveimea Filifi i velutolieni i vo,
Nuanuaku a na 'asetai aitoi faifaina i vonavona,
taunina 'alo tamu tomogo?” 35 Filifi i voneni i
vo, Kebu i da veifufu taunina faifaina i veifufu
Iesu faifaina.” Begaidi Filifi vonanina i veifu-
fuyeni, i 'a'ava wata Yaubada yana Buki 'ifwaidi
i kiavemagetadi Vala 'Atumaina Iesu faifaina.

36 T nunago 'edeye ufa i veluagai toveimean-
ina Filifi i voneni i vo, Ufa sino. I lubwaineku
'u na bafitaisoku.” [37 Filifi i voneni i vo,
'Ai'edi yamu nuanua matatabuna 'u na tauyeni
Iesu 'waineye 'u na vetumaganeni a na bafi-
taisomu.” Toveimeanina 1 vo, A vetumagana
Iesu Keliso taunina Yaubada Natuna wata 'ana
Venua'ivina.”] 38 Waka i 'ailove, 'adi 'ailuga i obu
i tovi'utuva ufeye, Filifi toveimeanina i bafitaisoi.
39 Tutuyanina i lakama 'avale Filifi i 'awafa'wani

fai 'Auvea 'Anu'anununa i vagavaia i naweni, be-
gaidi toveimeanina kebu i da 'asetal ava'aiamo i
nago kebu wata i da 'iseni, siwe ma yana sosoana
itauyainagoyanavanuge. 40¢We'e Filifii souyeni
'atamana Asota i nago 'atamana bwaikidiamo
Iesu Valana 'Atumaina i lalau'age-vuvua, bega i
nago ile'wa Sisalia.

9

Saulo yana nuavilana.
1-2%Tutuyanina 'waineye, Saulo Toveimea Iesu
'ana tovetumaganavo i veve'isakololodi, nuanu-
ana 1 na nikedi. I nago tovelomu bwaikina i

voneni lubulubu i na kilumidi i na veleni i na
nawedi Damasiko. Bei Diu yadi 'eba miava'auta

'adi to'edakumetavo i na lu'iawawadi i na 'asetai
Saulo ma yana veimea bega 'ai'edi Iesu yana

'Eda'eda 'ana tovetumaganavo i na veluagadiga,
vevine wata iaveta, 1 na 'ive'avinidi i na miedi
Ielusalema.

3-4Faulo wata 'ifwaidi tomotoga taiadiinunagoi

Damasiko sai'afoga 1 na le'wa 'atamananina
'waineye, nika mageta abamegaikianamali Saulo
i mageseni i be'u fwayefwayeye. Bona i nogai i
vonavona 'waineye i vo, Saulo, Saulo, awale vita
'u veleveleku a veveviga?” 5 #Bonana i tutuli i
vo, 'Auvea, 'omu aitoi? I vo, Yau Iesu, kumaniku
vita 'u veleveleku. ¢ Siwe 'u na tovoi 'u na nago
'atamana bwaikina 'waineye, bei tamu tomogo i

na vonemu ava 'ai 'u na 'idewai.” .
7 Tomotoganidi Saulo taiadi i nunag01ga 1

tovi-valavalalai kebu 'adi fata tamu ava'ai i na

voneyeniga. Bonananina i nogai, siwe kebu tamu
aitoi i da 'iseniga. 8 'Akonadi mageta i 'awaiaia i
'a'ava, Saulo i tovoi i 'isala siwe kebu tamu ava'ai
1 da 'iseniga, begaidi nimaneye i 'abi 1 naweni
Damasiko. 9'Aiata 'aitonu nagedie, kebu 'ana fata
ina 'isa, kebuida 'ani wata kebu i da yemu.

10 Damasiko 'waineye, tamu tovetumagana i
miamia, 'ana wagava Ananaiasi, I 'isa'isa nika
'Auvea 1 souyeni 'waineye i voneni, 'wa da vo,
bani'odi i da 'enoneganega i vo, Ananaiasi.”
I vo, Yau, 'Auvea.” 1112 'Auvea i voneni i
vo, 'U na tovoi 'u na nago 'eda 'ana wagava
'Eda Tonovina 'waineamo, Iudasa yana vanuge
'u na velutoli Saulo 'atamana Tasisu 'wainega
faifaina. Vanuganina 'waineye Saulo i vevelu'ui
Yaubada 'waineye 'akonadii'isemu 'wa davoida
'enoneganega, 'uluku'waineye, nimamu 'u yatodi
'waineye bega i na 'isadewa.” 13 Siwe Anana-
iasi 'Auvea yana vona 1 tutuli i vo, Tomotoga
fuedi i lu'ivona 'waikuye tomogonina faifaina,
yamu tomotoga Ielusalema 'waineye i nikenikedi.

141Akonadi tovelomu 'adi to'edakumetavo veimea
i veleni i mai Damasiko bega fuedi i subisubia-

muga i na 'ive'avinidi.” 15 *'Auvea Ananaiasi i
voneni i vo, 'Asa'aiana, 'u na nago fai 'akonadi
a venua'ivineni yaku tofolova. Faifaiku i na
lulu'ivona me Diu wata mali tomotoga kebu Diu
yadi kini taiadi 'waidie. 16 ®*Wata yau a na veni
veviga bwaikina i na veluagai faifaiku.”

17 'Auvea yana vona i 'a'avana, Ananaiasi i
tovoi 1 nago Iudasa yana vanuge, i luku Saulo

1 'abitonovi i voneni i vo, Taiku Saulo, 'Auvea i
vetuneku. Taunina Iesu kumanina 'u'iseni 'edeye
tutuyanina 'u mimai side bei. I vetuneku bega
'u na 'isa-vaitugana wata 'Anu'anunu 'Atumaina
i na agemu.” 1819 ] yona'a'avana tamu nani
matanega 1 'anita'ia bani'odi igana kwanavidi
nika i 'isadewa. I tovoi i bafitaiso wata i 'ani, nika
yana fa'alina i veluagai.

Saulo i lau'age Damasiko 'waineye.

Saulo i yogomia tovetumaganavo taiadi
Damasiko 'waineye. 20 Bei tonovina i nago
Diu yadi 'eba miava'auta 'waidie i lau'age
Iesu faifaina i vo, Taunina Yaubada Natuna.”
21 ®Fuedi i nogai nuadi i voganidi 'aise'avadi
1 vona i vo, Voke kumanina tomogonina
Iesu 'ana tovetumaganavo i luluvewafadi
Ielusalema 'waineye wata 1 mai side bei igodi
tovetumaganavo i da 'ive'avinidi 1 da nawedi
tovelomu 'adi to'edakumetavo 'waidie.”

22 %Saulo yana lau'age i vevetoketoke i
kiavemageta Iesu mogitana Yaubada 'ana
Venua'ivina, begaidi me Diu i miamianiga
Damasiko 'waineye kebu 'adi fata bonana i na
tutuli.

23»'Ajata fuedii'a'ava, mulieta me Diuiva'auta
i veifufu-giva bani'odi i na munega Saulo i na

nikei i na wafa. 24'Atamananina matatabuna ka-
likalina, kalinina i didigi i laka manamanawena

bega toveifufunidi 'awa i tovibodadi igodi nuan-
uadi Saulo 1 na 'ive'avini, siwe tamu tomogo i
lu'ivona 'waineye. 25> Begaidi tamu lovana Saulo

yana tovetutuyamavo i naweni i laka kali tab-
waneye walisava fa'alina 'waineye i dodogi, i
siobuyeni kalimulie i dega.

Saulo Ielusalema nageneye.

26 Tutuyanina Saulo Damasiko i 'iaweni i nago
Ielusalema nuanuana bei tovetumaganavo ma
fuedie i na folofolova siwe i kololoyeni i vo 'ako,
Kebu tonuavilanaga.” 27 *Mulieta tamu tove-
tumagana 'ana wagava Banabasa i mai Saulo i
'ijvaisenii'edakumeseniinawenitomata'aulelevo
'waidie. I veifufu 'waidie i vo, De'e iada, 'Auvea
i 'iseni Damasiko 'ana ‘edeye wata i veifufu
'waineye. Mulieta i luku Damasiko nageneye
ma yana venuafoufa'ala i lau'age Iesu faifaina.”
28 Tomata'aulelevo i ve'awamogitana bega ta-
iadi i miamiani, wata ma fuedie Ielusalema
matatabuna 'waineye i lalau'age Toveimea Iesu
faifaina, ma yana toketokena kebu i da kolologa.
29 Wata i nago Diu 'ifwaidi bonadi Guliki 'waidie,
taiadi i ve'ikwayekwayega, siwe igodi i da luve-
wafai. 30 Tutuyanina tovetumaganavo i 'asetai,
1 vagavaia 1 obuyeni 'atamana Sisalia 'waineye,
bega i vetunei inago Tasisu 'ana tuvadeye.

31 Tutuyanina i 'iawedi, lesu 'ana tovetuma-
ganavo i miamiani 'awalawa Iudia, Galili wata
Samelia yadi mia i ve'atumai, kololo wata ven-
uafouviga kebu. 'Anu'anunu 'Atumaina yana
'aivaita 'wainegaivetoketoke wataitovoifa'alina,
wata'adi'aila'aivebwaika, matatabudi Toveimea
Iesu ive'ililibuyeni.

Fita tomogo bwalobwalokona i 'ive'atumaia.

32 Fita 'atamana fuedi 'waidie i folova-vuvua,
wata tamu 'aiata i nago 'atamana Lida, Yaubada
yana tomotoga i na fogedi. 33 Bei tamu tomogo
bwalobwalokona i veluagai 'ana wagava Inia

malamala 8 'ivie i 'eno'enovamo kebu 'ana fata i
nayaba. 34¢Fitaivoneniivo, Inia, Iesu Kelisoina

'ive'atumaimu. 'U tovoi, 'amu 'ivi'u nunumi.” Fita
i vona'a'ava, Inia i tovoi-matayo'o. 35 Tomotoga
Lida wata Seloni laube'una 'waidie i miamiani, i
'iseni bega fuedi i nuaviladi 'Auvea 'waineye.

Vavine wafawafadi Fita i sivetovoidi.

36 We'e 'atamana Iofa nageneye tamu vavine
1 miamia, 'adi wagava Tabida, taunidi tovetu-
magana. 'Adi wagavanina 'ana saivila Guliki
bonadiega Dokasa. Vavine de'e yadi sauluva wata
yadi folova 'atumaidi, wekowekoma i nunuaka-
likaliedi. 37 Tutuyanina 'waineye viga i velu-
agai 1 wafa. Vanuganina 'waineye i wafaga,
'etotubwatubwana, tutudaba 'ifwaidi dibuneye,
'ifwaidi tabwaneye bega ediavo tomogodiilekoali,
mulieta i yatodi tamu tutudaba 'waineye vanuga
tabwaneye. 38 Iofa kebu 'ani'iega Lida 'wainega
bega tutuyanina tovetumaganavo i nogai Fita i
miamia Lida, tomotoga 'adi 'ailuga i vetunedi

Fita 1 na voneni nuanuadi i na lilide i na mai
Iofa. 39 ¢Fita tomotoga 'adi 'ailuga i nogayedi i

tovoi ma fuedie i nagoi. Tutuyanina i le'wai i
lakaveni tutudaba 'waineye vanuga tabwaneye.
"Wabu'wabulavo fuedi Dokasa tomogodi i tovi-
fifineni i vevemogai, we'e talauma siaidi wata
bwaikidi ma yawaidie i 'idewadiga Fita i veni.

40 Fita i talabodedi i souyedi, i 'odu i velu'ui, muli-
eta isivilai tomogodi 'waineyeivonaivo, Tabida,

'wa tovoi.” I 'isala Fita i 'iseni i tovoi i miabui.
41 Fita nimana i 'otoi i sivetovoiotogidi. I 'a'avana,

tovetumaganavo wata 'wabu'wabulavo taiadi i
goledi i luku i vedi vavine 'akonadi i yawasa.
42 Matatabudi Iofa nageneye valadi i nogai, bega
fuedi i vetumagana 'Auvea 'waineye. 43 'Aiata
fuedi nagedie Fita i miamia Iofa, Saimoni 'aisaya
bunudi 'adi to'idewadewa, yana vanuge.

10

Anelose i souyeni Konilio 'waineye.

1'Atamana Sisalia 'waineye tamu tolugavia 'adi
to'edakumeta i miamia, 'ana wagava Konilio.
Tolugavianidi 'adi wagava 'Aila'a Itali. 2 Taunina
wata yana vavine natunavo taiadi totafalolo,
Yaubada i subisubiai. Taunina kebu tomogo Diu
siwe yana sauluva me Diu i vewekowekomaga i
'I'ivaisedi, wata tutuya fuedi i vevelu'ui Yaubada
'waineye. 3 ¢®Tamu lavilavi, bani'odi 3 kiloki
'waineye, tamu Yaubada yana anelose 1 souyeni
'waineye 'wa da vo i da 'enoneganega i voneni i
vo, Konilio.” 4*Ma yana kololo i 'isanago 'waineye
1 vo, Ava'ai 'Auvea?” Anelosenina i vo, Yaubada
yamu velu'ui i nogaidi wata yamu nuakalikali
i 'isedi i sosoana bega i nuanuanimu. 5 'Asiau
'ifwaidi tomotoga 'u na vetunedi i na nagoi Iofa,
bei tamu tomogo i na veluagai 'ana wagava Sai-
moni Fita. ¢#Tomogonina tamu Saimoni 'aisaya

bunudi 'adi to'idewadewa 'ana wakawaka 1 mi-
amiana balebaleye.” 781 vona'a'ava i 'laweni,

Konilio yana vanuga 'ana tofolovavo 'adi 'ailuga
wata tamu tolugavia siwe taunina totafalolo, i
goledi i veifufudi mulieta i vetunedi i obu Iofa.

Fita'wadavo ida'enoneganega.

9 1 'atai, tomotoganidi 'adi 'aitonu i tauya
I nunago 'edeye sai'afoga i na le'wai Iofa,
utukamwane Fita i laka vanuga tabwana
bababana yadi 'eba veba'wa 'waineye bei i
na velu'ui. 1011 T ]Jase nuanuana i na 'ani,
siwe tutuyanina tomotoga 'ifwaidi 'ani'ani i
'idewadewa, Fita i 'iseni abama i 'anikililia tamu
nani i obuobuma 'wa da vo i da 'enoneganega.
Naninina 1 'iseniga bani'odi velu'uva bwaikina
ifwadi4 'waidiei'abiisisiobuyeni fwayefwayeye.
12 Nageneye 'aisaya tulina tulina, '‘'ifwaidi
daledaledi, wata manuga, matatabudi me Diu
yadi tabu. 13 Fita tamu bona i nogai i vo, Fita, 'u
tovoi tamu 'u nikei 'u 'ani.” 14 %Sjwe Fita i vo,
Kebu'Auvea, yau kebu a da 'utavenuafaniga wata
'aisayanidi 'ima me Diu yama tabu kebu a da
'ani'anidiga.” 15 Wata i vona-vaitugana 'waineye i
vo, Ava'ai Yaubada i awave'atumaiediga, kebu 'u
na awavesakoyedi.” 16 Tutuya 'aitonu naninina i
souyeni 'waineye, mulieta velu'uvanina i silakai i
laka abame.

17-18 Fita 'aise'avana i nuanua 'enoneganega
de'e bani'odi 'ana nuanua nika Konilio yana to-
motogavo ile'waiIofa, ivediava'aibe bei Saimoni

yana vanuga bega i nagoi 'awaneye i tovoi i veg-
ole i vo, De'e bei tamu wakawaka i miamia 'ana
wagava Saimoni Fita?”

19 »We'e Fita bola i nuanua ava'ai i 'iseniga
faifaina, nika 'Anu'anunu 'Atumaina i vo,
Saimoni, tomotoga 'adi 'aitonu i vevelutolitoli

faifaimu. 20'U tovoi 'u obu ma fuemie 'wa na
nagoi. Taunidi kebu tomotoga Diu siwe kebu 'una

venuanaluga 'u na nagomo fai yau a vetunedi.”
21 Bega Fita i obu tomotoganidi i vonedi i vo,
Yau side, tomotoganiku 'wa lulualeku. Ava'ai
faifaina 'wa maia?” 22 I voneni i vo, Konilio,
tolugavia 'adi to'edakumeta tamu, i vetunema
'a maia. Taunina tomogo 'atumaina, Yaubada
'ana tosubia wata me Diu fuedi i ve'ililibuyeni.
Tamu anelose magemagetana i voneni i vo, Vona
'u na vetunei Fita 'waineye i na mai, ava'ai i na
vonemuga bonana 'u na nogai.” 23 Tomotoganidi
'adi 'aitonu i lu'ivona'a'ava, Fita i vonedi i luku i
'enovi Saimoni yana vanuge.

Fitainago Konilio yana vanuga.

I 'atai, Fita i 'idewadewa, ma fuedie i tauya,
wata 'ifwaidi Iesu 'ana tovetumaganavo Iofa
'wainega taiadi i nagoi. 24 'Edeye i 'enovi, muli-
eta 1 le'wai Sisalia ava'aibe bei Konilio i luluka-
mata ma yana vavine natunavo taiadi wata enavo
'akonadi i vonedi i maiaga ma fuedie. 25 ¢Fita
i le'wa sai'afoga i da luku yana vanuge, Konilio
taiadi i veluaga ma yana ve'ililibu 'agena i vet-
ufano'uyeni i 'odu Fita 'waineye. 26 Siwe i sive-

tovoia, i voneni i vo, 'U tovoi, yau tomotoga 'omu
bani'odi bega kebu 'u na 'odu 'waikuye.”

27 Fita Konilio taiadi i veifufu'eda'eda i luku
vanuge tomotoga fuedi i 'isedi 'akonadi i va'auta
i miamiani. 28 Fita i vonedi i vo, 'Akonadi 'wa
'asetal 'ima me Diu yama ve'etoboda, kebu 'a na
velana wata 'a na vava'auta 'omi mali tomotoga
taiadi, siwe bogibei Yaubada i veku kebu mali to-
motoga a na awavesakoyedi wata a na awa'idi'idi.
29Faifainanina tutuyaninaiadabonanaiwaiano-
gai, kebu a da venuanaluga a tovoi a mai. Begaidi
a na velutoliemu awale nuanuamu yau?”

30-31 Konilio Fita i voneni i vo, 'Aiata 'aitonu
bogibei i 'a'avaga, lavilavi 3 kiloki 'waineye a
vevelu'ui yaku vanuge nika tamu tomogo ma
yana kaleko 'aninamanamalina i souyeni i tovoi
maigikuyega 1 voneku i vo, Konilio, Yaubada
yamu velu'ui i nogai wata yamu nuakalikali i

'isedi i sosoana i nuanuanidi. 32 'Asiau 'ifwaidi
tomotoga 'u na vetunedi i na nagoi Iofa, bei

tamu tomogo i na veluagai 'ana wagava Saimoni
Fita i na voneni i na mai. Tomogonina i mi-
amiana balebaleye, tamu Saimoni 'aisaya bunudi
'adi to'idewadewa 'ana wakawaka.” 33 Bega a
vetune-matayo'odi faifaimu, 'u maiga 'atumaina
'waikuye. 'Ida de'e matatabuda Yaubada matan-
eye nuanuama ava'ai 'Auvea i vonemuga, faifaidi
'unalu'ivona 'waimeye.”

Fita yana veifufu.

34 ©Fita i velamu i vo, Tutuya de'e a 'asetai
Yaubada kebu me Diu 'aisema nuanuaotoginaga,

siwe wata mali tomotoga fuedi nuanuaotogina,
kebu i da lau'idi. 35 Tomia fwayafwaya 'aila'a
tulida tulida, siwe egavo ma yadi ve'ililibu

Yaubada i subisubiai wata 1 vevesauluva-
tonovina, tomotoganidi ‘'atumaidi Yaubada

mataneye. 3637 A 'asetai 'akonadi 'wa nogai
Vala 'Atumaina me Isileli tomotoga faifaima. Iesu
Keliso, Yaubada 'ana Venua'ivina wata tomotoga
fueda 'ada Toveimea 1 mai bega Yaubada taiadi
ta na veiana. Valananina i velamu tutuyanina
Ioni Tobafitaiso i lau'age wata i bafitaiso Galili
'waineye, mulieta nani bwaikidi 1 souyedi
'awalawa Iudia nageneye. 38 Wata 'wa 'asetai
Yaubada yana toketokena Iesu tomogo Nasaledi
i veleni wata 'Anu'anunu 'Atumaina i agei. Fai
Yaubada i 'wea'weabuya, begaidi Iesu i nago
'atamana fuedi 'waidie, i vevesauluva 'atumaina
tomotoga 'waidie, wata egavo Seitani ma yana
'aila'aiagedigaivona yaiaina 'waidie i'awa'a'idi.

39¢'Ima tomata'aulelevo nani matatabuna Iesu
1 'idewadiga 'a 'isedi, Ielusalema 'waineye, wata
'ifwaidi me Diu yama 'awalawa 'waidie, mulieta
me Diu 'ai lagalagana 'waineye i tutufwaseni i
wafa. 40Siwe 'aiata 'ana vetonu 'waineye Yaubada
1 sivetovoia wafayega, wata 1 sivemageseni.
41 »Tomotoga matatabudi kebu i da 'iseniga, we'e
'ima 'akonadi Yaubada i venua'ivinemaga bega
'a na vetolu'ivona faifaina 'a 'iseni. Tutuyanina
1 tovoi-vaitugana taiadi 'a 'ani wata 'a yemu.
42 *Wata Iesu i toke i velu'ase'asema bega
Valana 'Atumaina 'a na lu'ageyeni tomotoga

'waidie, wata 'a na lu'ivona Yaubada 'akonadi
Iesu i silakai bega tomotoga matatabuda, ma
yawaida wata wafawafadi 'ada Toveimea, bola ta
na vonayavuga mataneye. 43 “Yaubada yana
tolu'ivonavo matatabudi 1 vona-vagata Iesu
faifaina i vo, Egavo i na vetumagana 'waineye,
Yaubada yadi sakona i na nuatavunidi Iesu yana
toketokena 'wainega.”

Tomotoga taunidi kebu Diu, 'Anu'anunu
'Atumaina i agedi.

44 Tutuyanina Fita i veveifufu, 'Anu'anunu
'Atumaina i obuma, tonogaya matatabudii agedi.
45-46 ®Tomotoganidi 'Anu'anunu 'Atumaina yana
'alavelevelena 'wainega i vonavona, bonanidi
basenadi kebu i da 'asetadiga 'waidiega wata

Yaubada i subisubiai i fafali-bwaikeni. @ Me
Diu tovetumaganavo Fita taiadi i maiaga Iofa

'wainega i nogai nuadi i voganidi fai i 'asetai
Yaubada 'Anu'anunu 'Atumaina mali tomotoga
taunidi kebu Diu i veledi. 47 Fita i vona-vaitugana
i vo, De'e tomotoganidi 'Anu'anunu 'Atumaina i
agedi'ida basenadi bani'odi. Kebu tamu aitoi 'ana
fata i na talabodedi bafitaiso ufayega faifaina.”
48 »Fita i veimeyedi i na bafitaiso Iesu Keliso 'ana
wagavayega. [ 'a'avana tovetumaganavo fuedi
Fita italabodeni sai'afo taiadi i na yogomia.

11

Fitayana lu'ivona Ielusalema 'waineye.

1 Tomata'aulelevo wata Iesu 'ana tovetuma-
ganavo 'awalawa Iudia matatabuna 'waineye

valainogaiivo, Mali tomotoga kebu Diu, Yaubada
yana Vona i vetumaganeni.” 23 Ielusalema
'waineye, 'ifwaidi Diu, taunidi Iesu 'ana tovetu-
maganavo yadi nuanua i vo, Egavo kebu Diu i
vetumagana Iesu 'waineye, Diu yada sauluva i na
ve'ililibuyedi, nagami bunudi i na bobodi muli-
eta 1 na luku Iesu yana 'Aila'a 'waideye.” Bega
tutuyanina Fita i laka Ielusalema, tomotoganidi
1 awavesakoyeni i vo, 'Omu 'u nago mali tomo-
toga kebu bunudi 'adi 'aiboboga 'waidie. Awale
'u miamia yadi vanuge wata taiadi 'wa 'ani?”
45 Siwe Fita nani matatabuna 'waidie i veifu-
fuyedi i vo, Nagami, 'atamana Iofa 'waineye a
vevelu'ul, a 'iseni abama i 'anikililia tamu nani i
obuobuma 'wa da vo a da 'enoneganega. Nanin-
ina a 'iseniga bani'odi velu'uva bwaikina ifwadi 4
'waidie i 'abi i siobuyeni 'waikuye. 6 A 'isadewai
nageneye a 'isedi 'aisaya tauvanuga, walawala'ai,
nani daledaledi, wata manuga, matatabudi me
Diu yada tabu. 7 Bona a nogai i vo, Fita, 'u
tovoi tamu 'u nikei 'u 'ani.” 8 Siwe a vo, Kebu
'Auvea, yau kebu a da 'utavenuafaniga wata
'aisayanidi 'ima me Diu yama tabu kebu a da
'ani'anidiga.” 9 Wata i vona-vaitugana 'waikuye
1 vo, Ava'ai Yaubada i awave'atumaiediga, kebu
'"u na awavesakoyedi.” 10 Tutuya 'aitonu nanin-
ina i souyeni 'waikuye, mulieta velu'uvanina i
silakai i laka abame. 11 Tutuyanina i laka, nika
tomotoga 'adi 'aitonu i le'wai 'waikuye Sisalia
'wainega, i maia ava'aibe bei vanuganina a mi-
amiaga 'waineye. 12 Yaubada 'Anu'anununa i

voneku i vo, Kebu 'u na venuanaluga, taiadi 'wa
na nagoi.” Wata de'e tomotoganidi 'adi 6, taunidi
Iesu 'ana tovetumaganavo Iofa 'wainega taiadi
'a nagoi Sisalia. 'A le'wai 'a luku tamu tomogo
'ana wagava Konilio yana vanuge. 131 vonema
bagase tamu aneloseisouyeniitovoiyanavanuge
ivoneniivo, 'Ifwaidi tomotoga 'u na vetunediina
nagoiIofa, bei tamu tomogo i na veluagai 'ana wa-
gava Saimoni Fita i na voneni i na mai. 14 ®*Ava'ai
1 na vonemu 'u na 'idewai bega Yaubada i na
'ita'ita'iemi sakona 'waidiega, 'omu wata yamu
vanuga 'ana tomia.”

I59Tutuyanina a velamu a veveifufu Konilio ma
enavo 'waidie, 'Anu'anunu 'Atumaina i obuma i
agedi, 'ida nagami i agedaga bani'odi. 16 *Nika a
nuani 'ada Toveimea lesu yana vona basenadi i
vo, Ioni Tobafitaiso ufayega tomotoga i bafitaisodi
we'e 'omi 'Anu'anunu 'Atumaina i na agemi 'wa

da vo Yaubada i da bafitaisomi.” 17 'Akonadi
ta 'asetai Yaubada 'Anu'anununina 'Atumaina
mali tomotoga taunidi kebu Diu i veledi, 'ida

bani'odi nagami i veleda tutuyanina ta vetuma-
gana Toveimea Iesu Keliso 'waineye. Begaidi kebu

idalubwaineku Yaubada a na talabodeni.” _
18 »Tutuyanina toawavesakonidi Fita yana vei-

fufu i nogai, kebu tamu ava'ai i da voneyeni siwe
Yaubada i subisubiaimo, i vo, Mogitana, mali to-
motoga taunidi kebu Diu wata Yaubada i tauyedi,
'adi fata i na nuaviladi bega mia 'atumaina wata
miamia-vagaina i na veluagai.”

Keliso yana 'Aila'a Anitioki 'waineye.

19 Tutuyanina me Diu Sitiveni i nikei i wafa,
tovetumaganavo veviga bwaikaotogina 1 vevelu-
agai lesu 'ana tovedumwe'ai'ai 'waidiega. Bega
i yavula i nagoi 'awalawa 'ifwaidi 'waidie. Fin-
isia, Imula Saifilosi, wata 'atamana Anitioki, bei

Iesu_ Valana 1 lu_lu'iv_ona ediavo Diu 'aise'avadi
'waidie. 20 We'e 'ifwaidi tovetumaganavo Saifilosi

wata 'atamana Sailini 'waidiega 1 nagoi Anitioki
wata bei Vala 'Atumaina Toveimea Iesu faifaina
i lulu'ivona mali tomotoga taunidi kebu Diu
'waidie. 21 ®'Auvea yana toketokena i veledi bega
'aila'a bwaikaotogina i vetumagana wata i nuavi-
ladi 'Auvea 'waineye.

22 vValadi i nago tovetumaganavo Ielusalema
'waineye i nogai bega Banabasa i vetunei
Anitioki i na 'isedi. 23 *Tutuyanina i le'wa
i 'iseni Yaubada yana nuakalikali tomotoga
'waidie i sosoana i vonedi i vo, Ma yami
vetumagana taunimi 'wa na tautauyemi Iesu
'waineye, 'wa na nunuakalikalieni wata 'wa
na vevematayakeyakeni.” 24 Banabasa tomogo
'atumaina taunina tovetumagana toketokena
wata 'Anu'anunu 'Atumaina i agei mogitana
bega 'atamananina 'waineye tomotoga fuedi i
vetumagana Toveimea Iesu 'waineye.

Banabasa i nago Saulo i1 vagavaia yana
to'aivaita.

25 Mulieta Banabasa i tauya i nago 'atamana
Tasisu Saulo i na lualeni. 26 Tutuyanina i veluagai

1 vagavaia 1 naweni Anitioki bei i valovei. Mala-
mala 'aitamogana nageneye, 'adi 'ailuga tovetu-
maganavo fuedi taiadi i vava'auta wata i veve
'waidie. Tutuyanina 'waineye, bei mali tomotoga
ivelamutovetumaganavoigolegoledi Keliso yana
'Aila'a.

27 Tutuyanina 'waineye, 'ifwaidi Yaubada
yana tolu'ivonavo Ielusalemega i obu Anitioki.
28-30 w'Waidiega tamu, 'ana wagava Agabu,
'Anu'anunu 'Atumaina toketokena i veleni bega
1 tovoi i vona-vagata bola loka bwaikina i na
souyeni fwayafwaya matatabuna 'waineye.
Tovetumaganavo yana vonanina i nogai, i
nuanua nuanuadi ‘'aitamogana 'aitamogana
bani'odi 'adi fata mani i na yato ediavo Iudia
'waineye i miamianiga 'adi 'aivaita. Yadi
nuanuananina i 'idewai i 'a'avana, Banabasa
wata Saulo nimadie maniiyatoi bega inanaweni
Ielusalema 1 na 'aniveleneni tovetumaganavo

'adi to'edakumetavo 'waidie. Mulieta Loma 'ana
toveimea bwaikaotogina Sisa Kaladiu yana tutuye

vona-vagatanina 'ana mogitana i souyeni loka
bwaikina.

Kini Elodi veviga i 'ivebwaiki tovetumaganavo
'waidie.

1 Tutuyanina 'waineye Kini Elodi i velamu
'ifwaidi Keliso yana 'Aila'a veviga i veleveledi.
2 »Yana tolugaviavo i vonedi Iemesa Ioni tatana
i luvewafai kefatayega. 3 ¢Iemesa yana wafa

faifaina me Diu i sosoana bega Elodi Fita i
'ive'avini i yatoi vanuga 'eba yogona 'waineye.
Nani de'e i souyeni tamu me Diu yadi sakali 'ana
tutuye. Sakalinina 'waineye beledi kebu 'ana
'ivebwaika 1 'ani'ani, 'adi 'eba tolinuata'i base-
nadiotoga Yaubada tubudiavo i 'ita'ita'iedi i va-
gavaidi 'awalawa Itifita 'wainega faifaina. 4'Eba
yogona nageneye tolugaviavo 'adi 'aila'a 4 Fita 1
'isave'avini, 'aila'a 'aitamogana 'aitamogana na-
geneye tomotoga 'adi 4. Elodi yana nuanua Diu
yadi sakalinina 'ana wagava Uvi'agalatagona i
na 'a'ava, Fita i na vonayavuga tomotoga fuedi

matadie mulieta i na nikeiina wafa. > *Siwe tove-
tumaganavo 'adi 'aila'a i toke i vevelu'ui Yaubada

'waineye Fita faifaina.

Fitaisouyenivanuga 'ebayogona 'wainega.
6'Awa'awai bani'odi Elodi igodi Fita i da nikei,
lovananina 'waineye, Fitai'eno'eno tolugavia 'adi
'ailuga 'awasasadie. Nimana bulava kainumu
'adi 'ailuga 'waidiega i yogonidi wata tolugavian-
idi nimadie i luifwedi, we'e 'ifwaidi tolugavi-
avo 1 tovotovoi vanuga 'eba yogona 'awana 'ana

to'isave'avinavo. 7¢I 'eno'eno nika tamu 'Auvea
yana anelose i souyeni i tovoi tutudaba i mage-

tai. Anelosenina Fita 'avalaneye i 'abi i luvagoni
i vo, 'U tovoi-matayo'o,” nika bulava kainumu
i 'anita'idi Fita nimanega. 8 Wata i vo, 'Amu
wa'ila 'u na si'i'ia wata 'amu 'ageyafayafa 'u na
veagel.” Yana vona Fita i vematayakeyakeni bega
wata i voneni i vo, Yamu velu'uva 'u 'ewai 'u
sifafamu 'u mai mulikuye.” 9 Bega anelosenina

1 kumeta Fita 1 vemuli siwe kebu 1 da 'asetai,
mogitana i sousouyeni 'alo i 'e'enoneganega. 101
maia, tolugaviavo 'ifwaidi i 'lawedi, wata i vaga-
mai tamu 'aila'a i 'lawedi mulieta i le'wa vanuga
'eba yogona 'ana saiboda kainumu 'waineye.
Saibodanina taunina i 'anibaleni, i souyedi. I
nunagoi 'atamana kamwaneamo nika anelose
Fita i 'iaweni. 11 Bega Fita nuana i magetai i vo,
'Alo de'e mogitana. 'Auvea yana anelose i vetunei
i'ita'ita'ieku Elodi yana toketokena wata naninidi
vitadi igodi me Diu nuanuadi i da 'idewadiga
'waikuye 'waidiega.”

Tovetumaganavo kebu i da vetumagana Fita i
souyeniga faifaina.
12 'Akonadi Fita i 'asetai ava'ai i souyeni
'waineye, i nago Meli yadi vanuge, taunidi Ioni
Malika inana. Bei tomotoga fuedi i va'auta,

i vevelu'ui faifajna. 13 Fita i le'wa i tovoi
tanotanogayega i velutoli, nika tamu tofolova

ne'e'elina 'ana wagava Loda bonana i nogai bega
i nago i na 'iseni aitoi. 14 Taunina ne'e'elanina
Fita bonana i nogaya'inanai, 1 sosoana bwaikina
bega kebu saiboda i da sibaleni i vilai i lilide i
nago enavo 'waidie. I vonedi i vo, Fita siva'e i
tovotovoi tanotanoge.” 151 voneni i vo, 'Omu
'u ve'wava'wava,” nika i ve'awafatafata i vo,
Mogitana.” Tomotoganidi 1 voneni Loda i vo,
We'e tamu anelose Fita bonanega i nago.”

16 Loda tomotoga taiadi i veve'ikwayekwayega

Fita bola i vonavona nuanuana saiboda i
na sibaleni, mulieta tutuyanina saiboda i

sibaleni nika mogitana i 'iseni nuadi i voganidi.

17 »Nimanega i talabodedi i na ve'wada bega i
veifufu 'waidie bani'odi'Auveaimunegiisouyeni
vanuga 'eba yogona 'wainega. I vo, Nani de'e
matatabuna 'wa na lu'ivona Iesu taina Iemesa
'waineye wata 'ifwaidi tovetumaganavo 'waidie.”
Ivona'a'avana, i 'iawedi i nago tulineye.

181 'atai 'awa'awaie tolugaviavo Fita i 'isa'avai
i1 veludabedabeni i vo, Fita ava'aiamo i nago?”
19 Kini Elodi i vonedi i na lualeni, siwe kebu i
da veluagai, begaidi tolugavianidi 16 i vetalatoli-

toliedi mulieta i veimea i na luvewafadi fai Fita i
'isave'avina-sakoi. _ ] )
I 'a'avana, mulieta Elodi Iudiayega i obu

'atamana Sisalia bei 1 na yogomia.

Elodiiwafa.

20 Tamu tutuya Kini Elodi i nuasako bwaikina
tomia Taia wata Saidoni 'waidie, bega tomoto-
ganidi i va'auta i nagoi i na 'iseni. Siwe nagami
yana vanuga 'ana to'isave'avina 'ana wagava Bal-
asituiveianenibegaina 'ivaisedi Elodinuanaina
'iveagiagia fai yana 'eba veimea 'wainega 'adi'adi
i mimai.

21 Balasitu i veifufu Elodi 'waineye begaidi
tamu 'aiata 1 venua'ivineni bega Kkini 'adi
vaigavu 1 vigavuyeni 1 miabui yana 'eba miabui
'ai'aiwabuna 'waineye bega i veifufu tomotoga
'waidie. 22 'Aila'a yana vona i nogai, ma yadi
subia ivegolegole i vo, We'e kebu tomogo bonana,
Yaubada bonana.” 23 Fai Elodi kebu i da vo, Yau
kebu Yaubadaga, yau tomotogaotoga,” begaldl
tamu 'Auvea yana anelose i nikei ugauga i
'alavewafa-matayo'oi.

24 »Tutuyanina 'waineye Keliso yana 'Aila'a i
vevebwaika. Tomotoga fuedi basenadi Yaubada
yana Vona kebu i da nogaiga, wata i nogai bega
fuedi Iesu i vetumaganeni.

25 Basenadi Banabasa wata Saulo i laka
Ielusalema mani tovetumaganavo i na veledi

loka faifaina. 'Akonadi i 'a'ava wata i vilaviladi
Anitioki, wata Malika tamu 'ana wagava Ioni i

vagavaia ma fuedi i nagoi.

13

Faulo yana lauvivila i velamu.

1 Anitioki 'waineye, tovetumaganavo 'waidiega
'ifwaidi Yaubada yana Vona 'ana tolu'ivonavo
wata 'ifwaidi yana tovevo. Tomotoganidi 'ifwaidi
side 'adi wagava, Banabasa, Simioni tamu 'ana
wagava Boto, Lusia tomogo Sailini, Maneni Kini
Elodi taivakevakelina, wata Saulo. 2 #Tamu tu-
tuya 'Auvea 1 subisubiai wata i veve'udigana 'ani
matatabuna yadi velu'ui i na vetoketoke faifaina,
'Anu'anunu 'Atumaina i vonedi i vo, Banabasa

wata Saulo 'wa na vemia'idiedi fai a venua'ivinedi
i na vetofolova faifaiku.” 3 ®Begaidi tutuyanina

ve'udigana wata velu'uii'a'avana, nimadiiyatodi
'adi'ailuga 'unu'unudie, mulieta i vetunedi.

Banabasa wata Saulo i nagoi Imula Saifilosi.

4 'Anu'anunu 'Atumaina 'akonadi Banabasa
wata Saulo i vetunedi, 'adi 'ailuga 1 obu 'atamana

Selusia bega wakeye i dodoga i nagoi Imula
Saifilosi. > #Tutuyanina i le'wai i nagoi 'atamana
Salami, bei Yaubada yana Vona i lu'ageyeni me

Diu yadi 'eba miava'auta 'waidie. Wata Ioni Ma-
lika 1 'weabudi 'adi to'aivaita.

6-7'Agediamo imula kamwaneamo i yogodaba
i souyedi 'atamana Fefosi, bei tamu tomogo
'afo'afo'ana 1 veluagali 'ana wagava Baiesu
tutuya fuedi 'eba nuavogana wata 'eba nua'ewa
1 'i'idewad,i. Taunina tomogo Diu, siwe 1
vekali tomotoga 'waidie 1 vo, Yau Yaubada
yana tolu'ivona.” Baiesu iana gabemani 'ana
to'edakumeta 'ana wagava Sesiasi Faulosi, yana

'aseta bwaikina. To'edakumetanina Banabasa
wata Saulo i goledi nuanuana i na nagoi 'waineye

Yaubada yana Vona i na veifufuyeni. & Tomogo
'afo'afo'ananina me Guliki bonadiega tamu 'ana
wagava Elimasi, nuanuana igodi Sesiasi Faulosi
1 na talabodeni bega kebu i na vetumagana
Iesu 'waineye. 910 %Saulo, tamu 'ana wagava
Faulo 'Anu'anunu 'Atumaina i agei mogitana, i
'isanago tomogo 'afo'afo'ana 'waineye i vonaivo,
'Omu Seitani natuna, nani 'atumaidi matatabuna
'adi to'ivesako. 'Omu sakoimu tovekali, 'Auvea
yana nuanua tonovidi 'adi tosidamadamana.
11'Asiauotoga 'Auvea i na nikemu, matamu i na
sako bega tutuya 'ifwaidi 'waidie kebu 'amu fata
mageta 'u na 'ise'iseni.”

Saulo yana voneye Elimasi i vebaeni matana i
vewaowa wata i dudubali, bega i 'abitufa nuan-
uana tamu tomogo i na siveyaia. 12 Tutuyanina
gabemani 'ana to'edakumeta i 'iseni, i vetuma-
gana lesu 'waineye, wata nuana i vogani bwaik-
ina'Auvea yana Vona faifaina.

% 13:9-10: Fol 4:8; Ion 8:44

Faulo ma enavo i nagoi Anitioki 'awalawa Fi-
sidia 'waineye.

13 “Mulieta Faulo ma enavo i dodoga Fefosi
'wainega i nagoi Fega, 'awalawa Famifilia
'waineye. Bei 1 miamia we'e Ioni Malika 1
vilai i nago Ielusalema. 14 Wata bega i tauya,
Fega i 'laweni 1 nagoi Anitioki 'awalawa Fisidia
'waineye. Me Diu yadi 'Aiata Veawai 'waineye,
1 luku yadi 'eba miava'auta nageneye i miabui.
15 Yaubada yana veimea Mosese 'wainega, wata
tolu'ivona 'adi kilukiluma 'waidiega tamu tomogo

i lu'iawawadi i 'a'ava mulieta 'eba miava'auta
'ana to'edakumetavo vala i vetunei Faulo ma
enavo 'waidie i vo, Emavo, 'ai'edi tamu yami vona

'ama 'aivaita faifaina, nuanuama 'wa na veifufu
'waimeye.”

16 Bega Faulo i tovoi nimanega i talabodedi
1 na ve'wada mulieta i vo, Ekwavo, 'omi
me Isileli wata 'omi mali tomotoga kebu
Diu Yaubada 'wa subisubiaiga a na vonemi.
1718 »'Jda me Isileli yada Yaubada tubudavo
1 venua'ivinedi wata tutuyanina i miamiani

Itifita 'adi 'aila'a i 'ivebwaiki. Wata Yaubada
yana toketokena bwaikinega i vagavaidi Itifita

'wainega bega sali'avu'avuye malamala 40
nagedie i 'isave'avinidi. 19 *Mulieta Kenani
'waineye, Yaubada i 'ivaisedi 'awalawa bwaikidi
7 'adi tomotoga i leodi, bega yadi fwayafwaya

matatabuna 1 'aniveleneni me Isileli 'waidie i
veimeyeni. 20-21 ¢Yaubada me Isileli i 'ivaisedi i

maiga, malamala 450 i1 veluagai.

I miamiani Kenani, Yaubada toveimea
toketokediivenua'ivinedi begaina 'isave'avinidi.
Mulieta Yaubada yana tolu'ivona Samuela yana
tutuye, me Isileli nuanuadi tamu kini i na
'isave'avinidi. Begaidi Yaubada i veledi Saulo,
Kisa natuna, Beniamina 'ana wauma 'wainega,
i ve-kini malamala 40 nagedie. 22 ¢] 'a'avana
Yaubada i ve'idi'idieni i obu, ma'itufa Devida i
silakai i ve-kini. Yaubada tomogonina faifaina
1 vo, Devida, Iese natuna yana nuanua bani'odi
yau yaku nuanua wata i vevematayakeyakeku

nani matatabuna 'waidie.” 23 sDevidanina
'ana wauma 'wainega Yaubada tamu tomogo i

silakai 'ana wagava Iesu, i ve-To'ita'ita'i me Isileli
'waideye bani'odi basenadi i vona'awaufaufa.
24 vBola Iesu kebu i da maiga, nagami Ioni i
lau'age tomotoga Isileli matatabuna 'waidie i vo,
Yami sakona 'wa na vedumwe'ubu'ubusedi 'wa
na nuavilami, wata 'wa na bafitaiso.” 25 *Mulieta
sai'afoga Ioni yana folova i na 'a'ava, tomotoga i
vonedi i vo, 'Wa da nuani yau aitoi? Kumanina
Yaubada 'ana Venua'ivina 'wa lulukamaseniga,
yau kebu kumanikuga. Siwe wata a na vonemi.
I mimai mulikuye, taunina toketokeotogina,
yau kebu bani'odi. Kebu i da lubwaineku
'waineye a na vetofolova fai taunina bwaikina
a bunumayaga.”

Faulo ilau'age 'ada 'etoyavu faifaina.

26 Ekwavo, 'ifwaimi Ebelamo 'ana wauma
'wainega, wata 'ifwaimi mali tomotoga kebu
me Diu Yaubada 'ana tosubisubiavo, valanina

1 mai Yaubada 'wainega 'ida faifaida, Iesu 'ana
fata i na 'ita'ita'ieda. 27 *Tomotoga i miamianiga
Ielusalema 'waineye wata yadi to'edakumetavo
kebu i da 'isa'inanaiga Iesu taunina To'ita'ita'i.
Wata Yaubada yana tolu'ivonavo 'adi kilukiluma
i vonavona Iesu faifaina kebu i da 'asetaiga,
vonanidi 1 lulu'iawawa-vebogidi me Diu yadi
'Aiata Veawal 'waidie. Siwe tutuyanina i
veimea Iesu i na wafa, tolu'ivonavo yadi vona
'ana mogitana i souyeni. 28 ®Kebu tamu wafa
lamuna 'waineye i da veluagai siwe Failato i

voneni nuanuadi i na luvewafai. 29 ®*Vonanidi
basenadiotoga i kilumidiga Iesu faifaina 'adi

mogitana i souyedi i 'a'avana, mulieta enavo i
ta'ia 'ai lagalagana 'wainega taumaseye i tavuni.
30-31 »Sjwe Yaubada wafayega i sivetovoia, wata
'aiata fuedi nagedie i sousouyeni enavo 'waidie,

taunidi basenadi taiadi i maia Ielusalema Galili
'wainega. Enavonidi 'asiau i lulu'ivona tomotoga

Isileli 'waidie Iesu faifaina.
32-33 *Wata 'ima bani'odi 'a mai Iesu Valana
'Atumaina 'a mieni 'wa na nogai. Ava'ai base-

nadiotoga Yaubada i vona'awaufaufa tubudavo
'waidie, 'akonadi i 'idewadi faifaida fai Iesu i
sivetovoi-vaitugani wafayega. Basenadi bani'odi
i kilumi Iesu yana tovi-vaitugana faifaina Same 2
'waineye Yaubadaivo,

'Omu natuku,

'Asiau fai yau Tamamu veimea a velemu.”

34 Wata tamu Yaubada yana vona i kilumi

Iesu i sivetovoi-vaitugani kebu i na wafa-vagata
faifaina. I vo,

Basenadi a vona'awaufaufa Devida 'waineye
nani 'atumaiotogidi wata magemagetadi a na
'idewadi faifaina.

We'e mogitana naninina a na 'idewadiga 'omi
faifaimi.”

350Wata tamu yana vona Same 'waineye Devida
ivo,

Yamu Tofolova Magemagetana kebu 'u na
baileni bega tomogona i na bokana.”

36 «Devida i kilumiga kebu taunina faifaina fai
tutuyanina i miamia ma yana 'aila'avo, Yaubada
yana folova i 'idewa'a'avadina i wafa tubunavo

lilivadie i tavuni siwe i bokana. 37 We'e tamu
tomogo Yaubada i sivetovoia wafayega kebu

i da bokanaga. 3839 «Ekwavo a na vonemi.
Tomogonina Iesu 'wainega Yaubada 'ana fata
yami sakona i na nuatavunidi begaidi valana 'a
lulu'ageyeni. Yaubada yana ve'etoboda i maiaga
Mosese 'wainega 'ai'edi 'wa na geudiga 'ami ve-
matavuloga 'wa na wafa. Ve'etobodanidi kebu
'adi fata i na 'etoyavumi yami sakona 'waidiega,
Iesu 'aisena 'ana fata. Begaidi nuanuama 'wa
na 'asetai, egavo Iesu i na vetumaganeni sakona
'waidiega 1 na 'etoyavudi wata i na ve'atumai
Yaubada mataneye. 49 'Wa na 'isave'avinimi,
bega vitanina Yaubada yana tolu'ivonavo base-
nadiotoga faifaina i kilumi kebu i na souyeni
'waimie, fai basenadi Yaubada i vo,

41 «Tamu yaku folova a 'idewadewai yami tu-
tuya 'waineye, siwe kebu 'wa na vetumagana.

'Ai'edi tamu tomogo i na kiavemagetai, kebu
'wa na ve'awamogitana.

'Omi yaku vona 'wa 'amalakibuyeniga, a na
vonemi.

Yaku folovanina 'wa na 'iseni 'wa na nuavo-
gana, mulieta 'wa na wafa.”

Mali tomotoga taunidi kebu Diu i sosoana Iesu
Valana faifaina.

42 'Akonadi yadi tafalolo i 'a'ava, Faulo wata
Banabasa i sousouyedi 'eba miava'auta 'wainega,
tomotoga 1 velu'ui 'waidie nuanuadi 'Aiata
Veawai matadie i na viladi bega wata 1 na
veifufu nani de'e faifaidi. 43 Matatabudi i yavula,
'ifwaidi Diu wata 'ifwaidi mali tomotoga i ve-Diu,
Faulo wata Banabasa taiadi i veifufu'eda'eda.
Tomata'aulelevo 'adi 'ailuga tomotoganidi i
velu'ase'asedi i vo, Taunimi 'wa na tautauyemi
Yaubada yana nuakalikali 'waineye, kebu 'wa na
baileni.”

44 'Ajata Veawainina matadie i le'wa, tomotoga

sai'afo matatabudi 'atamana bwaikina 'wainega
1 maia, nuanuadi 'Auvea yana Vona i na nogai.
45 #Tutuyanina me Diu 'aila'a bwaikina i 'isedi
1 ve'unumagigi bega i vona-awadamana Faulo
'waineye, wata tomotoga i vonedi i vo, We'e
Faulo i vevekaliemi, kebu bonana 'wa na nogai.”
46 »Sjwe Faulo wata Banabasa ma yadi venuafo-
ufa'alaivonediivo, Ilubwainema Yaubada yana
Vona nagami a na lu'ivona 'waimie mulieta mali

tomotoga. Siwe fai 'omi 'wa vedumwe'ai'aieni,
taunimi'wa veimeyemikebuidalubwainemimia
'atumaina wata miamia-vagaina 'wa na veluagai.
Faifainanina 'a na bailemi 'a na nagoi mali tomo-
toga taunidi kebu Diu 'waidie. 47 #Fai 'akonadi
bani'odi'Auveaivonema yana Buki'wainegaivo,

'Omu mageta bani'odi a yatomu mali tomotoga
taunidi kebu Diu faifaidi bega 'omu 'waimuyega
tomia fwayafwaya matatabudi 'adi fata 'ita'ita'i i
na veluagai.”

48 Tutuyanina mali tomotoga vonanina i no-
gai, ma yadi sosoana 'Auvea i subisubiai yana
Vona faifaina, we'e egavo 'akonadi Yaubada i
venua'ivinedi bega mia 'atumaina wata miamia-
vagaina i na veluagai, taunidi i vetumagana Iesu
'waineye.

49 'Awalawanina  'waineye, tomotoga
matatabudi 'Auvea yana Vona i nogai. 30 Me
Diu i nagoi 'atamana 'ana to'edakumetavo
wata vevine 'adi wagava bwaikidi 'waidie
nuadi i 'anidi. Vevinenidi kebu Diu, siwe
Yaubada 'ana tove'ililibu. Bega to'edakumetanidi

'aila'a i vonedi i daba Faulo wata Banabasa
veviga 1 veledi wata i sogiedi yadi 'awalawa

'wainega. 51 Tomata'aulelevo 'adi 'ailuga i souyedi
'awalawanina 'wainega, 'agedi i lubutubutudi,
yadi 'eba'isa kebu wata beiina lalau'age, mulieta
i nagoi 'atamana Ikoniami. 52 We'e Anitioki
'waineye, 'ifwaidi 'akonadi Faulo wata Banabasa
yadi vona i vetumaganeni, i sosoana bwaikina
wata 'Anu'anunu 'Atumaina i agedi.

14

Faulo wata Banabasa i lau'age Ikoniami.

1 Tutuyanina Faulo wata Banabasa i le'wa Iko-
niami, i nagoi me Diu yadi 'eba miava'auta
'waineye, bei ma yadi toketokena i veifufu 'waidie
nika me Diu wata taunidi kebu Diu fuedi i
vetumagana lesu 'waineye. 2 ®*Diu 'ifwaidi i
baila kebu i da vetumagana i nagoi mali to-
motoga nuadi 1 'anidi bega Faulo wata Ban-
abasa i vedumwe'ai'aiedi. 3 *Tomata'aulelenidi
'adi 'ailuga bei i miamiani 'aiata fuedi nagedie
ma yadi venuafoufa'ala i veveifufu Toveimea
Iesu yana nuakalikali faifaina. Yadi vonanina
Toveimea Iesu i ve'awamogitaneni fai toketokena
1 veledi bega 'eba nuavogana wata 'eba nua'ewa
i 'l'idewadi. 4 'Aila'a bwaikina 'atamananina
'waineye i 'idia, 'ifwaidi nuanuadi Faulo ma iana
Banabasa, 'ifwaidi i baila.

5 #Mulieta 'ifwaidi Diu wata mali tomotoga ma
yadi to'edakumetavo nuanuadi tomata'aulelevo
1 na 'ive'avinidi veviga i na veledi mulieta i na
lukileudi i na wafa. 67 Tutuyanina yadi nuanua
1 'asetai, Faulo ma iana i1 dega i nagoi 'awalawa
Likionia. @ Bei 'atamana Lisitala, Debi, wata
'awalawa lilivadie Vala 'Atumaina Iesu faifaina i
lau'age.

Tomogo bwalobwalokona i ve'atumai.

8 v isitala nageneye, tamu tomogo i miamia,
'agena sinunumina inana kamodiega kebu 'ana
fata i na yaba. 910 Tutuyanina Faulo i lalau'age,
toviganina i miabui i noganogaya. Faulo i

'isanaweni yana nuanua 'waineye i vo, I lub-
waineni a na 'ive'atumaia fai i vetumagana Iesu
'waineye.” Bega bonana bwaikinegaivoneniivo,
'U tovoi tonovimu,” nika tomogonina i luafwalagi
iyaba.

11-12 Tutuyanina 'aila'a i 'iseni ava'ai Faulo
1 'idewai toviganina 'waineye, 1 vegolegole
bonadiega vona Likionia 'wainega igodi i vo,
'Akonadi yada yaubada 'adi 'ailuga i vetomotoga
i obuma 'waideye.” Tomotoganidi yadi yaubada-
vekavekali fuedi, yaubadanidi yadi to'edakumeta
'ana wagava Iufita, we'e yadi toveifufu 'ana
wagava Makiuli. Tomotoga yadi nuanua i vo,

Banabasa i ve-Iufita we'e Faulo i ve-Makiuli fai
taunina toveifufu.” 13 Basenadi tamu vanuga

'eba velu'ui i yogoni Iufita faifaina 'atamana
bwaikina lilivaneye. 'Aiatanina 'waineye
Iufita 'ana tovelomu 'aisaya bulumakau wata
welavi ididi uyauyana i miedi 'awa 'waineye,
ma yana tomotogavo igodi 'aisayanidi i da
velomuyedi Banabasa wata Faulo 'waidie bega i

da subisubiadi. , .
14-15%Tutuyanina Banabasa wata Faulo i 'asetai

tomotoga nuanuadi i na velomu 'waidie, ma yadi
nuavita 'adi kaleko i silabu'idi* i lilide i nagoi
'aila'a nagedie i vegolegole i vo, Awale nuanuami
'wa na velomu 'waimeye? 'Ima tomotogaotoga
'omi bani'odi, kebu yami yaubadavo. 'Ima 'a
maiga lesu Valana 'Atumaina 'a lulu'ivoneyeni
'waimie bega yamiyaubada-'avo'avovo 'waidiega

'wa na nuavilami Yaubada miamia-vagaina
'waineye. Taunina abama, fwayafwaya, eyaga
wata nani fuedi nagedie i 'idewadi. 16 Basenadi
tomia fwayafwaya matatabudi Yaubada i tauyedi
taunidi yadi nuanuai'i'idewadi. 17#Yaubada nani
fuedi'atumaidii'idewadewadi faifaida, yada 'eba
'isa bega ta na 'asetai Yaubada miamia-vagaina

wata toketokena. Yana nuakalikali i veveda
fai i veve'wei abamega, 'ani'ani i veleveleda

'aitamogana 'aitamogana 'adi tutuya 'waidie,
bega kamoda i aiaidi wata ta sososoana.” 18 Faulo
wata Banabasa de'e vonanina 'wainega tomotoga
1 talabodedi kebu i na velomu 'waidie siwe i
kwayega i nagoga yadi talaboda i vetoketoke.

19 «Mulieta 'ifwaidi me Diu i maia Anitiokiega,
'awalawa Fisidia nageneye, wata 'atamana Ikoni-
ami 'wainega. Tomotoganidi 'aila'a nuadi i 'anidi
begama fuedieidaba Fauloi'ive'aviniilukileuya.
Yadi nuanua i vo, I wafa,” bega i luyo'ei i naweni
mwalilige. 20 Siwe tovetumaganavo i tovififineni
nika Faulo i tovoi-matayo'o wata i vila-vaitugani i
nago 'atamane. [ 'atai, ma iana Banabasa i tauya i
nago Debi.

I'viladiinagoi Anitioki 'awalawa Silia 'waineye.

21 ©Faulo wata Banabasa Iesu Ifufuna
'Atumaina i lu'ageyeni Debi 'waineye bega fuedi
1 vetumagana Iesu 'waineye, mulieta i viladi i
nagoi Lisitala. Bega 1 tauya i nago Ikoniami,
wata bega 1 tauya 1 nago Anitioki 'awalawa
Fisidia nageneye. 22 ®'Atamananidi 'waidie,

tomata'aulelenidi 'adi 'ailuga tovetumaganavo
velu'ase'aseyega i kiavefa'alidi i vo, Kebu
'wa na 'ailove, 'wa na vevetumagana Iesu
'waineye, fai nagami veviga fuedi ta na veluagadi,
mulieta Yaubada i na veimeyeda yana 'Aila'a
nageneye.” 23 Faulo wata Banabasa i nagoi
tovetumaganavo 'adi ‘'aila'a ‘'aitamogana
'aitamogana 'waidie, yadi to'edakumetavo 1
venua'ivinedi bega tovetumaganavonidi i na

'isave'avinidi. Fai nuanuadi Yaubada i na
'ivaisedi, i ve'udigana 'ani matatabuna wata i

vevelu'ui i vo, 'Auvea, 'a vetumaganemu bega

nuanuama to'edakumetanidi_ 'u na 'ivaisedi wata
tutuya fuedi 'u na 'isave'avinidi.”

241 'a'avana mulieta i tauya i nago 'awalawa

Fisidia 'waineamo nika i le'wai 'awalawa Fami-
filia. 25 Fega 'waineye Iesu Valana i lu'ageyeni,

mulieta i obu 'atamana Atelia. 26 *Bei i dodoga
i viladi i nagoi Anitioki 'awalawa Silia nageneye.
Anitiokinina 'waineye basenadi ediavo i velu'ui
faifaidi bega Faulo wata Banabasa Yaubada i

na 'ivaisedi wata i na nuakalikaliedi folovanina
'akonadiive'a'avaiga faifaina.

27 »Tutuyanina Faulo wata Banabasa i le'wai
Anitioki, tovetumaganavo 1 goleva'augidi i
lu'ivona 'waidie. I veifufu 'waidie bani'odi
Yaubada i 'ivaisedi taiadi i folova, wata mali
tomotoga taunidi kebu Diu wata Yaubada i
tauyedi Iesu 'waineye i vetumagana. 28 Anitioki
'waineye, 1 mia tutuya manamanawena
tovetumaganavo taiadi.

15

Tovetumaganavo yadi to'edakumetavo i
va'auta Ielusalema.

1 »Tamu tutuya tomotoga 'ifwaidi Iudia
'wainega i maia Anitioki. Bei tomotoganidi
tovetumaganavo i ve 'waidie i vo, 'Ai'edi
bunumi kebu 'wa na bobodiga bani'odi yada
veimea Mosese 'wainega, Yaubada kebu i na
'ita'ita'iemi yami sakona 'waidiega.” 2 Faulo wata
Banabasa tovenidi taiadi i ve'ikwayekwayega
i 'alamagi'aia begaidi mali tovetumaganavo
nuanuadi tomata'aulelenidi 'adi 'ailuga wata
'ifwaidi Anitioki 'wainega i na nagoi Ielusalema

i na veifufu 'ifwaidi tomata'aulelevo wata
to'edakumetavo 'au'auveadi taiadi bunu
'aibobo faifaina. 3 Tovetumaganavo Anitioki

'wainega, Faulo, Banabasa wata ediavo
taiadi i nawedi 'edeye 1 valovedi i viladi
we'e tomotoganidi i nagoi 'awalawa 'ailuga
'waidiamo, Finisia wata Samelia. Bei mali
tovetumaganavo 'waidie i lu'ivona tomotoga
taunidi kebu Diu yadi nuavilana Yaubada
'waineye faifaina, begaidi matatabudi i sosoana
bwaikina. 4 ®*Tutuyanina i le'wai Ielusalema,
tomata'aulelevo, to'edakumetavo 'au'auveadi,
wata tovetumaganavo matatabudi, Faulo ma
enavo i yogo'ede'ededi ma yadi sosoana. Mulieta

i veifufu 'waidie bani'odi Yaubada i 'ivaisedi
taiadi i folova.

Fita wata Iemesa i veifufu tovetumaganavo
'waidie.

> We'e tovetumaganavo 'ifwaidi, taunidi Falisi
yadi 'aila'a 'wainega, i tovoi i vonedi i vo, Egavo
nuanuadi i na luku Keliso yana 'Aila'a 'waideye,
nagamibunu 'aiboboina'ewai, wata ta na vonedi
ve'etobodanidi basenadiotoga Mosese i veledaga i
na vevematayakeyakedi.”

6Begaidi tomata'aulelevo wata to'edakumetavo

'au'auveadi taiadi i miava'auta bunu 'aibobo 'ana
nuanua i na sivetovetonovi. 7 *Tutuya mana-

manawena naninina faifaina i veveifufu, mulieta
Fita i tovoi i vo, Ekwavo, 'akonadi 'wa 'asetali,
basenadi yau Yaubada i venua'ivineku 'waimiega
bega Iesu Valana 'Atumaina a na lau'age mali
tomotoga taunidi kebu Diu 'waidie bega 'adi fata
i na vetumagana Iesu 'waineye. 8 Yaubada to-
motoga matatabuda yada nuanua i 'asetadi bega
1 veda nuanuana mali tomotoga taunidi kebu
Diu, Iesu 'waineye i na vetumagana. I vedaga
fai 'Anu'anunu 'Atumaina i veledi, basenadi 'ida
bani'odi. 9 'Ida me Diu, wata taunidi kebu Diu,
Yaubada kebu i da lu'idida, fai tomotoganidi i
vetumagana lesu 'waineye, yadi sakona i nu-

atavunidi wata i 'ive'atumaidi. 19 Awale nu-
anuami igodi Yaubada 'wa na silubuya bega

1 na nuasako? 'Akonadi i veda mali tomo-
toga i tauyedi i na vetumagana. Tovetuma-

ganavo kebu ta na lukakadedi 'ida me Diu yada
ve'etoboda vitadi i na ve'ililibuyedi. 'Ai'edi ta na
lulukakadediga, bani'odi venuana vitana ta veve-
vadi, ve'etobodanidi tubudavo wata 'ida kebu

'ada fata ta na evaevadi. 11 ¢Kebu bani'odi ta na
munega. Ta vetumagana Toveimea Iesu yana nu-

akalikaliega i 'ita'ita'ieda sakona 'waidiega bega
ta ve'atumai, wata taunidi kebu Diu bani'odi i
'ita'ita'iedi.”

12 Fita i vona'a'ava, matatabudi kulukulu i
lovogi. Mulieta Banabasa wata Faulo i tovoi i
lu'ivona 'waidie Yaubada 'eba nuavogana wata
'eba nua'ewa i 'idewadi mali tomotoga taunidi

kebu Diu matadie. _ _
13 Tutuyanina i vona'a'ava, nika Iemesa i vo,

Ekwavo a na vonemi. 14 Saimoni Fita ava'ai
'akonadi i voneyeniga, i vona mogitana. I vei-

fufuga Yaubada mali tomotoga taunidi kebu Diu
i nuakalikaliedi wata be'ama 'waidiega 'ifwaidi
1 venua'ivinedi, wata 'Anu'anunu 'Atumaina i
agedi, bega yana tomotoga mogitana. 15 Fita
yana vona i vesala tolu'ivona yadi vona bani'odi
fai basenadiotoga i vona-vagata mali tomotoga
taunidi kebu Diu Yaubada i na ve'ililibuyeni.
16 »Yaubada yana vona i kilumi i vo.

Kini Devida 'ana wauma 'wa da vo yana vanuga
1be'y,

Siwe yau Yaubada a na vilaku a na lufolovi wata
a na vetovoi-vaitugani.

17 A na 'ive'ivauya bega mali tomotoga
matatabudi yau yadi 'Auvea i na lualeku.

Taunidi kebu Diu a venua'ivinediga a golediina
maia bega yaku tomotoga mogitana.”

18 Vonanina 'Auvea yana vona, basenadiotoga i
voneyeni.”

19 Wata Iemesa i vonedi i vo, De'e yau
yaku nuanua. Mali tomotoga taunidi kebu
Diu i nunuaviladiga Yaubada 'waineye, kebu

nuanuaku vita fuedi ta na veleveledi. 20-21 «Sjwe
tomotoga fuedi yada ve'etoboda wata veimea

Mosese 'wainega i 'asetadi fai ta lulu'iawawa-
vebogidi vanuga 'eba miava'auta 'waidie yada
'Aiata Veawai 'aitamogana 'aitamogana 'waidie,
wata 'atamana fuedi 'waidie ta lulu'ageyedi.

Faifainanina lubulubu'ava_ ta na kilumi ta na
vonedi bega 'aisayanidi mali tomotoga yaubada-

vekavekali 'waidie i velomuyediga, kebu i na
'ani'anidi, wata kebu i na ve'avula-'avo'avovo.
Lologa kebuina 'ani, wata 'aisaya 'i'i'idi kebu ina
'anidi fai dayaga bwaikina nagedie.”

Lubulubu i kilumi mali tomotoga faifaidi.

22 Yadi vona i 'a'ava, tomata'aulelevo,
to'edakumetavo ‘'au'auveadi, wata tovetu-
maganavo matatabudi taiadi yadi nuanua
'aitamogana 'wainega, tomotoga 'ifwaidi
1 venua'ivinedi bega i na vetunedi 1 na
nagoi Anitioki Faulo wata Banabasa taiadi.
Tomotoganidi i venua'ivinediga ma 'adi ve'ililibu
ediavo 'waidiega, 'adi wagava Sailasa, wata
Iudasa tamu 'ana wagava Balisaba. 23 Valanina i
kilumiga tomotoganidiinanaweniga'ana nogaya
side bani'odi.

Ie emavo,

'Omi tovetumaganavo kebu Diu 'wa miamiani
Anitioki, 'awalawa Silia, wata Silisia 'waidie.

'Tma emiavo tomata'aulelevo, to'edakumetavo
'au'auveama wata tovetumaganavo, matatabuma
'a vekaiwa 'waimie. 24 ¢Vala 'a nogai tomo-
toga 'ifwaidi 'ama 'aila'a 'wainega i vonemi bun-
umi 'wa na bobodi wata 'ifwaidi me Diu yama

ve'etoboda 'wa na ve'ililibuyedi, 'a nuaniga i
vekaliemi. Kebu nuafoumi i na veviga, 'ima
kebu 'a da vetunedi, taunidi yadi nuanuayega i

vona 'waimie. 25-26 Faifainanina fuema 'a va'auta
'a veifufu yama nuanua 'aitamogana 'wainega,

'ifwaidi tomotoga 'a venua'ivinedi 'a na vetunedi
1 na waia 'waimie. Tomotoganidi i na waiaga
emavo nuafouma Banabasa wata Faulo taiadi,
tomata'aulelenidi 'adi 'ailuga yawaidi i tauyedi
'ada Toveimea Iesu Keliso yana folova faifaina.
27 Bega Iudasa wata Sailasa 'a venua'ivinedi 'a
na vetunedi 'waimie, ava'ai 1 na voneyeniga
wata 'ima ava'ai 'a veifufuyeniga 'adi nogaya
'aitamogana. 28 'Anu'anunu 'Atumaina wata 'ima
yama nuanuana 'aitamogana, veimea vitadi kebu
'a na velemi siwe nuanuama 'ifwaidi ve'etoboda
'wa na ve'ililibuyedi. 29 »'Aisayanidi mali tomo-
toga yaubada-vekavekali 'waidie i velomuyediga,
kebu 'wa na 'ani'anidi, wata lologa kebu 'wa na
'ani. 'Aisaya 'i'I'idi kebu 'wa na 'ani fai dayaga
bwaikina nagedie, wata kebu 'wa na ve'avula-
'avo'avovo. Side bani'odi 'ai'edi ve'etobodanidi
'wa na ve'ililibuyedi yami sauluva i na ve'atumai.

'Asa'aiana yama nuanua 'ana fata 'waimie.

Ieu emavo.”

30 Valanina i kilumi tomotoga i na nagoiga An-
itioki i veledi i naweni. Tutuyanina i le'wai tove-
tumaganavo matatabudi i va'auta bega valanina
i veledi. 311 lu'iawawai, i sosoana bwaikina fai
'aivaita i veluagai. 32 ITudasa wata Sailasa, taunidi
Yaubada yana Vona 'ana tolu'ivonavo i veifufu

manamanawena tovetumaganavo taiadi, yadi ve-
tumagana Iesu 'waineye i kiavefa'alidi wata i ki-
avesosoanidi. 33 Iudasa wata 'ifwaidi tomotoga
1 maiaga Ielusalemega, Anitioki 'Wameye 1 mi-
amiani sai'afo tutuya manamanawena, we'e yadi
tauya 'waineye ediavo i vonanuakalikali 'waidie

mulieta i viladi Ielusalema 'adi tovetune 'waidie.
[34 We'e Sailasa nuanuana i na miamia kebu i da
vilai Ielusalema.]

35 Wata Faulo ma iana Banabasa i miamiani
Anitioki, 'ifwaidi tomotoga taiadi bei i lalau'age
wata iveve 'Auvea yana Vona.

Faulo yana lauvivila 'ana veluga i velamu.

36 Tutuya 'ifwaidi i 'a'ava, Faulo Banabasa
1 voneni i vo, Side beidimo ta na vilada ta
na nagoi 'atamana 'aitamogana 'aitamogana
'waidie basenadi bei 'Auvea yana Vona ta
lau'agega, 'waideamo. Edavo ta na 'isedi ta
na 'asetai yadi vetumagana Iesu 'waineye i

fa'alidi 'alo kebu.” 3738 *Banabasa nuanuana
Ioni Malika taiadi 1 na nago, siwe Faulo i nuani

kebu 'atumainaga bega i vo, Basenadi taiadi ta
folofolova Famifilia 'waineye yada folova kebu
ta da ve'a'avadiga Malika i 'laweda.” 3940 'Adi
'ailuga 1 ve'lkwayekwayega bwaikina begaidi
1 vetawe'eagi, Banabasa Malika i vagavaia i
damana Imula Saifilosi, we'e Faulo Sailasa i

venua'ivineni 'ana 'weabu Mulieta ediavo
'Auvea 'waineye i velu'uiina nuakalikaliedi wata

i na 'isave'avinidi. 411 'a'avana nika Faulo wata
Sailasa i tauya i nagoi 'awalawa Silia wata Silisia

'waidiamo tovetumaganavo yadi vetumagana
Iesu 'waineye i kikiavefa'alidi.

16

Timoti, Faulo, wata Sailasa taiadi i nagoi.
1 *Faulo ma iana Sailasa i nagoi 'atamana

Debi wata Lisitala. Bei tamu_ Iesu 'ana
tovetumagana 'ana wagava Timoti i miamia,

inana tovetumagana vavine Diu, we'e tamana
tomogo Guliki. 2 *Tovetumaganavo matatabudi

Lisitala wata _Ikoniami 'waidie Timoti i
ve'ililibuyeni. 3 Faulo nuanuana Timoti taiadi

I na nago siwe 'atamananidi 'waidie me
Diu i 'asetai Timoti tamana tomogo Guliki,
bununa kebu 'ana 'aiboboga wata natuna

bani'odi. Faifainanina Faulo Timoti bununa
1 boboi bega me Diu i na 'asetai yadi sauluva

i ve'ililibuyedi. 4 ©I 'a'avana, ma fuedie i
nagoi 'atamana fuedi 'waidiamo, Iesu Valana
'Atumaina 1 veveifufuyeni tovetumaganavo
'waidie wata ve'etoboda 1 lu'ivoneyedi bega i na
ve'ililibuyedi. Ve'etobodanidi tomata'aulelevo
wata to'edakumetavo 'au'auveadi basenadi

1 veifufuyedi Ielusalema 'waineye. > Bega
tovetumaganavo 'adi 'aila'avo 'atamana
'aitamogana 'aitamogana 'waidie yadi

vetumagana i vetoketoke wata 'aiata 'aitamogana
'aitamogana 'adi 'aila'a 1 vevebwaika.

Faulo i 'enoneganega Tiloasi 'waineye.
6 “Faulo ma enavo i nagoi 'awalawa Filigia
wata Galetia 'waidiamo, wata igodi Iesu Valana

i da lau'age 'awalawa Eisia nageneye, siwe
'Anu'anunu 'Atumaina i talabodedi. 7 Tutuyanina
i le'wa 'awalawa Maisia lilivaneye, nuanuadi i
na luku 'awalawa Batinia 'waineye, siwe Iesu
'Anu'anununa kebu i da tauyediga. 8 Begaidi
1 viladi i nagoi 'awalawa Maisia lilivaneamo
bega i obu 'atamana Tiloasi. 9 Bei lovane Faulo
1 'enoneganega, tamu tomogo Masidoniayega
1 'iseni i vevelu'ui 'waineye i vo, 'Wa da mai
Masidonia 'wa da 'ivaisema.” 10 Faulo 'ana
'lenoneganega i 'a'avana i tovoi, wata yau™ taiadi
'a 'idewadewa 'a na tauya Masidonia fai yama

nuanua Yaubadaivonema Iesu Valana'Atumaina
'ana lau'age me Masidonia 'waidie.

Lidia yadivetumagana Filifai 'waineye.

11 Tiloasi 'wainega 'a dodoga, tonovina 'a nagoi
'a luku Imula Samotilesi. I 'atai wata 'a dodoga
'a nagoi 'atamana Nefoli bei 'a obu. 12 Wata bega
'a tauya 'agemeamo 'a luku Filifai, 'atamananina
bwaikina 'awalawa Masidonia nageneye, base-
nadi me Loma bei i vila i mia. Bei 'a miamiani
'aiata 'ifwaidi 'waidie.

13 Mulieta me Diu yadi 'Aiata Veawai 'waineye
'atamananina 'a 'iaweni 'a obu ufeye fai 'a nu-
ani bei me Diu yadi 'eba velu'ui. Bei 'a miabui
mosomoso 'waidie, 'a veifufu vevine i va'autaga
'waidie. 14 Vevinenidi 'waidiega tamu vavine
Taiatala 'wainega bonama i nogai. Vavinenidi
'adi wagava Lidia, Yaubada 'ana tove'ililibu we'e
yadi folova kaleko yamoyamoina wata 'ana tu-
tula bwaikina i vevekimwaneyedi. 'Auvea i

'ivaisedi yadi nuanua i magetai bega ava'ai Faulo
i voneyeniga i vetumagana. 15 *Mulieta tau-
nidi wata tomotoganidi yadi vanuga 'ana tomia

matatabudi taiadi i bafitaiso. I 'a'avana i vonema
'ananagoiyadivanugeivo,'Ai'edi'wananuaniga

yau tovetumagana mogitana 'Auvea 'waineye,
'wa na mai yama vanuge bei 'wa na 'eno'enovi.”
Yadilukakada 'wainega 'a nagoi.

Faulo wata Sailasa i yogonidi Filifai 'waineye.

16 Tamu 'aiata 'a nunagoi 'eba velu'ui 'waineye,
tamu vavine tofolova-maimaiga 'a veluagai. Base-
nadi yaiainaiagei bega 'ana fata i na vona-vagata
tutuya i mimai ava'ai i na souyeniga faifaina.
'Ai'edi aitol mani i na veleni i na vona-vagata
ava'ai bola 1 na souyeni 'waineye, we'e manin-
ina bwaikina i 'une'unediga 'ana to'isave'avinavo
i eloeloi. 17 #Tutuya fuedi Faulo wata 'ima i
yoyogo'wailima wata i vevegolegole i vo, De'e to-
motoganidi Yaubada Bwaikaotogina yana tofolo-
vavo. Ava'ai i veveifufuyediga bonadi 'wa na
nogai bega Yaubada i na 'ita'ita'iemi.” 18 %'Aiata
fuedi nagedie i vevegolegole, Faulo i logi bega
1 sivilai yaiaina i talabodeni i vo, Iesu Keliso
'ana wagavayega a vonemu 'u 'awa'a'imu vavine
'wainega.” Faulo i vona'a'ava nika yaiaina i
'awa'a'ia.

19 Vavine 'ana to'isave'avinavo i 'iseni i nuani
kebu wata i na vona-vagata wata kebu 'ana

fata i na 'ai'une yadi mani 'akonadi i 'a'ava.
Begaidi ma yadi nuasako Faulo wata Sailasa
1 'ive'avinidi i yo'edi i nawedi 'atamanafouye

gabemani 'waidie. 20 *Tutuyanina vavine 'ana

to'isave'avinavo Faulo wata Sailasa 1 le'wedi
toveimeanidi Loma 'wainega matadie i vonedi

1 vo, De'e tomotoganidi me Diu, sakona 'adi
to'idewadewa yada 'atamane. 21 Yadi sauluva
i veveda igodi nuanuadi sauluvanidi me Loma ta
talabodediga ta na 'i'idewadi.”

22 Tomotoga fuedi i maia Faulo wata

Sallasa i tovififinedi i velamu i nikenikedi
we'e toveimeanidi gabemani Faulo ma iana

'adi talauma i silabu'idi mulieta tolugaviavo
i veimeyedi i toke i fitalidi. 23 1 toke i
lumadimadiwauwadi, mulieta vanuga 'eba
yogona 'waineye i yatodi, wata to'isave'avina i
voneni i na toke i na sibodedi. 24 Fai bani'odi
1 veimeyeni, begaidi to'isave'avinanina i
bifelefeledi i luku tamu tutudaba 'waineye
vanuga 'eba yogona kamwaneye, wata 'agedi i
vetutufwasedi 'ai vitadi 'waidiega.

Faulo ma iana 'adi to'isave'avina i vetumagana
Iesu 'waineye.

25 #L,ovana 'ana utukamwana 'waineye, Faulo
wata Sailasa i vevelu'ui wata 1 lei-subisubia
Yaubada 'waineye, mali tomotoga yogoyogonidi
i noganogai bonadi. 26 Nika tutuyanina 'waineye
yoyoyo bwaikina i yue vanuga 'eba yogona
matatabuna wata 'ana 'ogola taiadiifeto. Saiboda
matatabuna i 'aniyavudi wata bulava kainumu
1 'anidabadi tomotoga yogoyogonidi nimadiega.
27To'isave'avinai'isa, saiboda matatabunai'isedi
yavuyavudi yana nuanua i vo 'ako, Tomotoga

yogoyogonidi 'akonadiive'aladegadega,” begaidi
yana kefata i 'ewai igodi taunina i da luvewafai.t
28 Siwe Faulo i ta'ala i vo, Taunimu kebu 'u na

'ivekokovimu. 'Ima matatabuma side'e.”
29 Bega vanuga 'eba yogona 'ana to'isave'avina

i vegole mageta i na mieni, i lilide i luku 'waidie
ma yana tatava wata ma yana ve'ililibu i
be'u Faulo wata Sailasa matadie. 30 Mulieta
to'isave'avinanina Faulo wata Sailasa 1 vonedi
taiadi i souyedi vanuga 'eba yogona 'wainega i
velutoliedi i vo, Yaku 'auveavo, ava'ai a na vai
bega 'ita'ita'i a na veluagai?” 311 voneni i vo,
Ma yamu vetumagana taunimu 'u na tauyemu
Toveimea Iesu 'waineye 1 na 'ita'ita'iemu,
'omu wata yamu 'aila'a.” 32 Mulieta 'Auvea
yana Vona i veifufuyedi 'waineye wata yana
vanuga 'ana tomia 'waidie. 33 ®Bola lovana
siwe 1 veifufu'a'avana, vanuga 'eba yogona
'ana to'isave'avina 1 vagavaidi 1 nawedi 'adi
kini'ona i lekoadi mulieta taunina wata yana

'aila'avo taiadi i bafitaiso. 341 'a'avana Faulo wata
Sailasa i nawedi yana vanuge 'ani'ani i veledi i

'ani. Fai to'isave'avinanina ma yana 'aila'avo i
vetumagana Yaubada 'waineye, faifainanina i

sosoana bwaikina. o ) o
35 'atai, toveimeanidi Loma 'wainega filisi-

mani i vonedi i vo, 'Wa na nagoi vanuga 'eba
yogona 'ana to'isave'avina 'waineye 'wa na vo-
neni bega Faulo wata Sailasa i na 'etoyavudi.”
36 Filisimani i nagoi to'isave'avina i voneni i
'a'avana to'isave'avinanina i nago Faulo ma iana

T 16:27: Me Loma yadi sauluva, 'ai'edi tomotoga yogoyogonidi i

1 vonedi i vo, Toveimeanidi Loma 'wainega i
veimeaga a na 'etoyavumi. Bega 'asa'aiana 'wa
na nagoi, kebu 'wa na kolologa.” 37 »Siwe Faulo
filisimani i vonedi i vo, 'Ima kebu tamu yama
sakona lamuna i da veluagaiga wata kebu i da
tauyema 'a da vonayavuga, we'e i fitalima 'aila'a
matadie wata i bifelefelema 'a luku vanuga 'eba
yogona 'waineye. 'Ima Loma 'ana tomotoga yama
gabemani sauluvanidi i talabodedi. Wata 'asiau
igodinuanuadiinavetunema givagivayega. Kebu

tamu sai'afo i da lubwaineni. Toveimeanidi i
lubwainedi taunidi i na maia bega i na vetunema

'ananagoi.”

38 Bega filisimani i viladi i nagoi Loma
toveimeavo 'waidie Faulo bonana i lu'ivoneyeni.
Tutuyanina i nogai i nuani Faulo wata Sailasa
taunidi mogitana Loma 'ana tomotoga begaidi
i kololo. 39 Faifainanina toveimeanidi i nagoi
Faulo ma iana 'waidie ma yadi bunumayaga
1 vonave'ililibu fai kebu tamu yadi sakonaga i
nike-maimaigidi. Mulieta vona bikanega Faulo
wata Sailasa i vonedi nuanuadi yadi 'atamana
i na 'laweni. 40 Bega Faulo wata Sailasa i tovoi
1 souyedi vanuga 'eba yogona 'wainega i nagoi
Lidia yadi vanuge. Bei tovetumaganavo fuedi
i veluagadi i 'ivaisedi velu'ase'aseyega, mulieta
yadi'atamana i 'iaweni.

17

Faulo ma enavo i nagoi Tesalonaika.

1 “Faulo ma enavo Filifaiega i tauya i
nagoi 'atamana ‘'ailuga 'waidiamo, Amififoli
wata Afolonia, mulieta i le'wai Tesalonaika,
ava'aibe bei Diu yadi 'eba miava'auta 'waineye.
2 oYana sauluvanina bani'odi Faulo i nago
'eba miava'autanina 'waineye, wata bei 'Aiata
Veawai ‘'aitonu 'waidie tomotoga taiadi i
ve'ikwayekwayega Yaubada yana Buki 'wainega.
31 kiavemageta wata i veve Iesu Keliso faifaina
veviga 1 veluagaiga i lubwaineni, siwe mulieta
1 tovoi-vaitugana wafayega. Wata Faulo i
vonedi 1 vo, Tomogonina Iesu kumanina
a lulu'ivoneyeniga 'waimie, taunina Keliso
Yaubada 'ana Venua'ivina.” 4 Tomotoga 'ifwaidi
yana veifufu faifaina i ve'awamogitana bega
Faulo wata Sailasa 'adi 'aila'a 'waineye i luku.
Tovetumaganavonidi me Guliki fuedi Yaubada
'ana tosubisubia, 'ifwaidi vevine 'adi wagava
bwaikidi, wata 'ifwaidi me Diu.

5 Tutuyanina me Diu i 'iseni tomotoga
fuedi Faulo yana vona 1 vetumaganedi i
ve'unumagigiedi, faifainanina Diunidi i nagoi
'atamanafouye toveyaba-'avo'avovo 1 goledi
i veifufu taiadi. I 'a'ava mulieta i nagoi 'adi
'aila'a i laugogona bega i daba i maia 'atamana
matatabuna 1 veadagi nuanuadi Faulo wata
Sailasaina'ive'avinidiina miedi'aila'a bwaikina
matadie 1 na nikedi. Yadi nuanua i vo 'ako,
Daisoni yana vanuge i miamiani,” bega i nagoi
vanuganina 'waineye, saiboda i tutuwealidi
siwe Faulo ma iana kebu i da veluagadiga.

6 oFai kebu i da veluagadiga, Daisoni wata
'ifwaidi tovetumaganavo i 'ive'avinidi i yo'edi
1 nawedi 'atamana 'ana toveimeavo 'waidie
ma yadi vegolegole i vo, Faulo ma enavo

to'ivesako 'awalawa matatabuna 'waidie wata
1 maia yada 'atamane i vevesauluva-sakoina.

7 *Tomotoganidi Daisoni 'ana wakawaka. 'Ida
me Loma yada veimea, yada kini 'aitamogana
Sisa ta veve'ililibuyeni, siwe tomotoganidi yada
veimea 1 geugeuya 1 vonavona tamu Kkini ta
na subisubiai 'ana wagava Iesu.” & Vonanina

faifaina toveimeavo wata 'aila'a bwaikina ma
yadi kamogala i toke i vegolegole. 9 Gabemani

Daisoni ma enavo 'waidiega mani 1 'ewai, igodi
yadi sakona tutulina, mulieta i vonedi i nagoi.

Faulo ma enavo igodi i da nikedi Belia 'waineye.
10 Jesu 'ana tovetumaganavo 'atamananina
'waineye i kololo Faulo wata Sailasa faifaidi, bega
lovane i vetunedi i nagoi Belia. Tutuyanina i
le'wai i nagoi Diu yadi 'eba miava'auta 'waineye
bei i veifufu tomotoga 'waidie. 11 *Me Belia

nuadi 'anibwekabwekadi kebu bani'odi me
Tesalonaika. Ma yadi sosoana Faulo yana vona i

nogai bega nuadi i magetadi. 'Aiata 'aitamogana
'aitamogana Yaubada yana Buki i lulu'iawawa
nuanuadi 1 na 'asetai Faulo 1 vona mogitana
'alo kebu. 12 *Me Diu fuedi Faulo yana vona i
vetumaganeni, 'ifwaidi me Guliki iaveta wata
'ifwaidi vevine Guliki 'adi wagava bwaikidi.

13 »Tutuyanina me Diu i miamianiga Tesa-
lonaika vala i nogai Faulo Yaubada yana Vona

i lulu'ageyeni Belia 'waineye, i maia i veifufu
tomotoga 'waidie nuadi 1 'anidi i vo, Faulo i
vevekaliemi,” bega ma yadi nuasako ma fuedie
nuanuadi Faulo i na nikei. 14 Tutuyanina tove-
tumaganavo yadi nuanua i 'asetai, Faulo i vo-
neni bega tomotoga 'ifwaidi taiadi i nagoi bale-
baleye, we'e Sailasa wata Timoti i miamiani Belia.
15 Tomotoganidi Faulo taiadi i obuga balebaleye
ma fuedie i dodoga i nagoi 'atamana Adeni bei
Faulo i valovei. Mulieta bega i viladi i nagoi
Belia Faulo yana vona i lu'ivoneyeni Sailasa wata
Timoti 'waidie nuanuana i na yogo-matayo'o i
lulukamasedi Adeni.

Faulo ive Adeni 'waineye.

16 Tutuyanina Faulo i lulukamasedi Sailasa
wata Timoti, yana yaba 'waineye kumaea fuedi i
'isedi me Adenii'idewadi, i nuavita tomotoganidi
faifaidi fai ma yadi subia 'waidie i 'odu'odu.
17 Faifainanina 'eba miava'auta 'waineye me Diu
taiadi i ve ikwayekwayega wata mali tomotoga

taunidi kebu Diu Yaubada 'ana tosubisubia. Wata
'aiata 'altamogana 'aitamogana 'atamanafouye,

toyaba taiadi i veve'ikwayekwayega. 18 'Ifwaidi
to'aseta i nagoi Faulo taiadi i veifufu, to'asetanidi
'adi 'aila'a 'ailuga i goledi Efikuliani wata Sitoika.
'Ifwaidi i vo, Faulo nuana i lugaugauya kebu
1 da nuanua mulieta 1 da vonavona,” we'e
'ifwaidi i vo, Voke i vonavona mali tomotoga yadi
yaubadavo faifaidi.” Tomotoganidi i vonaga fai
Fauloilalau'age Iesu faifaina wata tovi-vaitugana
wafayega faifaina.

19-21Me Adeni wata 'adi wakawaka yadi nuanua
bwaikina tutuya matatabuna nani 'ivau'avadi i
na veveifufuyedi wata i na noganogaidi. Begaidi
Faulo i naweni Aliofago Kaniselo 'waidie i voneni
1 vo, Nuanuama 'a na 'asetai yamu ve 'ivauna
wata ava'ai 'u vonevoneyeni. Yamu ve 'ifwaidi
'a bavuyedi wata nuama i voganidi. 'Adi nuanua
'waimeye 'u na kiavemagetadi.”

22 Faulo i tovoi Aliofago Kaniselo matadie i vo,
'Omi tomotoga Adeni, a 'isemi nuanuami bwaik-
ina 'wa na vetotafalolo yami yaubadavo 'waidie.
23 A yabayaba yami 'atamane a 'isedi yami 'eba
'odu 'aitamogana 'aitamogana, wata tamu 'eba
velomu a veluagai. 'Eba velomunina 'waineye
kiluma a 'iseni 'ana nogaya side bani'odi.

TAMU YAUBADA KEBU 'A DA 'ASETAIGA
FAIFAINA. o _
Yaubadanina 'wa subisubiaiga siwe 'wa

bavuyeni, kumanina a lulu'ageyeni 'waimie.
24 oYaubadanina fwayafwaya wata nani
matatabuna nageneye i 'eno'enoviga i 'idewadi,
abama wata fwayafwaya 'adi Toveimea. We'e
tomotoga vanuga 'eba velu'ui nimadiega i yogoni
kebu yana 'eba miaga. 25 Tomotoga kebu 'ada
fata tamu ava'ai ta na 'idewai ta na veleni,
fai nani matatabuna nimanega i souyedi wata
yawaida lamuna. 26 ®*Nagami Yaubada tamu
tomogo 'ana wagava Adama i 'idewai, mulieta
tomia fwayafwaya fuedii souyedi 'wainega, wata
iluveyavulidi fwayafwaya matatabuna 'waineye
1 miamiani. Bola tomotoga kebu i da 'idewadiga,
nagami 'aila'a 'aitamogana 'aitamogana yadi

'eba mia wata yadi tutuya i yatodi. 27 *Yaubada
tomotoga i 'idewadi i na lualeni, wata 'ai'edi i
na vo, 'A na veluagai,” i na 'abitufa voke i na
veluagai. Siwe Yaubada kebu 'ani'iega, lilivadeye.
28 Basenadi tamu tomogo vonanina faifaina i
veifufuivo,

Fai yawaida i veleveleda ta fetofeto wata ta
miamiani lilivaneye.”

Wata vonanina faifaina yami lei i kilumiivo,

'Ida wata natunavo.”

29 oFai 'ida Yaubada natunavo, kebu ta na vo
'ako, Yaubada bani'odi kumaea todabi ma yana
'aseta 'ana kilukiluma Kkileu, siliba, 'alo golida
'waidiega.” 30 Basenadi Yaubada kebu i da lu-
vematavulogimi fai yami bavu 'wainega kumaea
'wa dabidabidi 'waidie 'wa 'odu'odu, siwe 'asiau i
veimea tomotoga matatabuna i na nuaviladi yadi
sauluva sakoidi 'waidiega. 31 #Fai 'akonadi tamu
'aiata Yaubada i venua'ivineni tomia fwayafwaya
matatabuda ta na vonayavuga mataneye i na
veimeyeda faifaina. We'e yana veimeanina tamu
tomogo 'akonadi i venua'ivineni 'wainega i na
mai, wata yana veimea tonovina fai yada sauluva

1 'aseta-dewadi. 'Akonadi i veda bani'odi i1 na
'idewai fai tomogonina Iesu i sivetovoi-vaitugani

wafayega.”

32 Tutuyanina tomotoga i nogai Faulo i von-
avona tovi-vaitugana wafayega faifaina, 'ifwaidi
i sidibidibieni, we'e 'ifwaidi i vo, Tamu tu-
tuya 'ima nuanuama wata 'u na veveifufuyeni
'waimeye.” 33 Mulieta Faulo 'eba miava'auta i

'iaweni. 34 Tomotoga 'ifwaidi i vetumaganeni i
nagoi Faulo 'waineye. Tomotoganidi 'waidiega
tamutomogo Aliofago yadi kaniselo 'wainega'ana
wagava Daionosiasi, wata tamu vavine 'adi wa-
gava Damali.

18

Faulo ma enavo i nagoi Kolinita.

1 Faulo i souyeni Aliofago Kaniselo 'wainega,
mulieta Adeni i 'laweni i nago 'atamana Kolinita.
2-3sTutuyanina 'waineye, me Loma yadi toveimea
bwaikaotogina Sisa Kaladiu i veimea me Diu
matatabudi 'atamana Loma i na baileni, i na
nagoi mali 'awalawa 'waidie. Bega tamu Fonito
tomogina 'ana wagava Akwila ma yana vavine
Filisilaitovoiinago Kolinita. Bei Fauloiveluagadi
'waidie 1 miamia yadi vanuge, ma fuedie 'aisaya
bunudi i 'iagiagila lau'weta faifaidi, bega mali
tomotoga i na kimwanedi. Folovanina basenadi
Faulo yana folova. 4 Me Diu yadi 'Aiata Veawai
'aitamogana 'aitamogana 'waidie, Faulo i luku-
luku yadi 'eba miava'auta 'waineye, me Diu wata
Guliki taiadi i veve'ikwayekwayega, nuanuana
matatabudi i na vetumagana Iesu 'waineye.

5 ©Faulo i miamia Kolinita, nika Sailasa wata
Timoti i le'wai Masidonia 'wainega. Tutuyan-
ina 'waineye Faulo 'iagiagila i baileni, yana tu-
tuya matatabuna i tauyeni i lalau'agemo wata
i veve lesu faifaina, taunina mogitana Keliso,

Yaubada 'ana Venua'ivina. ¢ ¢Me Diu fuedi
yanavonaivedumwe'ai'aieniivona-awadamana

Faulo 'waineye, bega 'ana kaleko i sibutubutuya
fwayafwaya i na 'anita'idi matadie, yadi 'eba 'isa
kebu wata bei i na lalau'age. Wata i vonedi i vo,
'Omi taunimi, yau kebu. 'Ai'edi ma yami sakona
'wa na luku 'ai-'ala'alase, kebu 'wa na 'uvanikuga.
'Asa'aiana, tutuya de'e a na bailemi a na lalau'age
mali tomotoga kebu Diu 'waidie.”

7 Begaidi i tovoi i 'ilawedi i nago Taito Iusito
yana vanuge bei i miamia. Tomogonina kebu
Diu, siwe Yaubada 'ana tosubisubia, we'e yana
vanuga, 'eba miava'auta lilivaotogineye. 8 'Eba
miava'autanina 'ana to'edakumeta 'ana wagava
Kilisifasi ma yana 'aila'a matatabudi i vetuma-
gana Toveimea lesu 'waineye. Wata tomotoga
fuedi Kolinita 'waineye Vala Iesu faifaina i nogai
i vetumagana wata i bafitaiso.

910 oTamu lovane 'Auvea i souyeni Faulo
'waineye 'wa da vo 1 da 'enoneganega i voneni
1 vo, Yau 'amu 'weabu bega kebu 'u na kolologa
tomotoga 'waidie. 'U na veveifufu Vala 'Atumaina
faifaina, kebu 'u na 'ailove. Kebu tamu aitoi 'ana
fata i na nikemu fai fuedi'atamana de'e 'waineye
yaku tomotoga.” 11 Faulo 'Auvea yana vona i
nogai begaidi i miamia malamala 'aitamogana
wata weta'i 6, tomotoga 'waidie i veve Yaubada
yana Vona.

Gabemani Faulo i 'ivaiseni. . _
12 Tutuyanina Galio i vetoveimea Guliki yadi

'awalawa 'waineye, me Diu fuedi yadi nuanua
'aitamogana 'wainega i tovoi Faulo i 'ive'avini 1
mieni 'eba vonayavuga 'waineye. 131 vo, Tomogo

de'e nuanuana i na lukakadeda bega Yaubada ta
na subisubiai, siwe kebu yada sauluva bani'odi
yada veimea i geugeudi.” 14 #Faulo igodi i da
veifufu, nika Galio ma yana nuasako i veifufu-
matayo'o me Diu 'waidie. I vo, 'Ai'edi Faulo sai'afo
i da vekali wata 'ai'edi tamu yana sakona bwaik-
ina i lubwaineni bonami a da nogai. 15 We'e kebu
'wa da ve'ikwayekwayega me Loma yama veimea
faifaidi, 'wa ve'ikwayekwayega-maimaiga nani
siaidi faifaidi, bani'odi wagava, vona, wata yami
ve'etoboda-'avo'avovo. Yau naninidi kebu 'adi
toveimea, 'omi taunimi.” 16 Bega tolugaviavo i
vonedi tomotoganidi i sogiedi 'eba vonayavuga
'wainega. 17 I sousouyedi nika yadi 'eba mi-
ava'auta 'ana to'edakumeta 'ana wagava Sosideni
iveluagai,i'ive'avini bei vanuga 'awaneye i nikei.
Galio 1 'isedi kebu tamu sai'afo i da 'ikasikasisi
faifaina.

Faulo ivilai i nago Anitioki.
18 'Ajata fuedi nagedie Faulo i miamia Kolinita
tovetumaganavo taiadi. Yana tauya 'waineye
enavo 'waidie i 'alanuai, mulieta i nago 'atamana

Senikilia. = Basenadi Faulo i vona'awaufaufa
Yaubada 'waineye tamu nani faifaina bega

yana tugusa nava'auna kebu i na boboi bani'odi
Diu yadi sauluva. Bei Senikilia 'waineye,
vona'awaufaufanina 'ana tutuya i 'a'ava, begaidi
nava'auna i boboi. Mulieta Akwila ma yana
vavine Filisila taiadi i nagoi tamu waka i
veluagai 1 nunago Silia, bei i dodoga 1 nagoi.
19-21 »Tutuyanina i luku Efeso, Faulo i nago Diu

yadi 'eba miava'auta 'waineye i luku taiadi i
ve'ikwayekwayega. I voneni nuanuadi taiadi
sai'afo 1 na yogomia siwe kebu i da nogaya.
Tutuyanina i tautauya i vonedi i vo, 'Ai'edi
Yaubada nuanuana, a na vilaku a na mai 'waimie,
we'e 'ai'edi kebu nuanuana, kebu a na maiga.”
Efeso 'waineye, bei Akwila ma yana vavine i
'tawedi Faulo 'aisena i dodoga i nago Sisalia.

22 Tutuyanina i le'wa i laka Ielusalema tovetu-
maganavo 1 'isedi wata taiadi i veifufu. 'Aiata
'ifwaidi i 'a'ava, mulieta i 'lawedi i nago Ani-
tioki. 23 Tutuyanina Anitiokiega i tauya i nago
'atamana fuedi 'waidiamo 'awalawa Galetia wata
Filigia nagedie. Tovetumaganavo 'adi 'aila'a
'aitamogana 'aitamogana i fogedi taiadi i vevei-
fufu bega yadi vetumagana i na vetoketoke.

Faulo yana lauvivila 'ana vetonu i velamu.

243Tamu tomogo Diu 'ana wagava Afolosa, 'ana
tuvada 'atamana Alekisanidilia Itifita nageneye i
mai Efeso bei i miamia. Tomogonina yana lau'age
'adi nogaya 'atumaidi wata Yaubada yana Buki i
'aseta-'atumaia. 25 *Tutuyanina i miamia Itifita
nageneye Ioni Tobafitaiso ifufuna i nogai wata
Iesu Valana 'Atumaina i vetumaganeni. Ma yana
toketokena wata ma yana sosoana i veveifufu
Iesu faifaina wata ve tonovina 'wainega i veve
tomotoga 'waidie, siwe Ioni yana bafitaiso 'aisena
i'asetai. 26 Tamu tutuya ma yana venuafoufa'ala i
lalau'age me Efeso yadi 'eba miava'auta 'waineye
nika Akwila ma yana vavine i nogai. Bega i
vagavaia i naweni yadi vanuge nani matatabuna

Yaubada yana 'Eda'eda faifaina i veifufu-deweni
'waineye.

27 Afolosa nuanuana i na nago me Guliki
yadi 'awalaweye, bega tovetumaganavo Efeso
'wainega lubulubu i kilumi 'ana awave'atumai
faifaina ediavo me Guliki 'waidie, Afolosa i

na 'isave'avini faifaina. We'e me Guliki fuedi
basenadi Yaubada ma yana nuakalikali i 'ivaisedi

bega 1 vetumagana lesu 'waineye. Tutuyanina
Afolosa i le'wa, tomotoganidi i veluagadi bega
yana lau'age 'wainega yadi vetumagana i
vetoketoke. 28 %'Ajla'a bwaikina matadie, Diu
taiadi i ve'ikwayekwayega Yaubada yana Buki
'wainega mogitana i ve Iesu taunina Keliso,
Yaubada 'ana Venua'ivina, we'e me Diu kebu
'adi fata yana vona i na tutuli.

19

Faulo i lau'age Efeso 'waineye.

1%Tutuyanina Afolosa i miamia Kolinita, Faulo
'awalawa Galetia wata Filigia kamwadiamo 1
nago Efeso i le'wa bei Iesu 'ana tovetumaganavo
i veluagadi. 2#®Faulo i velutoliedi i vo, Tutuyan-
ina 'wa vetumagana lesu 'waineye, 'Anu'anunu
'Atumaina i agemi 'alo kebu?” Yana velutoli
1 tutuli 1 vo, 'Anu'anununina 'Atumaina ava'ai?
Kebu tamu sai'afo 'a da 'asetaiga.” 3 Wata
Faulo i vo, Vetuma tutuyanina 'wa bafitaiso,
aitol yana ve 'waineye 'wa vetumagana?”’ I

vo, Ioni Tobafitaiso yana ve 'waineye 'a vetuma-
gana.” 4 ®Faulo i vonedi i vo, Basenadi tomo-
toga yadi sakona i vedumwe'ubu'ubusedi, Ioni
1 bafitaisodi yadi nuavilana Yaubada 'waineye
'ana tugusa. Siwe wata Ioni i vonedi i vo, Bola
tamu tomogo i mimai, taunina Iesu 'wa na ve-
tumaganeni.” 5 Faulo yana vona i nogai bega
tovetumaganavonidi wata i bafitaiso Iesu 'ana
wagavayega. 61 'a'avana, Faulo nimana i ya-
toi 'waidie bega 'Anu'anunu 'Atumaina i agedj,
nika 'Anu'anunu 'Atumaina yana 'alavelevelena
'wainega i vonavona, bonanidi basenadi kebu
1 da 'asetadiga 'waidiega, wata Yaubada yana
Vona i lu'ivoneyeni. 7 Tomotoganidi 'Anu'anunu
'Atumaina i agediga matatabudi bani'odi 12.

8Weta'i'aitonu nagedie Faulo i lukuluku me Diu
yadi 'eba miava'auta 'waineye ma yana venuafo-
ufa'ala tomotoga taiadi i ve'ikwayekwayega. Nu-
anuana bwaikina Yaubada yana veimea tomotoga
'waideye me Diuina 'aseta-'atumaia wata ina ve-
tumaganeni. 9 #*Siwe 'ifwaidi nuadi i 'amalakibu
kebu nuanuadi i na vetumagana, 'aila'a matadie
1 vona-awadamana Toveimea Keliso wata yana
'Eda'eda tomotoga faifaida 'waidie. Faifainanina
Faulo ma enavo tomotoganidi i 'lawedi i nagoi
Tilanasa yana vanuga sikulu 'waineye, bei 'aiata
'aitamogana 'aitamogana i veve 'waidie. 10 Faulo
1 veve malamala 'ailuga nagedie, bega me Diu
wata mali tomotoga matatabudi i miamianiga
'awalawa Eisia nageneye Toveimea Iesu Valana i
nogai.

Sikiva natunavo igodi nuanuadi i na vona ya-
iaina ina'awa'a'idi.

11 »Yaubada Faulo i 'ivaiseni bega 'eba
nuavogana wata 'eba nua'ewa 1 'i'idewadi.
12 %Faulo kebu yogo 'wainega i da 'ive'atumaiga,
siwe 'ai'edi tovetumaganavo 'ifwaidi nuanuadi
1 na 'ive'atumai, Faulo 'ana kaleko i veleveledi
1 nunaweni bega toviga kalekonina 'wainega
1 'a'abitonovidi i1 veve'atumai wata yaiaina i
'a'awa'a'idi.

13 We'e 'ifwaidi me Diu tokweli kebu i da ve-
tumagana Iesu 'waineye siwe taunidi yadi nuan-

uayega 'atamana fuedi 'waidie i nunagoi i von-
avona yaiaina i 'a'awa'a'idi. Yadi nuanua i vo,
'Ai'edi Iesu 'ana wagava ta na 'inanai, bonada
kasikasisina.” Begaidi tomotoga yaiaina i agediga
i vonevonedi i vo, Tomogonina Iesu faifaina
Faulo i vevega, 'ana wagavayega a vonemi 'wa
'awa'a'imi.” 14 Tamu me Diu yadi tovelomu
'adi to'edakumeta 'ana wagava Sikiva natunavo
matatabudi 7 wata de'e bani'odi i vonavona ya-
iaina i'a'awa'a'idi. 15 #Siwe tutuyanina Iesu 'ana
wagava 1 'inanai, yaiaina i vonedi i vo, Iesu a
'asetai wata Faulo, siwe 'omi egavo?” 16 Bega
tomogonina yaiaina i ageiga i tovoi tomotoganidi
'adi 7 i'ive'avinidi i toke i nikedi. 'Adi kaleko i sil-
abulabu'idi bega ma 'adi dayaga i ve'aladegadega
konekonedi.

17 Me Diu wata mali tomotoga fuedi i miami-
ani Efeso, vala i nogai i ve'alakolokololo be-
gaidi Toveimea Iesu 'ana wagava i ve'ililibuyeni
bwaikina. 18 Iesu 'ana tovetumaganavo fuedi

1 maia ediavo tovetumaganavo matadie yadi
sakona 'waidiega i nuaviladiga faifaidi i lu'ivona.
19 &We'e 'ifwaidi taunidi basenadi tovebalau, tok-
weli wata tolu'afo'a, yadi yogo wata 'adi 'afo'a 'adi
buki bei i kilumidiga i va'augidi 'atamanafouye i
kabunidi. Bukinidi 'adi tutula i lu'iawawadi lubu-
lubu 50,000.* 20 Naninidi valadi tomotoga fuedi
i'asetai bega Iesu Valana 'Atumaina i vebwaika i
nago mali tomotoga 'waidie bega 'ifwaidi wata i
vetumagana Iesu 'waineye.

Me Efeso i daba Faulo faifaina.

21 »'Adi 'afo'a 'adi buki wata yadi yogo i
kabunidi i 'a'avana, Faulo i nuanua nuanuana
1 na nago 'awalawa Masidonia wata Gulisi
'waidiamo bega i na nago Ielusalema. Wata Faulo
i vo, Ekwavo Ielusalema 'waineye a na fogedi,
mulieta a na nago Loma.” 22 Begaidi Faulo 'ana
to'aivaitavo 'adi wagava Timoti wata Elasitasi i
vonediikumeta Masidonia, we'e taunina sai'afo i
yogomia 'awalawa Eisia bola i na nago.

23 Tutuyanina 'waineye tomotoga fuedi
Efeso 'waineye i vetumagana Iesu 'waineye,
faifainanina mali tomotoga i nuasako bwaikina

'waidie. 24 Yadi nuasako lamuna side bani'odi.
Efeso 'waineye tamu yaubada-vekavekali 'ana

wagava Daiana tomotoga ma yadisubiai'odu'odu
'waineye bega 'ana tosubianidi vanuga 'eba
velu'ui bwaikina i yogoni faifaina. We'e tamu
tomogo 'ana wagava Dimitilasi siliba i dabidabidi

vanuga 'eba velu'uinina 'ana 'isa'isa bani'odi.
Tomotoga 1 kimwakimwanedi 'waidie i 'odu'odu
bega Dimitilasi ma 'ana to'aivaitavo mani
bwaikina i veveluagai. 25 Tomotoga fuedi Daiana
i baibaileni Iesu 'waineye i vevetumagana,

faifainanina to'idabidabi matatabudi Dimitilasi i
goleva'augidi i vonedi i vo, Ekwavo, 'akonadi 'wa

'asetai yada folova de'e 'wainega mani bwaikina
ta veveluagai. 26 *Siwe kumanina Faulo yana
sauluva 'akonadi 'wa 'iseni wata 'wa nogai 1
vonavona Daiana wata yada yaubadavo kebu
yaubada mogitana fai tomotoga nimadega ta
'idewai. We'e de'e bei Efeso 'waineye, wata
'awalawa Eisia sai'afoga matatabuna nageneye,
fuediive'awamogitana Faulo yana vona faifaina.
27 A kololo i na nunago yada folova i na 'ivesakoi
bega mani ta veveluagadiga i na 'ailove, wata
yada yaubada Daiana faifaina a kololo. Taunina
me Eisia wata tomia fwayafwaya matatabudi i
subisubiaiga voke yana toketokena i na mwea
wata yana vanuga 'eba velu'ui i na venani-

'avo'avovo.” ) )
28 Fuedi i nogai yana vona ma yadi nuasako

i vegolegole i vo, 'Ida me Efeso yada yaubada
Daiana toketokena.” 29 “Bega tomotoga
'ifwaidi i nogai wata bani'odi i vegolegole
'atamananina matatabuna bani'odi 'oluga.
Tomotoga matatabudi i ve'ililide i nagoi yadi
'eba miava'auta 'waineye, Faulo 'ana 'weabu
'adi 'ailuga Masidonia 'wainega 1 'ive'avinidi
1 nawedi, 'adi wagava Gaiasa wata Alisitako.
30 Faulo taunina nuanuana matadie i na veifufu,

% 19:26: Fol17:29 % 19:29: Fol 27:2

siwe tovetumaganavo i kololo i talabodebodeni.
31 Wata Faulo enavo 'ifwaidi, taunidi gabemani,
vala i vetunei 'waineye i vo, Kebu nuanuama 'eba
miava'auta 'waineye 'u na lukuga.”

32 'Eba miava'autanina nageneye tomotoga
'ifwaidi i vevegolegole nani 'aitamogana faifaina,
wata 'ifwaidi i vevegolegole nani tulidi tulidi
faifaidi, we'e sai'afo matatabudi yadi va'auta
lamuna kebu i da 'asetaiga. 33-3¢ Me Diu tamu
tomogo 'ana wagava Alekisana i lukakadeni
1 tovoi 'aila'a matadie. 'Aila'anidi i 'iseni i
vo, Voke kumanina, taunina daba lamuna.”
Tomogonina igodi i da ve'ewa matadie wata
nuanuana nimanega i na talabodedi i na ve'wada
siwe tutuyanina i 'isa'inanai taunina tomogo
Diu, Daiana 'waineye kebu i da subisubiaga, ma
yadi nuasako i vegolegole bonadi bwaikinega
'awasasa 'ailuga nagedie i vo, 'Ida me Efeso yada
yaubada Daiana toketokena.”

35 Mulieta kaniselo yadi kalaka 'ana fata
'aila'a i talabodedi bega i tovoi matadie i vo,
Ekwavo me Efeso, 'wa ve'wada a na vonemi.
Yada 'atamana nageneye yada yaubada Daiana
toketokena yana vanuga 'eba velu'ui wata
yana kileu tabu basenadi i 'anita'ia abamega
ta 'l'isave'avinidi. Wata tomotoga matatabudi

nani de'e i 'asetai. 36 Kebu tamu aitoi 'ana fata
1 na awave'eve'eweni naninidi yada 'atamane

1 'eno'enovi, bega 'asa'aiana 'wa 'ailove, kebu
'wa na lu'avo'avovo nagami 'wa na venua'ivina-
'atumai. 37 Faulo enavo kebu yada yaubada i da
awavesakoyeniga wata kebu i da vainagoga yada
vanuga 'eba velu'ui 'wainega siwe 'wa 'ive'avina-

maimaigidi 'wa miedi. 38 'Ai'edi Dimitilasi ma
yana tofolovavo nuanuadi tamu tomogo i na
vevitai, 'adi fata i na naweni 'eba vonayavuga
'waineye bei toveimea matadie i na vonayavuga.
39 We'e 'ai'edi 'omi kebu ma yami sosoana wata
tamu nuanua 'waimie, yada toveimea gabemani
'adi fata tomotoga matatabudaina goleva'augida,

nuanuananina ta na sivetovetonovi. 40 'Asiau 'wa
daba, faifainanina voke Loma gabemani veimea

vitana i na veleda. Bani'odi ta na veifufuyedi fai
yami daba kebu lamunaga? 41 'Asa'aiana, 'wa
'ailove. 'Wa nagoi yami vanuge.”

20

Faulo ma enavo i nagoi Masidonia wata Gulisi.

1 Tomotoga yadi nuasako i 'a'ava i nagoi yadi
vanuge, mulieta Faulo tovetumaganavo 1 gol-
eva'augidi i velu'ase'asedi wata i kiavefa'alidi. I
'a'avana i 'alanuai 'waidie i 'lawedi i nago Masi-
donia. 2'Awalawanina 'waineamo i nunago tove-
tumaganavo 'adi 'aila'a 'aitamogana 'aitamogana
1 'ivaisedi yadi vetumagana i vetoketoke yana
lau'age 'wainega, mulieta i nago ile'wa 'awalawa
Gulisi. 3-4 »Bei weta'i 'aitonu nagedie i miamia
mulieta 1 'idewadewa igodi wakeamo i da nago
Silia, siwe vala i nogai me Diu 'ana laugiva 'ana
'eda 'akonadi i veluagai bega i na luvewafai.
Faifainanina i vilai Masidonia 'waineamo i nagoi

ma 'ana 'weabuvo taiadi. Tomotoganidi side 'adi
wagava.

Sofata, taunina tomogo Belia, Filiasi natuna,

% 20:3-4: Fol 20:19; Fol 19:29, 21:29; Efe 6:21

Alisitako wata Sekanido, 'atamana Tesalonaika

'wainega,

Gaiasa, tomogo Debi,

Timoti,

Tikiasa wata Tolofimo, ‘'awalawa Eisia
'wainega.

5 Tomotoganidi i kumeta i lulukamasema
'atamana Tiloasi 'waineye. 6 Tutuyanina 'waineye
me Diu i sakali, beledi kebu 'ana 'ivebwaika i
'ani, 'adi 'eba tolinuata'i basenadiotoga Yaubada
tubudiavo 1 'ita'ita'iedi 1 vagavaidi 'awalawa
Itifita 'wainega. Sakalinina i 'a'avana, yau™ ma
ekwavo 'a dodoga Filifai 'wainega 'a nunagoi
'ailata 5 nagedie, mulieta 'a le'wa Tiloasi, bei
tomotoganidi 'a veluagadi wata 'a miamiani wiki
'aitamogana.

Faulo tovetumaganavo i fogedi Tiloasi 'waineye.
7 Satadei lavilavie, tovetumaganavo
matatabuma 'a ‘'aniluvetubama, 1 'a'avana

Iesu 'ana 'eba nuave'avina faifaina 'a 'ani. Fai
'awa'awaie Faulo i na tauya, begaidi i veifufuga

lovana'ana utukamwana. 8 Vanuganina 'waineye
'a va'autaga 'etotubwatubwana tutudaba 'ifwaidi
dibuneye, 'ifwaidi kamwaneye, wata 'ifwaidi
tabwaotogineye. Tutudabanina 'waineye 'a
miava'autaga tabwaotogineye bei mageta fuedi
i 'ala'alata. 9 We'e tamu tubuau 'ana wagava
Iutiko tutubweka 'waineye 1 miabui Faulo
yana veifufu i vavainenega. Yana veifufu i
vemanamanawe begaidi Iutiko matana i duduna.
I vevemataduduna nika i be'u i obu tanotanoge.

20:6: Taunina Luke. Buki de'e 'ana tokiluma.

Tomotoga i obu i silakai 'akonadi i wafa. 10 Faulo
i obu tubuaunina tabwaneye i lumata'afufu i
'avalamaigi i vo, Kebu nuafoumi i na veviga,
ma yawaina.” 11 Mulieta wata i viladi i laka
tutudabanina 'waineye bei i 'ani Iesu 'ana 'eba
nuave'avina faifaina. 'Ani i 'a'ava, wata Faulo i
velamu i veifufuga nika i 'atai i tauya. 12 We'e
enavo 1 nagoi yadi vanuge ma yadi sosoana
tubuaunina taiadi.

Tiloasi 'wainega i nagoi Milito.

13 Emavo 'a 'iawedi, Faulo i vonema bega 'a
dodoga 'a kumeta 'a nagoi Asosa, bei Faulo 'a
lulukamaseni i yoyogodaba 'ageneamo i mimai.
14 Tutuyanina Faulo i veluagama Asosa, ma
fuema 'a dodoga 'a nagoi 'atamana Mitilini.
15 Wata bega Mitiliniega 'a tauya 'awa'awaie
Kaiosi tabwaneamo 'a yogo-vagata. Wata
'aiata 'aitamogana i 'a'ava 'a le'wa Samosi bega
'awa'awaie Efeso tabwaneamo 'a yogo-vagata
'a nago 'a luku Milito. 16 Faulo i walowaloga
nuanuana nagami i na le'wa Ielusalema mulieta
Diu yadi Sakali Fenitikosi 'ana 'aiata i na veluagai.
Faifainanina kebu nuanuana i na yogomia
'awalawa Eisia nageneye, begaidi kebu 'a da
lukuga Efeso.

Faulo i 'alanuaidi Efeso 'ana to'edakumetavo
'au'auveadi.

17 Tutuyanina 'a luku Milito, Faulo vala
i vetunei Efeso bega tovetumaganavo yadi

to'edakumetavo 'au'auveadi 1 na maia taiadi 1
na veifufu. 1819 Tomotoganidi i le'wai Faulo i

veifufu 'waidie i vo, Basenadi a mai Eisia yami

'awalaweye i1 maiga 'asiau de'e ma yaku nuaobu
a vetofolova 'Auvea faifaina, wata ma matageuku

a nuavita faifaimi fai nuanuaku bwaikina Iesu
'wa na vematayakeyakeni. We'e me Diu igodi

nuanuadi i da luvewafaku faifainanina tutuya
vitadi a veveluagadi. Naninidi de'e 'akonadi 'wa
'asetadi. 20 Jesu Valana 'Atumaina a lalau'age
fuedi matadie, wata yami vanuga 'waidie a veve,
vonanidi 'ami 'aivaita kebu tamu a da giveniga.
21 Me Diu wata mali tomotoga taunidi kebu Diu
kebu a da lu'idia, a vonedi yadi sakona i na
bailedi 1 na nuaviladi Yaubada 'waineye, wata
'ada Toveimea Iesu 1 na vetumaganeni.

22 “We'e yau 'Anu'anunu 'Atumaina i
lukakadeku a nunago Ielusalema, kebu a da
'asetaiga ava'ai i na souyeni 'waikuye no'o
bei. 23 %Siwe 'Anu'anunu 'Atumaina 'akonadi
1 voneku 'atamana 'aitamogana 'aitamogana
'waidie tutuya vitadi a na veveluagadi wata
tomotoga 1 na 'i'ive'aviniku i na yatoyatoku
vanuga 'eba yogona 'waidie. 24%'Aj'edi a na wafa
'alo ma yawaiku 'asa'aiana kebu tamu ava'ai.
Siwe nani bwaikina 'waikuye nuanuaku nagami
folova basenadi Toveimea Iesu i velekuga a na

ve'a'avai. Folovanina Vala 'Atumaina Yaubada
yana nuakalikali bwaikina faifaina a veve

tomotoga 'waidie.

25 Side bani'odi. Tutuya fuedi matamie
a lalau'age Yaubada yana veimea tomotoga
'waideye faifaina, siwe 'awaie kebu tamu aitoi
'waimiega maigikuina 'ise'iseni. 26-27 Siwe tutuya

de'e a na vonemi, 'ai'edi tamu aitoi 'waimiega i
na wafa ma yana sakona i na luku 'ai-'ala'alase
kebu i na 'uvaniku. 'Omi taunimi, yau kebu fai
'akonadi Yaubada yana nuanua matatabuna
'ita'ita'i faifaina a lu'ivoneyedi 'waimie, kebu
tamu nani a da giveni. 2829 ¢Taunimi 'wa na
'I'isave'avinimi fai 'Anu'anunu 'Atumaina 1
venua'ivinemiga Yaubada 'ana tovetumaganavo
'adi 'aila'a 'wa na 'isave'avinidi. 'Aila'anidi
Yaubada i veakutagonidi taunina natuna yana
wafa 'wainega. Taunidi bani'odi sifi, we'e 'omi
'adi to'isave'avinavo. Bola a na 'iawemi a 'asetai
tomotoga 'ifwaidiinamaiinavekaliedinuanuadi
i na sakona, bani'odi 'ou'ou kasikasisidi sifi
i1 ovaovadi, faifainanina 'wa na 'isave'avina-
dewadi. 30 Wata tutuya mulina 'waineye, 'ifwaidi
tomotoga taunimi yami 'aila'a 'wainega ediavo i
na vekaliedi bega yadi sauluva wata yadi nuanua
i na vetutuyamedi. 31 Begaidi 'wa na 'isa'isa i
na nunago i na vekaliemi. '"Wa na nuani 'aiata
wata lovana malamala 'aitonu nagedie kebu a da
veawai ma matageuku a veve 'waimie.

32vBega 'asiau de'e a na 'iawemi, a 'anivelenemi
Yaubada 'waineye i na 'i'isave'avinimi wata yana

nuakalikali valana i na kalififinemi. Valanina
'ana fata yami vetumagana i na kiavetoketokedi

wata Yaubada i na_vesauluva-'atumaiemi wata
nani fuedi 'atumaidi i yato'idiediga yana tomo-

toga faifaidi i na velemi. 33 'Waimiega kebu tamu
aitoi yana mani 'alo yana kukua 'adi 'ewa faifaidi
a da nuagiva. 34 %'Akonadi 'wa 'asetai yau wata
ekwavo taiadi kebu vakeli 'a da 'ani'ani, tauniku

nimakuyega 'a folofolova bega 'ama'ama wata
yama kukua a kimwakimwane. 35 Yaku sauluva
'waidiega a vemi egavo kebu 'adi fata i na folova
ta na 'ivaisedi yada folova toketokedi 'waidiega.
Ta na nuani Toveimea Iesu taunina yana vona
basenadiivo, Ta na 'une ta na sosoana, we'e ta na
ve'unega 'eba sosoana bwaikaotogina.”

36 Tutuyanina Faulo yana vona i 'a'ava,
matatabuma 'agema 'a vetufano'uyedi Yaubada
'waineye 'a velu'ui. 37 Matatabudi Faulo 'ana
mogai i 'we'wela wata i 'avalamaigi. 38 *Yadi
nuavita bwaikaotogina Faulo yana vona faifaina
fai i vonediga kebu wata i na 'ise'iseniga. I
'a'avana ma fuema 'a nagoi wakeye 'ima 'a
dodoga.

21

Faulo inago Ielusalema.

1Ma yama nuavita 'a 'alanuai me Efeso 'waidie
i'a'avana nika 'a silakata tonovima 'a nagoi Imula
Kosa. I 'atai Kosa 'wainega 'a silakata 'a nagoi 'a
le'wa Imula Losa, wata bega 'a silakata 'a nagoi 'a
le'wa 'atamana Fetala. 2Beitamu waka 'a veluagai
i nunago 'awalawa Finisia bei 'a dodoga 'a nagoi.
3'A nagoi, 'a le'wa Imula Saifilosi lilivaneamo
siwe 'ama wamayega 'a yatoi tonovima 'a nagoi
'awalawa Silia. 'A luku 'atamana Taia bei kukua
i siobuyedi. 45'Atamananina 'waineye Iesu 'ana
tovetumaganavo 'a veluagadi taiadi 'a miamiani
wiki 'aitamogana. 'Anu'anunu 'Atumaina i vedi

% 20:38: Fol20:25

Faulo veviga bwaikina i na veluagai bega i ta-
labodebodeni kebu i na nago Ielusalema, siwe
wikinina 1 'a'ava, 'a tovoi 'a tauya. Ma yadi
vevinevo wata natudiavo taiadi ma fuema 'a obu
balebaleye bei 'agema 'a vetufano'uyedi 'a velu'ui
Yaubada 'waineye. 6 Velu'uinina i 'a'avana, i
'alanuaima wata 'a 'alanuaidi mulieta 'a dodoga
wakeye we'e i viladi i nagoi yadi vanuge.

7Wata Taia 'wainega 'a silakata 'a nagoi 'ale'wa
'atamana Tolemesi, tovetumaganavo 'a veluagadi
'a vekaiwa 'waidie, bei taiadi 'a miamiani 'aiata
'aitamogana. 8 *I 'atai bega 'a tauya 'a nagoiga
nika 'ale'wa Sisalia. 'A le'waga 'a nagoi Filifi yana
vanuge bei taiadi 'a miamiani. Taunina tomogo-
nina ma enavo 6 basenadi Ielusalema 'waineye
tovetumaganavoivenua'ivinedibega'ani'aniina
'I'isave'avinidi wata taunina tolau'age Iesu Valana

'Atumaina faifaina. 9 *We'e natunavo 4 ne'e'elidi
taunidi Yaubada yana Vona 'ana tolu'ivonavo.

10 »'Aiata 'ifwaidi taiadi 'a miamiani nika
tamu Yaubada yana tolu'ivona Iudiayega i
le'wa, 'ana wagava Agabu. 11 ¢ lukuma Faulo
'ana wa'ila 1 'ewai Agabu taunina nimana wata
'agena 1 'iyogoyogonidi i 'a'avana i vona 1 vo,
'Anu'anunu 'Atumaina i vonekuga wa'ila de'e
'ana tomotoga bola side bani'odi me Diu i na
'iyogoyogoni Ielusalema 'waineye bega i na
'aniveleneni mali tomotoga taunidi kebu Diu
'waidie.” 12Tutuyanina Agabu yana vona 'a nogai,
'ima wata me Sisalia tovetumaganavo Faulo a
talabodebodeni bega kebu i na nago Ielusalema.

13 «Sjwe Faulo i vo, Awale 'wa 'we'we'wela.
Kebu nuafouku 'wa na kiavedayadayagi. Yau
a tauyeku i na yogoniku Ielusalema 'waineye,
we'e 'ai'edi i na luvewafakuga Toveimea Iesu
faifaina, kebu tamu ava'ai.” 14 Faulo yana vona 'a
nogai siwe kebu 'ama fata 'a na talabodebodeni
'a ve'wadamo 'a vo, Naninina i na souyeniga
'asa'aiana, Yaubada 'aisena yana nuanua.”
15 'Aiata 'ifwaidi i 'a'ava, 'a 'idewadewa 'a tauya
'a nagoi Ielusalema. 16 'Ifwaidi tovetumaganavo
Sisalia'wainegai'weabuma taiadi'a nagoi Nasoni
yana vanuge bei taiadi 'a na miamia. Taunina
tomogo Saifilosi wata taunina tamu Iesu yana
tovetutuyama kumekumetana.

Faulo inago Iemesa 'iseni.

17 Tutuyanina 'a le'wa Ielusalema emavo
tovetumaganavo 'a veluagadi i sosoanema.
18 Bei 'a 'eno i 'atai Faulo taiadi 'a nagoi Iemesa
'waineye, wata yana vanuge tovetumaganavo

'adi 'aila'a 'adi to'edakumetavo 'au'auveadi 'a
veluagadi. 19 *Faulo i vona-vekaiwa 'waidie,

mulieta nani matatabuna i lu'ivoneyedi ava'ai
Yaubada i 'idewaiga mali tomotoga taunidi kebu
Diu 'waidie, taunina yana folova 'wainega.
20 Tutuyanina Faulo yana vona i nogai, ma
yadi sosoana Yaubada i subiai. Wata i vona
Faulo 'waineye i vo, Iama side bani'odi, me Diu
fueotogidi side bei 'akonadi i vetumagana Iesu
'waineye, we'e yada ve'etoboda Mosese 'wainega
i vevel'ililibuyedi mogitana. 2! Tomotoganidi i
nuasako 'waimuye fai vala-vekavekali i nogai

igodina 'omu 'u da veve me Diu mali 'awalaweye
1 miamiani 'waidie 'u da vo, Ve'etoboda Mosese
'wainega 'wa na bailedi, natumiavo bunudi kebu
'wa na bobodi, wata 'ida me Diu yada sauluva
kebu 'wa na ve'ililibuyedi.” 22 Wata Iemesa ma
enavo Faulo i voneni i vo, Taunidi 'ako vala i na
nogai 'omu 'akonadi 'u mai de'e bei. Bani'odi
ta na munega? 23 Ava'ai 'edaga 'a na vemu 'u
na 'idewai. 'Ama 'aila'a 'wainega tomotoga 4
'akonadi i vona'awaufaufa Yaubada 'waineye
tamu nani faifaina. 24 Taiadi 'wa na nagoi yadi
'aisaya 'u na kimwanedi i na velomu Yaubada
'waineye wata taiadi 'wa na tafalolo yada sauluva

bani'odi. I na 'a'avana 'adi fata nava'audi i na
'welidi yadi tugusa 'akonadi yadi vona'awaufaufa

Yaubada 'waineye i 'idewai. Fuedi i na 'isemi
1 na ve'awamogitana yada ve'etoboda Mosese
'wainega 'u veve'ililibuyedi wata valanina i
nogaigaigodinayadasauluva'uda geugeudikebu
mogitana, vekali. 25 *We'e mali tomotoga taunidi
kebu Diu i vetumagana Iesu 'waineye 'akonadi
leta 'a kilumi 'waidie bega yama nuanua 'a vonedi
'aisayanidi yaubada-vekavekali 'waidie mali
tomotoga 1 velomuyediga, kebu i na 'ani'anidi,
wata kebu 1 na ve'avula-'avo'avovo. Lologa kebu
1 na 'ani, wata 'aisaya 'i'i'idi kebu i1 na 'anidi
fai dayaga bwaikina nagedie.” 26 *Faulo yadi
vona i nogai bega i 'atai tomotoganidi 'adi 4 i
vagavaidi i nawedi taiadi i tafalolo bega i na
vevunavunaga Yaubada mataneye. Mulieta
ma fuedie i luku vanuga 'eba velu'ui nageneye
'aiatanina yaditafaloloinave'a'avaga'ana'aiatai

lu'ivoneyeni tovelomu 'waidie, mulieta 'adi 4-nidi
yadi 'aisaya 1 na velomuyedi basenadi bani'odi i
vona'awaufaufaga Yaubada 'waineye.

Me Diu Faulo i 'ive'avini vanuga 'eba velu'ui
'waineye.

27 Faulo ma enavo yadi tafalolo 'adi 'aiata 7
sai'afoga i na 'a'ava, nika me Diu 'ifwaidi i maia
'awalawa Eisia 'wainega Fauloi'iseni vanuga 'eba
velu'ui nageneye. I vegolegole bega fuedi i lilide
ma yadi kamogala Faulo i 'ive'avini. 28 Yadi veg-
olegolenina i vo, Emavo me Isileli 'wa 'ivaisema.
De'e tomogonina tutuya fuedi mali 'awalaweye i
nunago i veve 'ida me Isileli wata yada vanuga
'eba velu'ui bani'odi nani-'avo'avovo, wata yada
ve'etoboda Mosese 'wainega 1 geugeudi. We'e
'asiau yana sakona bwaikaotogina fai mali tomo-
toga taunidi kebu Diu i miedi de'e yada vanuga
'eba velu'ui tabutabuna nageneye i 'iveyokei.”
29 De'e bani'odi i voneyediga fai i 'iseni Tolofimo
'atamana Efeso 'wainega taunina kebu tomogo
Diu Faulo taiadiitovotovoi'atamane yadi nuanua
1 vo 'ako, Wata taiadi i luku vanuga 'eba velu'ui
tabutabuna nageneye, bei mali tomotoga taunidi
kebu Diu, kebu 'adi fata i na lukuga.”

30 Tomotoga matatabudi 'atamane i miamiani
1 daba i lilide i maia Faulo i 'ive'avini i yo'ei
1 obuyeni tanotanoge. Tutuyanina i souyedi
vanuga 'eba velu'ui 'awana 1 siboda-matayo'oi.
31'Aila'anidi igodi Faulo i da luvewafai siwe tamu
tomogo vona i vetunei Loma tolugavia yadi toeva
biola 'waineye i vo, Me Ielusalema matatabudi i

daba.” 32 Vonanina toeva biola i nogai tolugavi-
avo wata 'adi to'edakumetavo i vonedi taiadi i
ve'ilililide i obu 'aila'a 'waidie. 'Aila'anidi i 'isedi
imimaia Faulo i nikenikeiga i'ailove.

33 ©Toevanina biola i nago Faulo i 'ive'avini
1 veimea yana tolugaviavo i na yogoni bulava
kainumu 'ailuga 'waidiega. I velutoli 'aila'a
'waidie i vo, Ava'ai tomogo de'e? Ava'al yana
sakona?” 34'Ifwaidiivegolegole nani'aitamogana
faifaina wata 'ifwaidi yadi vegolegole tulina
tulina, bega toevanina biola kebu 'ana fata i

na 'asetai ava'ai lamuna i daba. Faifainanina
tolugaviavo i vonedi Faulo i na naweni i na laka

yadi vanuga fa'alina 'waineye. 35 Tutuyanina
i le'wai vanuganina 'ana wanala 'waineye,
tolugaviavo Faulo i evai fai 'aila'a ma yadi

nuasako nuanuadi i na nikei. 36 #'Aila'anidi i
yogo'walili i maia i toke i vegolegole i vo, 'Wa

luvewafai.”

Faulo ivonayavuga 'aila'a matadie.

37 Sai'afoga i da lukuveni vanuge, nika Faulo
toeva biola i voneni i vo, Nuanuaku a na vei-
fufu 'waimuye.” Tutuyanina i nogai vona Gu-
liki 'wainega i vonavona toeva biola i vo, 'Alo
'omu 'u 'asetai vona Guliki. 38 Siwe tutuyanina
a 'isemu yaku nuanua a vo 'ako, 'Omu tomogo
Itifita,” wata igodi a vo, Kumanina tomogonina
basenadi tolugaviavo 4,000 i 'edakumesedi taiadi
1 nagoi wala'aie Loma gabemani taiadi i veta-
laga.” 39 Nika Faulo i vo, Yau tomogo Diu 'aku
tuvada Tasisu 'awalawa Silisia nageneye wata

'atamananina bwaikina 'ana tomotoga yau. A
vevelu'ui 'waimuye, nuanuaku a da veifufu tomo-
toga 'waidie.” 40 Bega toeva biola Faulo i tauyeni
1 tovol wanala 'waineye, nimanega i talabodedi
nika i ve'wada i veifufu 'waidie Diu bonadiega.

22

1Faulo i vonedi i vo, Ekwavo wata tamakwavo
matatabumi 'wa ve'wada a na vonemi 'waikuye
'wa nuasakoga faifaina.” 2 Tutuyanina 'aila'a i
nogai Faulo i veveifufu taunidi Diu bonadiega,
i ve'wada-'afo'afo nika i veifufu i nago. 3 #I vo,
Yau tomotoga Diu, 'aku tuvada Tasisu 'awalawa
Silisia nageneye 'a mai de'e bei Ielusalema
a taulai. 'Aku tove-'atumai Gamelieli, wata
ve'etoboda tubudavo 'waidiega i ve 'waikuye
bega matatabuna a 'aseta-'afo'afoidi. 'Omi
tutuya matatabuna taunimi 'wa tautauyemi
Yaubada 'waineye 'wa veve'ililibuyeni, yau wata
bani'odi. 4 *Basenadi Iesu yana 'Eda'eda 'ana
tovematayakayaka, vevinedi wata iavetadi, a
'I'ive'avinidi a yatoyatodi vanuga 'eba yogona
'waidie, veviga a veleveledi we'e 'ifwaidi 1
wafawafa. > Tovelomu bwaikina wata Diu yada

Kaniselovo taunidi 'aku to'aseta 'adi fata i na
veifufu 'waimie. Taunidi basenadi leta i kilumidi
'aku awave'atumai wata 'aku 'aseta faifaina
ediavo me Diu i miamianiga Damasiko faifaidi. I

veleku a nawediigodibeilesu yana tomotoga a da
'ive'avinidi wata a da yogonidi bulava kainumu
'waidiega a da miedi Ielusalema vematavuloga
faifaina.”

Faulo yana nuavilana Iesu 'waineye i veifu-
fuyeni.

6 Wata Faulo i vonedi i vo, 'Aiatanina 'waineye
utukamwane a nunago Damasiko sai'afoga a da
le'wa 'atamananina 'waineye nika mageta bwaik-
ina abamega i kianamali i mageseku. 7 A be'u
fwayefwayeye bona a nogai i vonavona 'waikuye
1 vo, Saulo, Saulo, awale vita 'u veleveleku a
veveviga?” 8 Bonana a tutuli a vo, 'Auvea, 'omu
aitoi?” I vo, Yau lesu 'atamana Nasalediega,
kumaniku vita 'u veleveleku.” 9 Tomotoganidi
taiadi a nunagoiga, mageta i 'iseni siwe tomoto-
ganina i vonavona 'waikuye kebu bonana i da
'asetai. 10 Yau a velutoli a vo, 'Auvea, bani'odi
a na munega?” 'Auvea i voneku i vo, 'U na
tovoi. 'Unanago Damasiko, bei tamu tomogo nani
matatabuna Yaubada yana nuanua faifaimu i na
vonemu.” 11Igodiada 'isala nika matakuisako fai
mageta bwaikina, bega 'aku to'weabu nimakuye i
'abiiveikaniku 'a nagoi Damasiko.

12 Damasiko 'waineye tamu tomogo i
miamia 'ana wagava Ananaiasi. Taunina
Yaubada 'ana tove'ililibu, yada ve'etoboda i
vevematayakeyakedi, wata me Diu matatabudi
1 miamianiga Damasiko i veve'ililibuyeni.
13 Tomogonina i mai lilivakuye i tovoi i vo, Taiku
Saulo, 'U 'isa-vaitugana.” Yana vona i ve'a'ava,
nika a 'isala a 'iseni. 14 Wata i voneku i vo,
Tubudavo yadi Yaubada i venua'ivinemu bega
yana nuanua 'u na 'asetai wata yana Tofolova
'Atumaiotogina Iesu 'u na 'iseni, tauniotogina i
na veifufu 'waimuye. 15Bega 'u na vetolu'ivona
faifaina ava'ai 'u 'iseniga wata 'u nogaiga faifaidi

tomotoga matatabudi 'waidie. 16 Bega kebu 'u
na lulukamata, 'u tovoi 'u bafitaiso wata 'u na
velu'ui 'ana wagavayega bega yamu sakona i na
lekoa-yavuledi.”

'Auvea Faulo i venua'ivineni i na lau'age mali
tomotoga 'waidie.

17-18 Wata Faulo tomotoga i vonedi i vo, Bafi-
taiso 1 'a'avana a vilaku a nago Ielusalema, a
luku vanuga 'eba velu'ui 'waineye. A vevelu'ui
nika 'Auvea i souyeni 'waikuye a 'iseni 'wa da
vo a da 'enoneganega. I voneku i vo, Tomoto-
ganidi de'e bei i miamianiga yamu vona faifaiku
kebu i na nogaiga, faifainanina 'u na tovoi-
matayo'o Ielusalema 'u na 'iaweni.” 19 *Bonana
a tutuli a vo, Kebu 'Auvea, nuanuaku a na mi-
amia. Tomotoganidi de'e i 'asetaku mogitana
fai basenadi a nago a luku yadi 'eba miava'auta
'waidie, 'amu tovetumaganavo a 'ive'avinidi a
nikenikedi. 20 *We'e yamu tofolova Sitiveni yana
wafa yau matakuye, 'ana to'ainike 'adi kaleko a
'isave'avinidi we'e yana wafa faifaina a sosoana.
Fai basenadi tomotoga de'e bei yaku sauluvan-
ina i 'iseni bega kebu i na vedumwe'ai'aiekuga.
Tutuyanina a na veifufu faifaimu, yaku vona i
na nogai.” 21 »Siwe wata 'Auvea i voneku i vo,
A na vetunemu 'u na nago 'ani'ie mali tomotoga
'waidie taunidi kebu Diu, bonamu i na nogai.”

Faulo tamu Loma 'ana tomotoga bega kebu i da
fitali.

22 »Faulo wanalayega i veveifufu tomotoga
'waidie yana vona i noganogai, siwe tutuyanina
1 vonedi 'Auvea i vetunei mali tomotoga taunidi
kebu Diu 'waidie bega 'ita'ita'i 1 na veluagai, ma
yadi nuasako i vegolegole i vo, 'Wa luvewafai,
kebu i da lubwaineni ma yawaina taiadi ta na
miamia.” 23 Matatabudi i gagali, 'adi kalekoyega
i lu'wai'wai wata fwayafwaya i sevalidi i tawedi
ilaka. 24 Tomotoga i gagagali nika me Loma yadi
toeva biola yana tolugaviavo i vonedi Faulo i na
'ewai i na naweni vanuga fa'alina 'waineye bei i

na fitali wata i na Velutohtohem ava'ai faifaina
me Diu i daba. 25 ®»'Akonadi i 'iyogoyogoni i

'a'avana, igodi i da fitali nika Faulo i vona tamu
yadi to'edakumeta 'waineye i vo, 'Alo 'omu i lub-
wainemu Loma yana tomotoga 'u na nikei 'ai'edi
bola kebu i na vonayavuga.” 26 Tutuyanina
to'edakumetanina Faulo bonana i nogai, i nago
yana toeva biola 'waineye i lu'ivona i vo, No'o
tomogonina tamu Loma 'ana tomotoga. Kebu i
da lubwaineda 'ai'edi ta na nikei.” 27 Bega toeva
biolainago Fauloivelutolieniivo, Vona mogitana
'omu tamu Loma 'ana tomotoga?” Fauloivo, E'e,
mogitana.” 28 Toeva biola i vo, Yau wata Loma
'ana tomotoga, siwe nagami mani bwaikina a
veledi Loma gabemani mulieta i tauyeku yau'ana
tomotoga mogitana.” Siwe Faulo i voneni i vo,
Tamaku tomogo Loma, faifainanina yau a tubuga
tamu Loma 'ana tomotoga.” 29 Tomotoganidi
igodiida velutolitolieniga bonanainogai yawaidi
i lovoga i dega, wata toeva biola i kololo fai i

'asetai tamu Loma 'ana tomotoga i yogoni bulava
kainumu 'waidiega.

30 Toeva biola nuanuana i na 'aseta-'atumaia
ava'ai faifaina me Diu i nuasako Faulo 'wameye

faifainanina i 'atai 'awa'awaie Faulo nimana 'ana
yogoyogona 1 'etoyavudi wata i veimea tovelomu

'adi to'edakumetavo Kaniselo taiadi i na mi-
ava'auta. Tutuyanina i va'auta'a'ava, toeva biola

Faulo i mieni i tovoi matadie.

23

Faulo i vonayavuga Kaniselo matadie.

1 Faulo i 'isanago me Diu yadi Kaniselovo
'waidie i vonedi i vo, Ekwavo, tutuya matatabuna
'aku vebae yaku nuanua tonovidi Yaubada
mataneye, 'asiau wata bani'odi.” 2 Tovelomu
bwaikina 'ana wagava Ananaiasi 1 nuasako,
begaidi tomotoga 1 tovotovoiga Faulo lilivaneye
i vonedi 'awaneye i 'ainike. 3 Faulo i vo, 'Omu

toveimea sakoimu. 'Omu wata Yaubada i na
nikemu. 'U miabuimo 'u veveimea 'waikuye yada

ve'etoboda 'waidiega siwe yada ve'etobodanidi
'akonadi 'u geudi fai 'u veimea i nikeku.” 4 Wata
tomotoganidi i tovotovoiga Faulo lilivaneye
i voneni i vo, Awale 'u vovona-awadamana
Yaubada yana tovelomu bwaikina 'waineye.”
5 »Faulo i vo, Ee. Ekwavo kebu a da 'asetaiga

taunina tovelomu bwaikina. ~ We'e Yaubada
yana Buki 'waineye i vo, Kebu 'wa na vona-

awadamana tomotoga ‘'adi to'edakumetavo
'waidie.” ¢ “Tutuyanina Faulo i 'asetai Kaniselovo
'ifwaidi Sadusi yadi 'aila'a wata 'ifwaidi Falisi

yadi 'aila'a 1 toke bonana bwaikinega i vo,
Ekwavo, tamaku wata inaku Falisi, wata yau
bani'odi. 'Asiau a vovonayavuga matamie fai a
nuani mogitana towafa Yaubada i na sivetovoidi
wafayega.” 7 Tutuyanina i vona'a'ava, Falisi
wata Sadusi taiadi 1 ve'tkwayekwayega begaidi
'aila'a i 'idia. 8 ©Yadi ve'ikwayekwayega side
bani'odi. Sadusiivonagaigodina Yaubada towafa
kebu i na sivetovoidi, wata i vo, Anelose wata
'anu'anunu kebu i da miamianiga.” We'e Falisi
naninidi 'aitonu i vetumagana 'waidie. 9 Yadi
ve'itkwayekwayega 1 vebwaika-'afo'afo begaidi

'ifwaidi ve'etoboda 'adi tovevo taunidi Falisi i
tovoi 'awadi i fa'ala i vo, Tomogo de'e, kebu tamu

yana sakona 'a da veluagal Voke mogitana tamu
anelose 'alo tamu 'anu'anunu i souyeni 'waineye
Damasiko 'ana 'edeye.”

10 Yadi ve'ikwayekwayega 'wainega vetalaga i
souyeni begaidi Loma yadi toeva biola i kololo i
vo 1 na nunago Faulo i na sivo'avo'ai bega yana
tolugaviavo i vonedi i obu Faulo nimaneye i 'abi
i yo'ei me Diu 'waidiega i naweni yadi vanuga
fa'alina 'waineye.

11 #»Lovananina 'waineye, 'Auvea i souyeni
lilivaneye 1 tovoi i voneni i vo, Kebu 'u na
kolologa. 'Akonadi 'u vetolu'ivona faifaiku de'e
bei Ielusalema 'waineye, wata bani'odi 'u na nago
Loma, bei wata 'u na lu'ivona faifaiku.”

Diu nuanuadi Faulo i na luvewafai.
12 T 'atai 'ifwaidi me Diu i va'auta yadi nu-
anua 1 'idewai bani'odi i na munega Faulo i na

luvewafai. Taunidi i bodadi i vona'awaufaufa
Yaubada mataneye kebu i na 'ani wata i na yemu

nagami Faulo i na nikeiina wafa. 13 Toveifufunidi
'adi 'aila'a 40 i 'laweni. 14 Bega i nagoi tovelomu
'adi to'edakumetavo wata 'ifwaidi to'edakumeta
'au'auveadi 'waidie i vonedi 1 vo, 'Ima taunima
a bodaotogima kebu tamu ava'ai 'a na 'alatonovi
nagami Faulo 'a na nikei i na wafa. 15 #Begaidi

nuanuama 'omi wata Kaniselovo matatabudi ta-
iadi vona 'wa na vetunei Loma yadi toeva biola

'waineye Faulo i na mieni 'waimie. Yami vaiseba
'wa na vo, Nuanuama 'a na 'aseta-'atumaia yana
nuanua wata yana sauluva,” we'e 'ima 'a na
'idewadewa 'edeye 'a na lulukamata bei 'a na
luvewafai.”

16 Sjwe Faulo avuna novuna natudi, 'ana 'ainike
faifaina i nogai bega i nago i luku vanuga fa'alina
'waineye yadi nuanua 1 lu'ivoneyedi Faulo
'waineye. 17 Begaidi Faulo tamu tolugaviavo
'adi to'edakumeta i goleni i mai i voneni i
vo, Tubuau de'e 'u na vagavaia 'u na naweni
toeva biola 'waineye i na veifufu.” 18 Bega
to'edakumeta tubuaunina 1 vagavaia i naweni
toeva biola 'waineye. Tutuyanina i le'wa i voneni
1 vo, Kumanina Faulo i miamia vanuga 'eba
yogona 'waineye i voneku tubuau de'e a mieni,
nuanuana i na veifufu 'waimuye.” 19 Toeva biola
nimaneye i 'abi 'aiseneye i naweni i velutolieni i
vo, Ava'ai nuanuaga 'u na veifufuyeni 'waikuye?”
20 Tubuauninaivoneniivo, Me Diu fuedii veifufu
yadinuanua ifali'atumaieniina maiina vonemu
bega 'awa'awaie Faulo 'u na naweni Kaniselovo

'waidie, yadi vaiseba inavo, 'A na'aseta-'atumaia
yana nuanua wata yana sauluva faifaidi.” 21 Kebu
bonadi 'u na nogai fai tomotoga bani'odi 40 i na
'edu 'edeye i na lulukamata. Faulo 'ana luvewafa

faifaina taunidi i bodadi kebu i na 'ani wata i na
yemu nagami i na nikei. 'Akonadi i 'idewadewa i

lulukamata 'ai'edi 'u na nogayedi.” 22 Toeva biola
tubuauivelu'ase'aseiivo, 'Ulu'ivonaga 'waikuye,
kebu tamu aitoi 'u na voneni,” mulieta i voneni i
nago.

Faulo i tovoi Filikesa mataneye.
23Toeva biola vonaninainogai tubuau'wainega
begaidi tolugaviavo 'adi to'edakumetavo 'adi
'ailuga 1 goledi i mai i vonedi i vo, 'Wa na nagoi
tolugaviavo ma yadi 'itbadi 200, wata tolugaviavo
70 ma yadi 'aisaya osi, wata 'ifwaidi tolugaviavo

200 'wa na vonedi 1 na 'idewadewa lavilavi
'ana utukamwane 'wa na tauya Faulo 'wa na

naweni Sisalia. 24 Wata 'aisaya osi 'ifwaidi 'wa
na 'idewadi bei Faulo i na dodoga wata 'wa na
'isave'avina-'atumaia 'wa na naweni gabemani
'adi to'edakumeta bwaikina 'ana wagava Filikesa
'waineye 'wa na valovei.” 25-26 Bega toeva biola
leta side bani'odi i kilumediivo,

'Omu gabemani 'adi to'edakumeta bwaikina Fi-
likesa, ma yaku ve'ililibu a vekaiwa 'waimuye.

27+Tomogo we'e yaku tolugaviavo i viweni, me
Diu i 'ive'avini igodi i da luvewafai. Vala a nogai
taunina tamu Loma 'ana tomotoga bega ma yaku
tolugaviavo 'a obu 'a 'ita'ita'ieni. 28 *Nuanuaku
a na 'asetai i vevitaiga lamuna bega a naweni

Diu yadi Kaniselovo 'waidie. 29 A velutolitoliedi
bega a 'asetai 1 vevital nani-'avo'avovo taunidi
yadi veimea faifaidi, kebu tamu yana sakona a
da veluagai bega a na yatoi vanuga 'eba yogona
'waineye 'alo i na wafa. 30 *We'e tamu tomogo
i lu'ivona 'waikuye me Diu i veifufugiva Faulo

1 na luvewafai fa1fa1na Faifainanina a vetunei
'waimuye, wata 'ana tovevitavo a vonediina waia

bei taiadi i na vonayavuga 'waimuye.

Side bani'odi,

Yau, Kaladiu Laisiasi.

31 Tolugaviavo yadi toeva biola yana vona i
nogai, bega letanina wata Faulo taiadi i naweni,
ma lovanidi i nagoi i le'wa 'atamana Anitifatili.

2T 'atai, tolugaviavo ma yadi 'aisaya osi Faulo
1 naweni we'e tolugavianidi 'agediamo taiadi i
nagoiga, wata i viladi Ielusalema. 33 Tutuyanina
1 le'wai Sisalia, i luku gabemani 'waineye leta i
veleni wata Faulo nimaneye i yatoi. 3435 Filikesa
letanina i lu'iawawai, i 'a'ava Faulo i velutolieni
1 vo, 'Amu tuvada mogitana ava'aibe?” Faulo
1 vo, Silisia.” Tutuyanina 1 'asetai Faulo 1 mai
tamu me Loma yadi 'awalawa 'wainega i voneni
1vo, Bola 'amu tovevitavo i na maia taiadi 'wa na
vonayavuga 'waikuye.” Mulieta yana tolugaviavo
ivonedi Fauloina'isave'avini vanuga bwaikineye
basenadi Kini Elodi i yogoni.

24

Me Diu Faulo i vevitai.
1 Faulo i miamia Kini Elodi yana vanuga

bwaikina 'waineye, mulieta 'aiata 5 i 'a'ava,

tovelomu bwaikina Ananaiasi, wata Diu yadi
to'edakumetavo 'au'auveadi 'ifwaidi i maia
Sisalia, to'aivaita tamu taiadi. To'aivaitanina
'ase'asetana 'ana wagava Tetalasi, me Diu yadi
nuanua i na lu'ivona vonayavuga 'waineye.
Ma fuedie i tovoi Filikesa mataneye Faulo i
vevitai. 2-3 Yadi vevita i 'a'avana, Faulo i goleni
i1 luku 'waidie mulieta me Diu yadi vevita
Faulo faifaina Tetalasi i veifufuyeni Filikesa
mataneye. Side bani'odi yana vona i vo, 'Auvea
bwaikimu, yamu 'aseta bwaikina wata 'ama
to'edakumeta bega tutuya manamanawena
kebu tamu vetalaga i da souyeni yama 'awalawa
nageneye. Tutuya fuedi 'u veveimea 'atumaina
bega yama mia i ve'atumai. 'Ima matatabuma
'a miamiani 'awalawa 'aitamogana 'aitamogana
'waidie ma yama sosoana 'a vekaiwa bwaikina
'waimuye nani de'e faifaidi. 4 Kebu nuanuama
'a na veifufuvedule bega 'u na 'abiawa, nani
bwaika'avadi 'a na veifufuyedi siwe 'a velu'ui
'waimuye 'u na nuakalikaliema bonama 'u na
nogai.

> «Tomogo de'e 'a 'asetai sakoiotogina, wata
'atamana 'aitamogana 'aitamogana yana vona
'waidiega me Diu kamoma i1 ogaogala tauni'avadi
1 vevetalaga. Iesu 'ana tovetumaganavo 'adi
'aila'a 'adi wagava Nasaledi, tomogonina 'adi
to'edakumeta. 6-7>Wata yama vanuga 'eba velu'ui
1 'ilveyokei begaidi 'a 'ive'avini. [Taunima yama
ve'etoboda 'waidiega igodi a da veimeyeni siwe
toeva biola Laisiasi ma yana tolugaviavo i obuma

i luleoleoma bega i 'ive'avini i naweni. & Mulieta

Laisiasi i veimea 'a na mai Faulo taiadi 'a na
vonayavuga 'waimuye.] 'Ai'edi tomogo de'e 'u

na velutolitolieni, bola taunimu 'u na 'aseta-
'atumaia taunina 'Wainega ava'ai faifaina 'a vevi-
tai.” 9 Tutuyanina Tetalasi yana vona i 'a'ava, me
Diu matatabudii gagaliivo, E'e mogitana.”

Faulo ivonayavuga Filikesa mataneye.

10 Bega tomogo bwaikina gabemani nimanega

Faulo i voneni i na tovoi i na veifufu. Faulo i
tovoi 1 vo, 'Asiau ma yaku sosoana a na ve'ewa

'waimuye me Diuivevitakuga faifaina fai a 'asetai
malamala fuedi 'u veveimeyema yama 'awalawa
nageneye bega me Diu yama nuanua 'u 'asetadi.
11 'Ai'edi tomotoga de'e 'u na velutoliedi 'u na
'aseta-'atumaia, a lakaga Ielusalema Yaubada a
subiai 1 maiga 'asiau bola kebu 'aiata 13 ta da
veluagai. 12 Tutuyanina 'waineye me Diu kebuida
'iseku tamu aitoi taiadi a da veve'ikwayekwayega
vanuga 'eba velu'ui nageneye, 'alo i da 'iseku
tomotoga a da kiavekamogaogalidi yadi 'eba mi-
ava'auta 'waidie 'alo 'atamane. 13 Tomotoganidi
1 vevitakuga kebu tamu ava'ai i na vemu bega
'u na ve'awamogitana yadi vonanidi faifaidi.
14 ¥We'e tamu nani a na lu'ivoneyeni. Tubu-
mavo yadi Yaubada a subisubiai wata Iesu yana
'Eda'eda a vevetutuyameni, 'Eda'edanina faifaina
ivo, Vekali.” Yama ve'etoboda Mosese 'wainega
wata Yaubada yana tolu'ivonavo 'adi kilukiluma
a subiadi wata a vetumagana 'waidie. 15 #'Aku

tovevitanidi i nuani mogitana bega i luluka-
mata 'awaie to'atumaina wata tosakona i wafaga
Yaubada i na sivetovoidi wafayega, yau wata
bani'odi a nuani mogitana. 16 Faifainanina a
tokemaigeku bega tutuya matatabuna 'aku vebae
wata yaku nuanua tonovidi Yaubada mataneye
wata tomotoga matadie.

17 ®Malamala fuedi kebu a da nunago
Ielusalema begaidi a laka, 'anivelena-maimaiga
basenadi a va'augi, ekwavo me Diu a na
veledi wata a na velomu Yaubada 'waineye.
18 *Nagami a tafalolo yama veimea bani'odi bega
a vevunavunaga Yaubada mataneye, i 'a'avana
mulieta a luku vanuga 'eba velu'ui nageneye
velomu faifaina, bei i veluagaku, kebu tamu
ve'ikwayekwayega wata 'aila'a kebu. 19 We'e me
Diu 'ifwaidi 'awalawa Eisia 'wainega matadie
wata 1 'iseku. 'Ai'edi yadi vevita mogitana, i
lubwainedi i da maia i da lu'ivona matamuye.
20 'Aj'edi kebu, side tomotoganidi taiadi ta
miamiani i na veifufu 'ai'edi ava'ai yaku sakona i
veluagai tutuyanina a tovoi Kaniselovo matadie.
21 %Sjwe tamu nani a na lu'ivona 'waimuye,
tutuyanina a tovoi matadie bonaku bwaikinega a
vonedi a vo, 'Asiau a vovonayavuga matamie fai a
nuani mogitana towafa Yaubada i na sivetovoidi
wafayega.”

22 Faulo yana vona i 'a'ava, Filikesa 'akonadi
nani fuedi Iesu yana 'Eda'eda faifaidi i 'asetadi
begaidi i vona Faulo 'waineye i vo, Bola toeva

biola Laisiasi 1 na mai, mataneye yamu von-
ayavuga a na venua'ivineni wata a na sidewade-
wai. 'Asa'aiana, bei ta na yatoi.” 23 #Vonayavuga i
'a'ava, tolugaviavo i vonedi Faulo i na 'isave'avini
vanuga 'eba yogona 'waineye, veviga kebu i na
veleni, wata 'ai'edi enavo 'anava i na mimaiedi
faifaina, kebu i na talabodediga.

Faulo iveifufu Filikesa mayana vavine matadie.
24 'Aiata 'ifwaidi i 'a'ava, Filikesa ma yana
vavine Dalusila, taunidi vavine Diu, i nago 'eba
vonayavuga 'waineye, vona i vetunei tolugavi-

avo 'waidie Faulo i na mieni 'waidie i na veifufu
Iesu Keliso faifaina, wata bani'odi tomotoga i na

munega i na vetumagana. 25 Wata Faulo i veifufu
1 nago, sauluva 'atumaidi faifaidi, taunida yada
sauluva ta na 'isave'avinidiga faifaidi, wata Iesu
yana mai-vaitugana faifaina tomotoga ta na tovoi
mataneye ta na vonayavuga wata i na veimeyeda.
Filikesa Faulo yana vona i nogai i kololo i vo,
'Asa'aiana 'u tovoi 'u nago. 'Ai'edi tamu 'aiata
safailina 'waikuye wata a na golemu 'u na mai.”
26 Tutuya fuedi i golegoleni i mimai 'waineye ta-
iadi i veveifufu, Filikesa yana nuanua igodi i vo,
Faulo mani i na mieni givagivayega i na veleku
'ana fata a na 'etoyavuya vanuga 'eba yogona
'wainega.”

27 'Akonadi malamala 'ailuga i 'a'ava, Fokiasi
Fesito i mai, Filikesa tutulina. Fai Filikesa 'ana
subia, nuanuana me Diu i na subiai, i veimea
Faulo i na miamia vanuga 'eba yogona 'waineye.

25

Faulo nuanuana i na vonayavuga Loma yadi
toveimea bwaikaotogina mataneye.

1 Mulieta Fesito i le'wa Sisalia bega

'awalawanina 'ana toveimea. I miamia 'aiata
'aitonu, 1 'a'ava mulieta 1 laka Ielusalema.
2 Me Diu 'adi to'edakumetavo wata tovelomu
'adi to'edakumetavo matatabudi i maia Fesito
'waineye, 1 vevita-maimaiga Faulo faifaina.

3 »Fai nuanuadi Faulo i na nikei 'edeye, Fesito
1 lukakadeni i vo, Nuanuama 'u da vesauluva
'atumaina 'waimeye bega vona 'u da vetunei
Faulo i da mieni Ielusalema.” 4 Fesito i vo, Faulo
Sisalia i miamia vanuga 'eba yogona 'waineye,
yau sai'afoga wata a na vilaku bei. 5 Bega yami
to'edakumetavo 'wa na vonedi taiadi 'a na nagoi
Sisalia, tomogonina 'ai'edi ma yana sakona bei i
na vevitai matakuye.”

6 Fesito i miamia Ielusalema bani'odi 'aiata 8
'alo 10 mulieta i obu Sisalia. I 'atai, i luku 'eba
vonayavuga nageneye i miabui i veimea Faulo
I na mieni. 7 »*Tutuyanina Faulo i le'wa me
Diu Ielusalemega i tovififineni nani fuedi sakoidi
'waidiega i vevitai siwe kebu tamu ava'aiida veni
bega toveimea i na ve'awamogitana.

8 We'e Faulo i ve'ewa i vo, Yau kebu tamu me
Diu yama ve'etoboda a da geuya, wata vanuga
'eba velu'ui a da 'iveyokei, wata a da vesauluva
sakoina Loma gabemani 'waidie.” 9 ®*Fesito nu-
anuana me Diu i na awa'ai'aia bega Faulo i ve-
lutolieni i vo, Nuanuamu ta na nagoi Ielusalema

bei 'u na vonayavuga matakuye me Diu i vevi-
tamuga faifaina?” 10 Siwe Faulo yana vona i
tutuli i vo, 'Akonadi a tovotovoi Loma gabemani
yadi toveimea bwaikaotogina Sisa yana 'eba von-
ayavuga 'waineye, wata ava'ai 'eba vonayavuga
ta na lualeni? 'Akonadi 'u 'aseta-'atumaia kebu
tamu yaku sakona me Diu 'waidie. 11 'Ai'edi
ve'etoboda bwaikidi a da geudiga i lubwaineku
a da wafa, 'ako kebu a da baila. We'e 'ai'edi i
vevita-maimaigiku, kebu tamu aitoi 'ana fata i na

'aniveleneku me Diu 'waidie. 'Omu kebu 'u na
'aniveleneku me Diu 'waidie, nuanuaku a nanago

a na vonayavuga Loma yadi toveimea bwaikao-
togina Sisa mataneye.” 12 Fesito i nogai bega i
veifufu yana kaniselovo taiadi, mulieta Faulo i
voneni i vo, Fai nuanuamu Sisa, 'atumaina, Sisa
'waineye 'u na nago.”

Fesito i veifufu Akalifa taiadi Faulo faifaina.

13 'Akonadi 'aiata fuedi i 'a'ava, Kini Akalifa
ma novuna Benaisa i maia Sisalia bega i na
vekaiwa Fesito 'waineye i maiga faifaina. 14 Bei
1 miamia 'aiata 'ifwaidi i 'a'ava, Fesito 1 vei-
fufu kininina 'Waineye Faulo faifaina. I vo,
Sino tamu tomogo i miamia vanuga 'eba yog-
ona nageneye Filikesa yana tutuye i veimea i
luku. 15 Tutuyanina a nago Ielusalema me Diu
yadi tovelomu 'adi to'edakumetavo wata 'ifwaidi
to'edakumeta 'au'auveadi yadi vevita tomogo-
nina faifaina i lu'ivona 'waikuye nuanuadi a na
veimea i na wafa. 16 Siwe a vonedi a vo, 'Ima me
Loma kebu bani'odi yama sauluvaga. 'Ai'edi to-
mogo yogoyogonina 'ana tovevita kebu taiadiina
vonayavuga wata kebu'ama fata'anaveimeaina

wafa. I lubwaineni nagamiina vonayavuga, bega
ta na 'asetai i ve'ewa mogitana 'alo i vevekali.”
17 A vonedi i na maia de'e bei i na vonayavuga.
Tutuyanina imaia kebu a da'ivogavogana. A'eno
i'atai a nago 'eba vonayavuga 'waineye a miabui
a veimea tomogonina i mieni. 18-19#Yaku nuanua
a vo 'ana tovevitavo yana sakona fuedi faifaidi
1 na lu'ivona siwe i tovoi 1 vona-'avo'avovo yadi

tafalolo 'ana veimea faifaidi wata tamu towafa
'ana wagava lesu faifaina. Faulo i vonaga to-

mogoninaiyawasa-vaitugana mayawaina. 20Yau
a venuanaluga bani'odi a na munega bega a na
'aseta-'atumaia nani de'e faifaidi, faifainanina
Faulo a velutolieni a vo, Nuanuamu 'u na nago
Ielusalema bei 'u na vonayavuga i vevitamuga

faifaina?” 21 »Siwe Faulo i baila nuanuana i na
vonayavuga Sisa mataneye. Bega tolugaviavo

a vonedi i na 'i'isave'avini vanuga 'eba yogona
'waineye, mulieta a na vetunei Sisa 'waineye.”
22 Akalifa i vo, Yau wata nuanuaku tomogonina
bonana a na nogai.” Nika Fesito i vo, 'Awa'awai
bonana 'u na nogai.”

Faulo i tovoi Akalifa ma novuna matadie.

23] 'atai, Akalifa ma novuna Benaisa i lukuluku
vanuga 'eba mia va'auta 'waineye matatabudi i
ve'ililibuyedi fai taunina tomogo bwaikina wata
ma yana 'ai'aiwabu. Toeva biola 'ifwaidi wata
'ifwaidi tomotoga bwaikidi 'atamananina 'ana
to'edakumetavo taiadi i luku. I luku i miabui,
mulieta Fesito yana vona i vetunei Faulo i mieni.
24%Fesito i velamu i veifufu i vo, Kini Akalifa wata

'omi matatabumi taiadi ta maia, side tomogo-

nina me Diu matatabudi de'e bei wata Ielusalema
'waineye faifainailu'ivona 'waikuye. Matatabudi

i vegolegole i vo, I lubwaineni wafa, kebu nuan-

uama taiadi ta na miamia.” 25 Siwe kebu tamu
yana sakona bwaikina a da veluagai bega a na

veimea i na wafa. Taunina i vonaga nuanuana
1 na vonayavuga Sisa mataneye, faifainanina a
nuani a na vetunei i na nago 'waineye. 26 Fai yana
sakona kebu a da veluagai, kebu 'aku fata yana
sakonanidi faifaidi leta a na kilumi Sisa 'waineye.
Begaidi Faulo a mieni, Kini Akalifa matamuye
wata matatabumi matamie yana vona ta na nogai

mulieta 'aku fata faifaina a na kiluma a na vei-
fufu Sisa 'waineye. 27 Kebu 'ana 'isa 'atumaina

'waikuye 'ai'edi tamu tomogo yogoyogonina a na
vetuneimo i1 na nago Sisa 'waineye kebu yana
lamunaga.”

26

Faulo i veifufu Akalifa mataneye.

IFesitoyanavonai'a'ava, Akalifa Fauloivoneni
ivo, A tauyemu 'u na veifufu taunimu faifaimu.”
Faulo i velamu ma nimanimana, side bani'odi
i veifufuyedi. 21 vo, Kini Akalifa, a sosoana
fai 'asiau a na vonayavuga matamuye naninidi
me Diu i vevitakuga faifaidi. 3 Yaku sosoana
lamuna fai me Diu yama sauluva wata yama nu-
anua tulidi tulidi 'u 'aseta-'atumaidi. Begaidi a
velu'ui 'waimuye, 'u na tokemaigemu yaku vona
matatabuna 'u na nogaidi.

4oTutuyanina tubuaukuye me Diu matatabudi
yaku sauluva i 'asetadi, nagami 'aku tuvadeye
mulieta a mai Ielusalema. 5 Yau siaikuye tomogo
Diu, siwe Falisi yadi 'aila'a nageneye a miamia
yama ve'etoboda matatabuna a veve'ililibuyedi.

Nani de'e me Diu fuedi i 'asetai wata 'ai'edi
nuanuadi 'adi fata i na veifufuyedi 'waimuye.

6-7 »Basenadiotoga Yaubada i vona'awaufaufa

tubumavo 'waidie 'ana Venua'ivina Keliso 1 na
vetunei, bega me Diu 'ama wauma 12 tutuya

matatabuna ma yadi subia wata ma yadi ve-
tumagana vona'awaufaufanina i lulukamaseni.
Kini Akalifa, vona'awaufaufanina 'waineye yau
wata a vetumagana begaidi me Diu i vevitaku a
tovotovoi matamuye. & Awale 'omi 'waimie vi-
tana kebu 'ami fata 'wa na vetumagana Yaubada
towafa i na sivetovoidiga faifaina?

9 Basenadi yau yaku nuanua, egavo i
vetumagana Iesu tomogo Nasaledi 'waineye,
veviga a veleveledi. 10 »Side bani'odi a
munemunegidi Ielusalema 'waineye. Tovelomu
'adi to'edakumetavo veimea 1 veleku bega Iesu
'ana todumwebika fuedi a yatoyatodi vanuga 'eba
yogona 'waineye, wata i nikenikedi i wafawafa
yau 'anigoku i bikabika. 11 #Yaku veimea
'wainega fuedi i nikenikedi 'eba miava'auta
'waidie, 'ifwaidi a veve'isakololodi nuanuaku
yadivetumagana Iesu 'waineye i na baileni. Wata
kamokuiogaogalaanunago 'ani'ie mali'awalawa
'waidie veviga a veleveledi.”

Faulo yana nuavilana i veifufuyeni.

12 Wata Faulo i vonedi i vo, Fai nuanuaku
Iesu 'ana tovetumaganavo veviga a na veleveledi,
begaidi tovelomu 'adi to'edakumetavo veimea i
veleku i vetuneku a na nago Damasiko. 13 Kini
Akalifa, 'aiata-'wane'waneye 'a nunago 'ifwaidi
tomotoga taiadi, nika 'edeye mageta abamega
1 magesema. Magetanina bwaikaotogina, kebu
bani'odi inala yana mageta. 14 Matatabuma 'a
be'u fwayefwayeye bona a nogai Diu bonamega i
vonavona 'waikuyeivo, Saulo, Saulo awale vita 'u
veleveleku a veveviga, siwe 'omu wata taunimu
veviga 'u velevelemu.” 15 Yau a vo, 'Auvea, 'omu
aitoi?” Yaku velutoli 'Auvea i tutuliivo, Yau Iesu,

kumaniku vita 'u veleveleku. 16 'U tovoi. Yau a
souyeku 'waimuye bega a na venua'ivinemu yaku

tofolova wata yaku tolu'ivona. 'U na nago mali
tomotoga 'waidie 'u na lu'ivona 'asiau a souyeku
'waimuye faifaina wata bola tutuya 'ifwaidi 'u

na 'iseku faifaina. 17 A na vetunemu mali tomo-
toga taunidi kebu Diu 'waidie, tomotoganidi wata

yamu tomotoga me Diu nuanuadi i na nikemu
siwe a na 'i'ita'ita'iemu. 18 *Tomotoganidi matadi
'u na tolialadi, bega dudubala 'wainega 'u na
vagavaidi 'u na miedi mageta 'waineye, wata
bani'odi Seitani yana toketokena 'wainega 'u na
vagavaidi 'u na miedi Yaubada 'waineye. Fai i
na vetumagana 'waikuye, Yaubada yadi sakona i
na nuatavunidi mulieta i na luku yana tomotoga
basenadiivenua'ivinediga 'waidie.”

Faulo yana folova Iesu faifaina i veifufuyeni.

19-20 =sWata Faulo i vo, Kini Akalifa, Iesu
yana vona abamega i 'a'ava, kebu a da
vedumwe'ai'aieni a vematayakayaka a lau'age
me Diu wata mali tomotoga taunidi kebu Diu
'waidie. Nagami a nago Damasiko, mulieta
Ielusalema, wata bani'odi a nago 'awalawa
matatabuna 'waidie Iudia nageneye. Matatabudi
a vonedi yadi sakona i na bailedi, Yaubada
'waineye i na nuaviladi, yadi sauluva i na
ve'atumai bega mali tomotoga i na 'isedi i na

'asetai 'akonadi i nuaviladi. 21 #Yaku folovanidi
faifaidi me Diu i 'ive'aviniku vanuga 'eba

velu'ui nageneye wata igodi i da luvewafaku.
22-23 oTutuya fuedi Yaubada i 'i'ita'ita'ieku i maiga
'asiau begaidi a tovoi a lulu'ivona 'omi tomotoga
bwaikimi wata tomotoga-'avo'avovo 'waimie.
Ava'ai a veveifufuyediga i vesala Mosese wata
Yaubada yana tolu'ivonavo yadi vona taiadi,
vonanidi basenadiotoga i kilumidi bola Keliso
Yaubada 'ana Venua'ivina veviga bwaikina i na
veluagai i na wafa mulieta kumanina nagami i
na tovoi-vaitugana. Wata i kilumi Keliso faifaina
ivo, 'Awaie yana lau'age bani'odi mageta me Diu
wata mali tomotoga taunidi kebu Diu 'waidie.”

24 De'e bani'odi Faulo i veveifufuga, nika Fe-
sito bonana bwaikinega i vo, Faulo, 'omu 'u

ve wava'wava. Yamu sikulu bwaikina nuamu
i 'ivegaugauya.” 25 Faulo yana vona i tutuli i

vo, Fesito 'omu toveimea bwaikimu, yau kebu a
da ve'wava'wavaga. Yaku vona tonovina wata
nuaku kebu i da lugaugauya. 26 ©Ava'ai a veifu-

fuyediga 'akonadi Kini Akalifa i 'asetadi begaidi
ma yaku venuafoufa'ala 'aku fata a na vevei-
fufu 'waineye. Iesu yana wafa wata yana tovi-
vaitugana tomotoga fuedi i 'iseni wata i 'asetai.

A nuani naninidi matatabuna 'akonadi i 'asetadi
kebu nani givagivana.

27Kini Akalifa, 'omu Yaubada yana tolu'ivonavo
yadi vona 'u vetumaganedi? A 'asetai 'u vetu-
magana.” 28 Siwe Kini Akalifa i voneni i vo,
Yamu vonanina 'ale'usana 'wainega igodi nuan-
uamu yaku nuanua 'u na sivilai a na vetuma-
gana Iesu 'waineye.” 29 Faulo i vo, Aigodi, yaku
veifufu 'ale'usanega 'alo manamanawena siwe
a vevelu'ui Yaubada 'waineye, nuanuaku 'omu
wata 'ifwaimi 'asiau yaku vona 'wa noganogaiga,
'wa na vetumagana lesu 'waineye yau bani'odi
a vetumagana, siwe kebu i da lubwainemi tolu-
gaviainayogonimi yau bani'odi.”

30-31 »Faulo yana vona i 'a'ava, Kini Akalifa, Fe-
sito, Benaisa, wata 'ifwaidi tomotoga matatabudi
i tovoi i souyedi tanotanoge 'aise'avadi i veifufu
i vo, Faulo kebu i da lubwaineni i na miamia
vanuga 'eba yogona 'waineye 'alo i na wafa fai
kebu tamuyana sakona.” 32 Akalifa Fesitoivoneni
ivo, Tomogo de'e 'ai'edi kebu Sisa i da 'inanaiga,
ta da 'etoyavuya, siwe fai nuanuanainanagoina
vonayavuga Sisa 'waineye, 'asa'aiana i na miamia
vanuga 'eba yogona 'waineye, mulieta i na nago

Loma.”
27

Faulo idodogainunago Loma.

1Faulo i miamia vanuga 'eba yogona 'waineye,
mulieta Fesito i veimea 'a na nagoi* Loma. Loma
tolugaviavo, tamu 'aila'a 'ana wagava 'Aila'a Sisa,
'ana to'edakumeta 'ana wagava Diuliasa. To-
mogonina Faulo wata 'ifwaidi tomotoga yogoyo-
gonidi i 'ewadi taiadi 'a na nagoi Loma. 2 Tamu
waka 'a veluagai 'atamana Adalamitio 'wainega i
mai, sai'afoga i na tauya i na nago 'atamana fuedi
Eisia balabalana 'waidiamo. Wakanina 'waineye
'a dodoga wata tamu tomogo Masidonia taiadi
'atamana Tesalonaika 'wainega 'ana wagava Alisi-
tako.

3¢ 'atai 'a le'wa 'atamana Saidoni. Diuliasa
tomogo 'atumaina, Faulo i tauyeni i nago enavo

1 na 'isedi wata_ava'ai nuanuana i na veleni.
4 Wata bega 'a silakata, fai yagina i vevevilama

begaidi Imula Saifilosi wata fwayafwaya bwaik-
ina kamwaneamo 'a nago. >'Awalawa Silisia wata
Famifilia tabwadiamo 'a nago 'a le'wa 'atamana
Maila, 'awalawa Lisia nageneye. ¢ Bei tolugaviavo
'adi to'edakumeta tamu waka bwaikina i veluagai
Alekisanidilia 'wainega i mai i na nago 'awalawa
Itali bega matatabuma wakanina 'waineye 'a
dodoga 'a nagoi, we'e 'ama 'aila'a 276.

7 Fai yagina i vevevilama bega kebu 'a da
lilidega, ma'inuama 'a nago mulieta 'a le'wa
'atamana Naidasi. Bei kaukau debanagomega
I nununuga bega 'a laka 'a nago Salimoni foge-
neamo, bei kaukau sai'afo 'a veluagai. 8 Bega
Imula Kiliti balabala lilivaneamo 'a nago bei
wata yagina i vevevilama begaidi ma'inuama 'a

* 27:1: Luke taiadiinagoi. % 27:3: Fol 24:23

nago 'a le'wa 'Awauku Niwaniwalovina 'waineye
'atamana Lasea lilivaneye.

910 Tutuya manamanawena 'akonadi i 'a'ava
kebuidalubwainema 'a na vaganago fai'akonadi
toalu'u i le'wa, kaukau bwaikina 'ana tutuya.

Faifainanina Faulo waka ana tofolovavo i vonedi
ivo, Ekwavo, a nuani 'ai'edi ta na tauya bola vita

ta na veluagai malaveseye waka wata kukua i na
'ivesakodi, wata 'ifwaida ta na monu.” 11-12 Faulo
yana nuanuananina i veifufuyeniga tolugaviavo
'adi to'edakumeta kebu i da awave'atumaieniga.
'Eba lukunina kebu 'atumainaga kaukau 'ana tu-
tuye begaidi tomotoga fuedi nuanuadi sai'afo 'a
na vaganago 'ai'edi 'ama fata 'a da le'wa Finikisa,
bei tamu 'awauku Imulanina Kiliti 'waineye.
'Awaukunina 'atumaiotogina fai kaukau 'ana tu-
tuye yagina kebu 'ana fata i na luku. Be-
gaidi tolugaviavo 'adi to'edakumeta toniwaka
wata wakanina 'ana to'isave'avina yadi nuanua i
fali'atumaieni.

Kaukau wata yagina waka i beweni.

13 'Awaukunina 'waineye 'a luku bei 'a miami-
ani, nika kaukau sai'afo i nunuga bolimanayega,
waka 'ana tofolovavo yadi nuanuananina i vevei-
fufuyeniga nuanuadi 'a na tauya 'a na nago
Finikisa. Bega lomu i yo'ei naya i silakai bal-
abala lilivaneamo 'a nago. 14'A balabala nika
tamu kaukau bwaikina i yagiobuma 'oyayega.
Kaukaunina 'atagiega i nunuga, yavalata boli-
mana kamwadie. 15 Kaukau naya i 'onai, waka
1 yagivekenai kebu 'ama fata debanagomega
'a na nago bega waka i vivieni i bewemamo.

16 T bewema 'a nago imula siaina 'ana wagava
Koda dibunega bei sai'afo i velubabalema bega
waka siaina 'a dikwadikwaniga 'a tokemaigema
'a silakai i laka tabwaneye 'a sifwasefwaseni. 171
'a'avana waka bwaikina i fania bulavayega bega
yagina kebu waka i na tufuai. Waka 'ana tofolo-

vavo 1 kololo waka i na tula faifaina 'awalawa
Libia 'waineye bega naya i siobuyeni kaukau i

bewemamo 'a nago. 181 'atai kaukau wata yagina
bwaikaotogidi waka i lusakosakoi begaidi kukua
i vedodogidiga i veavuledi. 19 Wata 'awa'awaie
yagina i vebwaika-'afo'afo waka taunina 'ana
kukua wata i veavuledi. 20'Aiata fuedi nagedie
kaukau bwaikina i nununuga kebu 'ama fata
'ubwana wata inala 'a na 'isedi bega 'a bavu,
kebu 'a da 'asetaiga ava'aibe 'a nunago. Yama
nuanua matatabuna i ve'ale'usa 'a vo, Kebu ta na
ve'atumaiga, mogitana ta na wafa.”

21 »Tutuya manamanawena kebu tamu aitoi
1 da 'ani, mulieta Faulo i1 tovoli matameye
i matawa'ulidi i vo, 'Wa 'iseni, bonaku 'wa
taweniga. Ta da miamiaga Imula Kiliti, 'ako kebu
vita de'e ta da veluagai wata kukua i da 'eno'eno

'atumaidi.” 22 Wata Faulo i tolinuavatuvatudi
1 vo, Kebu 'wa na kolologa, waka mogitana i

na tuweaweali we'e kebu tamu aitoi 'waidega
i na wafaga. 23-24 ®L,ovane yaku Yaubadanina
kumanina a subisubiaiga, tamu yana anelose
1 souyeni 'waikuye i voneku i vo, Faulo, kebu
'u na kolologa.  Yaubada nuanuana 'u na
vonayavuga Loma yadi toveimea bwaikaotogina
mataneye wata 'akonadi i vesauluva-'atumaiemu

emwavonidi taiadi wakeye 'wa dodoga kebu tamu
aitoiinawafa.” 25 Ekwavo, 'wana tokemaigemi. A
vetumagana ava'ai Yaubada i vonekuga, bani'odi
i na souyeni. 26 »Siwe bola tamu imula 'waineye
tanatula.”

Waka sai'afo i le'wa balabala lilivaneye.
27 'Aiata 14 nagedie kaukau bwaikina i
nununuga 1 bewebewema Eyaga Mediteleniani
'waineye. Lovananina 'ana utukamwane waka

'ana tofolovavo i nuani 'akonadi 'a le'wale'wa
fwayafwaya lilivaneye. 28 Awana i 'etowavai 'eba

'etowavayega 1 'iseni 'ana vemanawe 40 mita. I
yo'ei 'a vaganago wata i 'avalainani i 'iseni 30
mita bega 1 'asetai 'akonadi 'avala lilivaneye.
29 Waka 'ana tofolovavo i kololo kileuye 'a na
tula faifaina, begaidi lomu matatabuna 4 i tawedi
waka mulineye bega waka i sive'avini, wata i
velu'ui yadi yaubada-vekavekali 'waidie 'atai-
matayo'o faifaina. 30 Siwe 'ifwaidi nuanuadi i na
dega bega waka siaina i siobuyeni igodi i da obu
yadi vaiseba i vo, Wata lomu 'ifwaidi 'a na tawedi
fogenega.” 31 Faulo yadi nuanua 'akonadii'asetai
begaiditolugaviavo wata 'adi to'edakumeta taiadi
ivonediivo, 'Ai'edi no'o tomotoganidi i na dega,
'omi fuemi 'wa na wafa.” 32 Begaidi tolugaviavo
waka siaina 'ana bulava i kinidabai i beweni.

33 Sai'afoga tutuya i na fuai Faulo matatabudi
i lukakadedi 'ani faifaina i vo, Wakeye ta mi-
mai 'aiata 14 nagedie kebu tamu sai'afo 'wa da
'anitonova. 34*A vonevonemi'wana'ani bega 'wa
na vetoketoke. Tutuyanina ta na obuobu 'avale,

kebu tamu ava'ai i na 'eto'wa'imi, matatabumi
'atumai'avami.” 35 Faulo yana vona i 'a'ava,
'ani'ani i 'ewai, matadie i vekaiwa Yaubada
'waineye i 'ivivia i 'ani. 36 Matatabudi Faulo i
'iseni nuafoudii vatu begaidii'ani. 37'Ama 'aila'a
matatabuma 276. 38 Matatabuma 'a 'ani kamoma
i aidi. 'Ani i 'a'ava, nuanuadi waka i na safaila
begaidi witi basenadi i vedodogidiga matatabuna
iveavuledi eyage.

Waka i tula.
39 T 'atai, waka 'ana tofolovavo balabala i

'isanaweni siwe kebu i da 'isa'inanai. Nidula i
'iseni 'awaukuye nuanuadi bei yagina i da be-

wema 1 da lulakavema nidule 'ai'edi 'ana fata.
40 Bega lomu 'adi bulavaitudabadiibailedi eyaga

nageneye 1 'eno'enovi, wata wayaisi i siobuyedi
we'e fogeneye naya i silakai bega 'ai'edi 'ana fata
kaukau waka i na beweni 'a na obu balebaleye.
41 Siwe waka bwaikina bega i lilide i nago tamu
nidula malaveseye bei i tula wata i toke fogena
i vetufadualeni nidulanina 'waineye. Fai yagina
bwaikaotogidi waka mulina i tugeugeuya.

42 Tolugaviavo yadi nuanua, nuanuadi tomoto-
ganidi yogoyogonidi matatabudi i na luvewafadi
bega kebu tamu aitoi i na kayo i na obu 'avale i
na dega. 43 Siwe tolugavianidi 'adi to'edakumeta
nuanuana Faulo 1 na 'ita'ita'ieni begaidi 1 tal-
abodebodedi wata matatabuma i vonema 1 vo,
Egavo kayokayomi nagami 'wa na sou 'wa na
kayo 'wa na obu balebaleye. 44 “We'e 'ifwaimi
kayo bavubavumi deu 'wa na 'ewadi bega 'wa na

kayo.” Side bani'odi'a munega bega matatabuma
'atumai'avama.

28

Faulo ma enavo Imula Melita 'waineye.

1 Matatabuma 'atumai'avama 'a laka 'avale,
we'e imulanina 'ana tomotoga i vonema imula
'ana wagava Melita. 21 vekaiwa 'waimeye wata
ma yadi nuakalikali i 'ivaisema bwaikina. 'Wei
i le'wa fuema 'a vekaukau begaidi faifaima 'ai
i levai. 3 Faulo 'ai'weu'weu ma 'itavina i mieni
matatabunaisilakaveni'aimeaneye 'o'olo kasika-
sisinai'alavesouya Faulo nimaneyei'aiova kebui
da'anita'iaifwata-vagata. 4Imulanina 'ana tomo-
togai'iseni'o'olo i fwata-vagata 'aise'avadiivona
ivo, Vona mogitana Faulo basenadi tamu tomogo
i luvewafai. I lubwaineni i da wafa wakeye, siwe
i dega, begaidi tamu yada yaubada 'ana wagava
Feiti de'e bei i na luvewafai.” 5 ¢Faulo 'o'olo i
luitaleni 'aii'alai siwe kebu tamu ava'ai i da vaia.
6 “Tomotoganidi Faulo i 'ise'iseni i vo, Tomogona
matatabuna i na tubuga 'alo i na 'aniuliulia i na
wafa.” Tutuya manamanawena i 'ise'iseni nika
'atumai'avana bega yadi nuanua i sivilai i vo,
Tomogonina no'o tamu yaubada.”

7 Imulanina 'ana tomotoga 'adi to'edakumeta
bwaikina 'ana wagava Fabilisi yana tanoga kebu
'ani'iega bei 'a vevevalaga 'wainega. I mai i
vekaiwa 'waimeye bega i vagavaima 'a nagoi
yana vanuge 'a miamiani 'aiata 'aitonu nagedie

i 'i'isave'avinima. 8 Fabilisi tamana i viga kamo-
taitaina i 'ilveyaviyavia. Faulo i luku yana tu-
tudabeye i velu'ui faifaina wata nimana i yatoi
'waineye i veagiagi. 9 Toviga matatabudi imulan-
ina 'waineye vala i nogai i maia Faulo 'waineye
i 'ive'atumaidi. 10 Yadi nuakalikali nani fuedi i
velema wata tutuyanina yama dodoga 'waineye
'ifwaidi wata i velema 'ama 'ibua.

Melita 'wainega Faulo ma enavo i tauya i na

nagoi Loma.

11 Weta'i 'aitonu nagedie 'a miamiani Imula
Melita 'waineye, mulieta 'a dodoga tamu waka
'ana wagava Yaubadavo-Natulugaluga 'waineye.
Wakanina basenadi Alekisanidilia 'wainega i mi-
mai nika kaukau 'ana tutuya i veluagai bei i
tutubodeni i mia-vagata. 12'A silakata 'a nago
'a le'wa 'atamana Silakusa, Imula Sisili 'waineye
bei 'a miamiani 'aiata 'aitonu. 13 Wata bega
'a silakata 'a nago 'a le'wa 'atamana Litiami 'a
'eno. I 'atai kaukau i nunuga bolimanayega wata
bega 'a silakata 'aiata 'ailuga 'a nunago mulieta
'a le'wa 'atamana Futioli. 14 Bei tovetumaganavo
'ifwaidi'a veluagadi nuanuadi taiadi 'a na miami-
ani wiki 'aitamogana, mulieta 'a tauya 'a na nagoi
Loma. 15 Emavo tovetumaganavo Loma 'waineye
valamainogaiimaiaiyogo'ede'edema. 'Ifwaidi'a
veluagadi 'eba sivedavedamana 'waineye Afiasi,
wata 'ifwaidi tamu 'atamana 'waineye, Vanuga
Wakawaka 'Aitonu. Tutuyanina Faulo i'isedi ma
yana sosoana i vekaiwa Yaubada 'waineye.

Fauloile'wa Loma.

16 Tutuyanina 'a le'wa Loma, tolugaviavo 'adi
to'edakumeta Faulo i tauyeni i na mia'eni, siwe
tamu tolugavia i na 'i'isave'avini.

17 'A'  miamiani ‘'aiata ‘'aitonu, mulieta
Faulo nuanuana i na veifufu me Diu 'adi

to'edakumetavo 'waidie. Vala i vetunei 'waidie
matatabudi i va'auta 'waineye taiadi i veifufu

i vo, Ekwavo, basenadi me Diu i miamianiga
Ielusalema 1 'ive'aviniku 1 'aniveleneku me
Loma 'waidie, siwe kebu tamu sakona a da
'idewai yada tomotoga 'waidie wata kebu tamu
yada sauluva tubudavo 'waidiega a da geuya.
18 «LLoma gabemani i velutolitolieku nuanuadi i
da 'etoyavuku fai kebu tamu sakona i da veluagai
'waikuye bega i na luvewafaku. 19 Siwe me Diu
1 baila kebu nuanuadi i na 'etoyavuku begaidi
me Loma gabemani a vonedi nuanuaku a na
vonayavuga Sisa mataneye. Yada tomotoga
me Diu 1 vevita-maimaigiku siwe kebu a da
nuasako 'waidie wata kebu nuanuaku yadi vevita
a na tutuli. 20 =Me Isileli fueda ta vetumagana

Yaubada 'ana Venua'ivina i na vetunei faifaina
'wa lulukamata, yau wata bani'odi a vetumagana,

faifainanina 1 yogoniku de'e bulava kainumu
'wainega.” 21 To'edakumetanidi Faulo yana vona
1 tutuli i vo, Emavo Iudia 'waineye i miamiani
kebu tamu leta i da vetunei 'waimeye 'omu
faifaimu, wata 'waidiega kebu tamu aitoi i da
mai valamu i da veifufuyeni 'waimeye 'alo i da
awavesakoyemu. 22 Siwe nuanuama 'u na veifufu
'waimeye bega yamu nuanua 'a na 'asetadi fai
'a nogai 'omi Iesu yana 'Aila'a tomotoga fuedi i

awaobuobuyemi.”

23 Bega tamu 'aiata i venua'ivineni tomotoga
fuedi i souyedi ava'aibe bei Faulo i miamia
'waineye. Faulo i veifufu wata i kiavemageta
Yaubada yana veimea tomotoga 'waideye
faifaina, 'awa'awaiega i nago i lovani. Nuanuana
fuediinavetumagana lesu 'waineye begaidi vona
'ifwaidi Yaubada yana Buki 'wainega i voneyedi.

Vonanidi i maia Mosese wata 'ifwaidi Yaubada
yana tolu'ivonavo 'waidiega. 24 Tomotoga

'ifwaidi yana veifufu i nogai i vetumagana Iesu
'waineye, we'e 'ifwaidi kebu i da vetumagana
i baila. 2528 ®Yadi tauya 'waineye taiadi i
ve'itkwayekwayega begaidi Faulo i vonedi i vo,
Basenadiotoga 'Anu'anunu 'Atumaina 1 vona
mogitana tubudavo 'waidie 'omi tobailanimi
faifaimi. Tamu Yaubada yana tolu'ivona 'ana
wagava Aisea i'ivaiseni bega i kilumi i vo,

'U na nago me Diu 'u na vonedi 'u na vo,

Tomotoga de'e nuadi tabodadi,

Tanigadii'ibodadi

Bega kebu i na nogai.

Matadii 'uludi

Bega kebu ina 'iseni.

'Ai'edi nuadiida magetaiga

I da nuaviladi 'waikuye

A da'ive'atumaidi.

Begaidi i na nogaya-wayoga, kebu nuadi i na
magetadi.

Wata 1 na 'isa-wayoga siwe kebu 1 na
'isa'inanaiga.”

Wata Faulo i vonedi i vo, Fai 'omi me Diu
fuemi 'wa baila, nuanuaku 'wa na 'asetai Yaubada
nuanuana mali tomotoga taunidi kebu Diu i na
'ita'ita'iedi. 'Ita'ita'i valana 'akonadi i vetunei
'waidie, taunidi i na nogai i na vetumagana.”
[29 Faulo yana vona i 'a'ava, me Diu i sousouyedi,
tauni'avadi 1 veve'ikwayekwayega Faulo yana
veifufu faifaina.]

30 Malamala 'ailuga nagedie Faulo i miamia
tamu tomogo yana vanuga 'waineye i tututula,
wata egavo 'ana veba'wa faifaina i mimaia ma
yana sosoana taiadi i veveifufu. 31 Ma yana
venuafoufa'ala i lalau'age Yaubada yana veimea
tomotoga 'waideye faifaina, wata i veve 'waidie
Toveimea Iesu Keliso faifaina, kebu tamu aitoiida
tatalabodeni.

'Asa'aiana bani'odi,

Yau Luke.

